
ᐃᖃᓗᐃᑦ, ᓄᓇᕗᑦ 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 16, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): (ᑐᓵᔨᑎᒍᑦ): ᐅᓪᓗᒃᑯᑦ, ᐱᒋᐊᕐᓂᐊᓕᖅᑎᓪᓗᑕ. ᒥᔅᑕ ᖃᐃᕐᓂᖅ 

ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᖅᐲ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᑲᑎᒪᔾᔪᑏᑦ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 661 – 6(2): ᐃᖅᑲᓇᐃᔭᕝᕕᒻᒥ ᖃᓂᒻᒪᓯᐅᓲᓄᑦ ᐅᓗᕆᐋᓇᓲᓄᓪᓗ ᐱᓕᒻᒪᒃᓴᐅᑎᓐ 

− ᐆᒻᒪᓯᔪᓄᑦ ᑎᒡᓕᖅᑎᑦᑎᓇᓲᑎᒧᑦ ᐃᓅᓕᐊᖃᐅᓰᑦ (CPR) (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐱᒻᒪᕆᐅᔪᒥᒃ ᐃᖅᑲᓇᐃᔭᕐᕕᖕᒥ 

ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓕᓐᓂᐊᖅᑕᐅᔪᒃᓴᓂᒃ ᐊᑐᐃᓐᓇᕈᖅᑎᑕᐅᔪᓂᒃ 

ᐱᓕᕆᕝᕕᑦᑎᓐᓄᑦ − ᐊᓂᖅᓵᕈᓐᓃᖅᑐᒥᑦ ᐊᓂᖅᓵᖅᑎᑦᑎᓇᓱᖕᓂᖅ (ᑕᐃᔭᐅᒐᔪᒃᑐᖅ ᐊᓂᖅᓵᕈᓐᓃᖅᑐᒥᒃ 

ᐊᓂᖅᓵᖅᑎᑦᑎᓇᓱᖕᓂᖅ) ᐊᒻᒪ ᐊᑐᖅᑕᐅᖃᑦᑕᕐᓂᖏᑦ ᐃᒻᒥᓂᒃ ᐊᐅᓚᔪᓐᓇᖅᑐᑦ ᓯᓚᑖᓂᙶᖅᑐᓂᒃ ᐆᒻᒪᓯᕆᔪᓂᒃ, 

(ᑕᐃᔭᐅᒐᔪᒃᑐᖅ AEDs).  

 

ᐅᖃᖅᑎᑦᑎᔩ, ᐊᓂᖅᓵᕈᓐᓃᖅᑐᒥᒃ ᐊᓂᖅᓵᖅᑎᑦᑎᓇᓱᒍᓐᓇᕐᓂᖅ ᐱᕐᔪᐊᖑᖕᒪᑦ, ᐃᓅᓕᒃᖠᕈᑕᐅᔪᓐᓇᖅᖢᓂ. 

ᑐᐊᕕᕐᓇᖅᑐᖃᖅᑎᓪᓗᒍ, ᑎᑦᑕᑯᓗᐃᑦ ᐊᑑᑎᓕᕐᔪᐊᕌᓘᖕᒪᑕ, ᐱᓕᒻᒪᒃᓴᖅᓯᒪᔪᑦ ᐃᖅᑲᓇᐃᔭᖅᑏᑦ 

ᐊᔾᔨᒌᙱᓪᓚᑦᑖᕈᓐᓇᖅᐳᑦ ᐃᓅᑎᑦᑎᓗᑎᒃ ᐊᓂᖅᓵᖅᑎᑦᑎᑲᓐᓂᕐᓂᒃᑯᑦ.  ᐃᖅᑲᓇᐃᔭᖅᑎᐅᖃᑎᒋᔭᐅᒐᓗᐊᖅᐸᑦ, 

ᐃᖅᑲᓇᐃᔭᖅᑎᐅᖃᑎᒋᔭᐅᒐᓗᐊᖅᐸᑦ, ᐅᕝᕙᓘᓐᓃᑦ ᓄᓇᖅᑲᑎᒋᔭᐅᒐᓗᐊᖅᐸᑦ, ᖃᐅᔨᒪᓗᓂ ᖃᓄᖅ 

ᐊᐅᓚᑦᑎᑦᑎᐊᕈᓐᓇᕐᒪᖔᑦ ᐊᓂᕐᓂᖃᕈᓐᓃᖅᑐᒥᒃ ᐊᓂᖅᓵᓕᖅᑎᑦᑎᒃᑲᓐᓂᕋᓱᒍᓐᓇᕐᓂᕐᒥᒃ ᐅᕝᕙᓘᓐᓃᑦ 

ᐊᓂᖅᓵᖅᑎᑦᑎᓇᓱᖕᓂᕐᒥᒃ ᐊᑐᕐᓂᐊᕐᓗᓂ ᐊᓯᔾᔩᓐᓇᖅᐳᖅ. 

 

ᐅᖃᖅᑎᑦᑎᔩ, ᐅᓪᓘᖕᓄᑦ ᒪᕐᕉᖕᓄᑦ ᐃᓕᓴᕆᔭᐅᔾᔪᑎᑖᕈᑕᐅᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᖃᐅᔨᒪᓂᖃᕈᓐᓇᖅᑎᑦᑎᖕᒪᑦ, ᐱᓕᕆᓪᓚᑦᑖᕈᓐᓇᖅᖢᑎᒃ ᐊᒻᒪᓗ ᐅᒃᐱᕈᓱᑦᑎᐊᖅᖢᑎᒃ ᑭᐅᑦᑎᐊᕈᓐᓇᖅᖢᑎᒃ 

ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪᓗ ᐅᐃᒪᙱᑦᑎᐊᕐᓗᑎᒃ ᐊᒻᒪᓗ ᑐᕌᒐᖃᑦᑎᐊᕐᓗᑎᒃ. 

ᐊᓂᖅᓵᕈᓐᓃᖅᑐᒥᒃ ᐊᓂᖅᓵᖅᑎᑦᑎᓇᓱᖕᓂᕐᒧᑦ ᐊᔪᕈᓐᓃᖅᓴᕐᓂᖅ ᐱᒋᐊᓚᐅᖅᐳᖅ ᐊᐅᔭᐅᔪᖅ 

ᑲᔪᓰᓐᓇᕐᓂᐊᖅᖢᓂᓗ ᒪᓂᒪᑎᑕᐅᖃᑦᑕᕐᓂᐊᖅᖢᓂ ᐅᑭᐊᒃᓵᖑᓕᖅᐸᑦ ᐅᑭᐅᒃᑯᓪᓗ ᐃᖅᑲᓇᐃᔭᖅᑎᒋᔭᐅᔪᓄᑦ 

ᖃᔅᓯᑲᓪᓚᖕᓂ ᓄᓇᓕᖕᓂ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᑮᓇᐅᔭᑎᒍᑦ ᐊᕐᕌᒍ ᐃᓱᓕᑉᐸᑦ 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐅᖃᖅᑎᑦᑎᔩ, ᓂᕆᐅᒃᐳᒍᑦ 200-ᑲᓴᖕᓂᑦ ᐃᖅᑲᓇᐃᔭᖅᑏᑎᓂ ᐱᔭᕇᖅᓯᓂᐊᕋᓱᒋᓪᓗᑕ ᑕᒪᑐᒥᖓ 

ᐊᑑᑎᖃᒻᒪᕆᒃᑐᒥᑦ ᐃᓕᓐᓂᐊᖅᑕᐅᔪᒃᓴᒥᑦ. 

 

ᐅᖃᖅᑎᑦᑎᔩ, ᑕᐃᒪᓐᓇ ᐃᓕᓐᓂᐊᖅᑎᑕᐅᓂᒃᑯᑦ, ᓴᙱᒃᑎᑉᐹᓪᓕᖅᑎᑦᑎᑐᐃᓐᓇᙱᑦᑐᒍᑦ ᐋᓐᓂᐊᖅᑕᐃᓕᒪᓂᕐᒧᑦ 

ᐊᑦᑕᕐᓇᕐᔭᐃᖅᓯᓯᒪᓂᕐᒧᓪᓗ ᐃᓕᖅᑯᓯᐅᔪᒥᒃ ᐃᖅᑲᓇᐃᔭᕐᕕᐅᔪᓂ ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᕗᑦ ᐃᓅᓯᖏᓐᓂᒃ 

ᐱᐅᓕᒃᖠᕈᓐᓇᕐᒪᑕ ᓄᓇᓕᖕᓂ ᐊᑦᑕᕐᓇᕐᔭᐃᖅᓯᒪᓂᕐᒧᑦ.  

 

ᑎᓕᐅᖅᐸᒃᑲ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐃᓚᐅᖁᓪᓗᒋᑦ ᑖᔅᓱᒥᖓ ᐱᒻᒪᕆᐅᔪᒥᒃ ᐱᓕᕆᐊᒥᒃ 

ᐊᑐᐃᓐᓇᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 662 - 6(2): ᓴᙱᒃᑎᕆᓂᖅ ᐅᑏᓐᓇᓲᓂᒃ ᐆᒻᒪᖅᑯᓯᐅᕆᔭᒃᓴᓂᒃ 

ᑲᑐᔾᔨᖃᑎᖃᕈᓐᓇᖅᑐᓂᒃ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ ᒪᓕᒐᓕᐅᕐᕕᒻᒥᓯᐅᖃᑕᐅᔪᑦᓗ. 

 

ᐅᖃᖅᑎᑦᓯᔩ, ᑲᑎᑉᐸᓪᓕᐊᑎᓪᓗᑕ ᑭᖑᓪᓕᖅᐹᒥᒃ ᑲᑎᒪᓂᐊᖅᑎᓪᓗᑕ ᒪᓕᒐᓕᐅᕐᕕᖕᒥ, ᐃᓕᓴᕆᔪᒪᕙᒃᑲ 

ᐊᒃᓱᕈᖅᖢᑎᒃ ᐱᓕᕆᖃᑦᑕᖅᓯᒪᓂᖏᑦ ᓄᓇᓖᑦ ᐱᓕᕆᖃᑎᒋᕙᒃᑕᕗᓪᓗ ᐋᖅᑭᒃᓱᐃᖃᑕᐅᓪᓗᑎᒃ ᓄᓇᕗᑦ 

ᓴᓗᒪᔪᒥᒃ−ᐆᒻᒪᖅᑯᑎᖃᖁᓪᓗᒍ ᓯᕗᓂᒃᓴᑦᑎᓐᓂ. ᒐᕙᒪᓕᕆᓂᖅ ᐊᓯᔾᔨᖅᐸᓪᓕᐊᓂᐊᕋᓗᐊᖅᑎᓪᓗᒋᑦ 

ᓯᕗᓂᒃᓴᑎᓐᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓱᓕ ᐊᖏᖅᓯᒪᐃᓐᓇᖅᐳᑦ: ᖃᐅᒻᒪᖅᑯᑏᑦ 

ᐃᑯᒪᑎᑕᐅᖏᓐᓇᖁᓪᓗᒋᑦ ᐊᑦᑕᕐᓇᖏᑦᑐᒥᑦ ᐊᑐᕈᓐᓇᑦᑎᐊᕐᓗᑎᒡᓗ ᐅᓪᓗᒥ, ᐱᕙᒌᔭᖅᑎᓪᓗᑕ ᐱᓕᕆᔾᔪᑎᑦᑎᓐᓂᑦ 

ᐊᑐᒃᑲᓐᓂᕈᓐᓇᖅᑐᓄᑦ ᐱᓕᕆᐊᓄᑦ ᖃᐅᒃᐸᒧᑦ. 

 

ᓄᓇᕘᓕᒫᒥ, ᖃᔅᓯᑲᓪᓚᐃᑦ ᐱᒻᒪᕆᐅᔪᑦ ᐊᑐᒃᑲᓐᓂᕈᓐᓇᖅᑐᑦ ᐱᓕᕆᐊᖑᕙᓪᓕᐊᔪᒪᔪᑦ, ᐊᐅᓚᑕᐅᓪᓗᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ, ᕼᐋᒻᒪᓚᒃᑯᓐᓄᑦ, ᐊᒻᒪ ᓄᓇᕗᒥᐅᓄᑦ, ᓯᕗᒻᒧᐊᒃᐸᓪᓕᐊᕗᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑖᒃᑯᓂᖓ ᐱᓕᕆᐊᒃᓴᓂᒃ ᓇᖕᒥᓂᖃᙱᒃᑲᓗᐊᖅᑎᓪᓗᒋᑦ, ᐱᓕᕆᖃᑎᖃᑦᑎᐊᖅᐸᒃᐳᒍᑦ ᑕᒪᐃᓐᓂᒃ 

ᐱᓇᔪᒃᑐᓂᒃ ᐱᕙᒌᔭᕈᒪᓪᓗᑕ ᐊᑦᑕᕐᓇᙱᑦᑐᓂᒃ, ᐊᑐᕈᓐᓇᑦᑎᐊᖅᑐᓂᒃ ᐊᑦᑕᑕᕐᕕᐅᔪᓐᓇᖅᑐᓂᒃ ᓄᓇᓕᖕᓂ 

ᐆᒻᒪᖅᑯᑎᖃᐅᑎᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᔾᔪᑎᒋᓪᓗᒍ ᑭᕙᓪᓕᕐᒥ ᐃᒪᕐᒧᑦ ᓄᑭᓪᓚᐅᑎ ᐊᑦᑕᑕᕐᕕᒃᓴᖅ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᓯᓚᐅᖅᐳᑦ ᐱᓕᕆᐊᒃᓴᒥᓂᒃ ᐆᒻᒪᖅᑯᑎᓕᕆᔨᓪᓗᐊᑕᐅᓂᖏᓐᓂᒃ ᑖᔅᓱᒥᖓ 

ᐱᓕᕆᐊᖑᔪᒥᒃ. ᑐᒃᓯᕋᐅᑕᐅᓯᒪᔪᖅ ᓄᑭᓪᓚᐅᑎᓄᑦ ᐊᒻᒪ ᐊᓕᒎᔭᓄᑦ ᐊᖅᑯᑎᒋᔭᐅᔪᒪᔪᖅ ᑭᕙᓪᓕᕐᒥ ᑐᕌᒐᖃᖅᐳᖅ 

ᓴᓗᒪᔪᒥᒃ, ᐊᑭᑐᓗᐊᙱᑦᑐᒥᒃ, ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᒥᒃ ᐊᒻᒪ ᓱᒃᑲᔪᒥᒃ ᐃᑭᐊᖅᑭᕕᒃᑰᕈᓐᓇᐅᑎᖃᕐᓗᓂ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᒥᕐᕈᔭᕆᐊᖃᙱᑦᑐᓂᑦ ᐱᓇᔪᒍᒪᓪᓗᑎᒃ ᐅᓄᖅᑐᓂᒃ 

ᓂᐅᕕᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᓗᑎᒃ ᐊᑐᐃᓐᓇᕆᐊᖃᙱᓐᓂᖅᓴᐅᓕᕐᓗᑕ ᐅᖅᓱᐊᓗᖕᒥᒃ, 

ᐋᖅᑭᒃᓯᒪᑎᑦᑎᐊᕐᓗᒍ ᐆᒻᒪᖅᑯᑎᑦ ᐊᑭᖏᑦ, ᐃᓯᐊᕿᙱᓐᓂᖅᓴᐅᓕᕐᓗᓂᓗ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᓂᕆᐅᒃᐳᑦ ᐱᓕᕆᖃᑎᖃᑦᑎᐊᖏᓐᓇᕈᒪᓪᓗᑎᒃ ᓄᑭᒃ ᑯᐊᐳᕇᓴᓐᑯᓐᓂᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᐊᒻᒪ ᓴᒃᑯ ᑮᓇᐅᔭᓕᐅᕋᓱᐊᖅᑎᑦ ᑎᒥᖁᑖᓂᒃ ᓯᕗᒻᒧᐊᒃᑎᑦᑎᔪᒪᓪᓗᑎᒃ ᑲᓇᑕᒥ ᐱᕈᖅᓴᐃᓂᕐᒧᑦ ᐱᓕᕆᐊᒥᒃ. 

 

ᖄᒃᑲᓐᓂᐊᒍᑦ ᑭᕙᓪᓕᕐᒥ ᐃᒪᕐᒧᑦ ᓄᑭᓪᓚᐅᑎ ᐊᑦᑕᑕᕐᕕᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᑲᔪᖅᑐᐃᒋᕗᑦ 

ᐱᐅᓯᒋᐊᖅᑎᑦᑎᓂᕐᒥᒃ ᐃᖃᓗᖕᓂ ᐃᒪᕐᒧᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᖑᔪᒥᒃ. ᐊᐅᓚᑕᐅᓪᓗᓂ ᓄᓇᕗᑦ 

ᓄᑭᒃᓴᐅᑏᑦ ᑎᒥᖁᑖᓄᑦ, ᐃᖃᓗᖕᓂ ᐃᒪᕐᒧᑦ ᐆᒻᒪᖅᑯᑎᖃᕐᓂᖅ ᑐᕌᒐᖃᖅᐳᖅ ᐊᓯᔾᔨᖅᑕᐅᖁᓪᓗᒍ 

ᐃᒐᓯᐅᑎᒨᖅᑐᖅ ᐆᒻᒪᖅᑯᑎ ᐊᑐᖅᑕᐅᒃᑲᓐᓂᕈᓐᓇᖅᑐᖅ ᐃᒪᕐᒧᑦ ᓄᑭᓪᓚᐅᑎᖃᕐᓂᕐᒥᑦ.  

 

ᑐᒃᓯᕋᐅᑕᐅᓯᒪᔪᖅ ᐃᒡᓗᓕᐊᖑᔪᒪᔪᖅ ᐸᕐᓇᒃᑕᐅᓯᒪᕗᖅ ᐱᕙᓪᓕᐊᑎᑕᐅᖁᓪᓗᒍ 60 ᑭᓚᒦᑕᓂᒃ ᐅᖓᓯᒃᑎᒋᔪᒥᒃ 

ᐃᖃᓗᐃᑦ ᑲᓇᖕᓇᖅᐸᓯᐊᓂ, ᑰᒑᕐᔫᑉ ᑰᖓᑕ ᖃᓂᒋᔮᓂ, ᐃᖏᕐᕋᓂᐊᕋᓱᒋᔭᐅᓪᓗᓂᓗ 15 ᐊᒻᒪ 30ᒥ 

ᓴᙱᓂᖃᕐᓗᓂ ᓄᑭᓪᓚᐅᑎ. ᔪᓚᐃᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᐃᓚᐅᖅᐳᑦ ᑮᓇᐅᔭᓂᒃ 

$495,000−ᓂᒃ ᒐᕙᒪᒃᑯᑦ−ᓄᓇᖃᖅᑳᖅᑐᓕᕆᔨᒃᑯᓐᓂ ᐊᒻᒪ ᐃᓄᓕᕆᔨᑐᖃᒃᑯᓐᓂ ᑲᓇᑕᒥ ᐆᒻᒪᖅᑯᑎᓄᑦ 

ᖃᐅᔨᓴᕈᑕᐅᓂᐊᖅᑐᓂᒃ ᐱᕙᓪᓕᐊᑎᑕᐅᑎᓪᓗᒍ ᐃᖃᓗᖕᓂ ᓄᑭᒃᓴᐅᑏᑦ ᐱᓕᕆᐊᖓᑦ. 

 

ᓴᓂᑭᓗᐊᕐᒥ, ᐃᓄᖕᓄᑦ−ᐊᐅᓚᑕᐅᔪᖅ ᐊᓄᕆᒧᑦ ᐊᒻᒪ ᐹᑕᓖᓄᑦ ᑐᖅᑯᐃᕝᕕᒃ ᐱᓕᕆᐊᖅ ᓯᕗᒻᒧᐊᒃᐸᓪᓕᐊᕗᖅ. 

ᓂᕆᐅᒋᔭᐅᔪᖅ ᐅᖅᓱᐊᓗᖕᒥᒃ ᐊᑐᙱᓐᓂᖅᓴᐅᓕᕋᔭᕐᓂᖓᓂ ᐊᐅᓚᓕᖅᐸᑦ. ᓯᕿᓂᕐᒧᑦ ᑐᖅᑯᖅᓯᓯᒪᓂᕐᒧᓪᓗ 

ᐱᓕᕆᐊᖑᔪᑦ ᓇᐅᔮᓂ ᓴᓪᓕᕐᒥᓗ ᑲᔪᓯᕙᓪᓕᐊᕗᑦ ᐱᕙᓪᓕᐊᑎᑦᑎᓪᓗᐊᑕᖅᖢᑎᒃ ᓇᓗᓇᐃᒃᑯᑕᖏᓐᓂ, 

ᐊᓄᕆᒧᓪᓗ−ᑐᖅᑯᖅᓯᓯᒪᓂᕐᒧᓪᓗ ᑐᒃᓯᕋᖅᑕᐅᔪᑦ ᑲᖏᖅᖠᓂᕐᒥ ᖃᒪᓂ'ᑐᐊᕐᒥᓗ ᐱᓕᕆᐊᖑᕙᓪᓕᐊᒋᕗᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᖅᐳᑦ ᐃᓛᒃᑰᖅᑐᓂᒃ ᐆᒻᒪᖅᑯᓯᐅᖅᐸᒃᑐᓂᒃ ᐊᑦᑕᑕᕐᕕᐅᔪᓐᓇᖅᑐᓄᑦ 

ᖃᐅᔨᓴᖅᑐᓂᑦ, ᓴᐳᔾᔨᓯᒪᓂᕐᒧᑦ ᐋᖅᑭᒃᓯᒪᓂᕆᔭᖓᓂ, ᐆᒻᒪᖅᑯᑎᒧᑦ ᖃᐅᔨᓴᕈᑎᒧᑦ, ᐊᓯᖏᓐᓄᓪᓗ ᐱᓕᕆᔾᔪᑎᓄᑦ 

ᐱᔭᐅᔭᕆᐊᓕᖕᓄᑦ, ᐱᑐᐃᓐᓇᕆᐊᖃᓕᖅᐸᑕ, ᑕᒪᒃᑯᐊ ᐊᑐᖅᑕᐅᕙᒃᑐᑦ ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ 

ᖁᐊᖅᓵᕐᓇᙱᑦᑐᒃᑯᑦ ᐆᒻᒪᖅᑯᑎᖃᐅᑎᑦᑎᓐᓄᑦ. 

 

ᐅᖃᖅᑎᑦᓯᔩ, ᐅᓄᖅᑐᐊᓘᒻᒪᑕ ᓄᓇᕗᒻᒥ ᐅᖃᐅᓯᒃᓴᖃᕋᒪ ᒪᒥᐊᑉᐳᖓ ᐊᑯᓂᐅᓂᐊᕋᒪ ᒪᒥᐊᑉᐳᖓ 

ᐆᒻᒪᖅᑯᑎᓕᐅᕈᑎᓂᒃ ᓴᓇᓪᓚᕆᒻᒪᑕ.  

 

ᐃᖃᓗᖕᓂᓗ ᓄᓇᓕᖕᒥᐅᑦ ᑲᑐᔾᔨᖃᑎᒌᓪᓗ ᐃᓚᐅᖃᑦᑕᕆᕗᑦ ᓴᓗᒪᔪᒥᑦ ᐆᒻᒪᖅᑯᑎᖃᕐᓂᕐᒥᑦ ᐊᑐᖅᖢᑎᒃ 

ᐆᒻᒪᖅᑯᑎᓕᕆᔨᒃᑯᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᖏᓐᓂᑦ. ᔫᓂ 2025−ᒥ ᐱᒋᐊᖅᖢᓂ, 

ᓄᓇᕗᑦ 21−ᓂᒃ ᐊᑐᕈᓐᓇᖅᑐᓂᒃ ᐆᒻᒪᖅᑯᑎᒧᑦ ᖃᐅᔨᓴᕈᑎᓂᒃ ᐱᓕᕆᐊᖑᔪᓂᒃ ᑮᓇᐅᔭᖃᕐᕕᖃᖅᐳᑦ 14−ᓂ 

ᓄᓇᓕᖕᓂ, 12−ᓂᒃ ᑮᓇᐅᔭᓕᐅᕋᓱᒡᕕᖕᓂ 9−ᓂᒡᓗ ᐊᖏᕐᕋᕆᔭᐅᔪᓂᒃ, ᑕᑯᒃᓴᐅᑎᑦᑎᓪᓗᑎᒃ 

ᐱᔭᐅᕙᓪᓕᐊᑦᑎᐊᕐᓂᖓᓂ.  

 

ᐊᐅᒍᔅᑦ 7, 2025−ᒥ ᐱᒋᐊᖅᖢᓂ, ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᕝᕕᒋᔭᐅᔪᓄᓪᓗ ᐆᒻᒪᖅᑯᓯᐅᕐᓂᕐᒧᑦ 

ᐱᓕᕆᐊᖑᕙᒃᑐᖅ ᐊᕙᑎᓂᒃ ᓄᓇᓕᖕᓂ ᐱᓕᕆᐊᒃᓴᖅᑕᖃᓕᖅᐳᖅ, ᐊᕐᕕᓂᓖᑦ ᐱᔭᕇᖅᑕᐅᓯᒪᓕᖅᖢᑎᒃ, 

ᐊᒥᐊᒃᑯᖏᓪᓗ ᑲᔪᓯᕙᓪᓕᐊᓪᓗᑎᒃ ᐱᓕᕆᐊᖑᕙᒃᑐᑎᒍᑦ ᓲᕐᓗ ᖃᐅᔨᓴᕐᓂᖅ, ᓇᓗᓇᐃᖅᓯᓂᖅ, ᐊᐅᓚᑦᑎᓂᖅ 

ᐱᓕᕆᐊᖑᔪᓂᒃ, ᑲᔪᓯᔪᓐᓇᑐᐃᓐᓇᕆᐊᓕᖕᓂᑦ, ᓄᖅᑲᖓᑎᑕᐅᔪᓂᒃ, ᐅᕝᕙᓘᓐᓃᑦ ᕿᓂᕐᓂᕐᒧᑦ.  

 

ᑕᕝᕙᓂᑦᑕᐃᓐᓇᖅ, 8−ᓂᒃ ᐃᓛᒃᑰᖅᑐᓂᒃ ᐆᒻᒪᖅᑯᓯᐅᖅᑎᓂᑦ ᐱᓕᕆᐊᖑᔪᑦ ᑎᑎᕋᖅᓯᒪᕗᑦ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓕᒫᓂᑦ ᖃᐅᔨᓴᖅᑕᐅᕙᓪᓕᐊᓪᓗᑎᒃ, ᐊᔾᔨᒌᙱᑦᑑᑎᓂᒃ ᐱᓕᕆᐊᖑᕙᒃᑐᓂᒃ, ᐃᓚᒋᔭᐅᓪᓗᓂ 

ᑕᐅᑦᑐᒃᓴᖓ, ᐊᑐᖅᑕᐅᓂᖓ, ᕿᓂᖅᑐᓂᓪᓗ.  

 

ᐅᖃᖅᑎᑦᑎᔩ, ᑖᓐᓇ ᓯᕗᓪᓕᖅᐹᑦᑎᐊᖑᕗᖅ ᓄᓇᕗᒻᒥ ᑕᑯᓂᐊᖅᖢᓂ ᖁᑦᑎᒃᑐᒻᒪᕆᖕᓂᒃ ᐊᓯᔾᔨᒋᐊᒐᒃᓴᐅᔪᓂᒃ 

ᐆᒻᒪᖅᑯᓯᐅᕈᑎᓂᒃ ᐅᖓᓯᒃᑐᒦᑦᑐᓄᑦ ᒥᑭᑦᑐᓂᑦ ᐆᒻᒪᖅᑯᑎᖃᐅᑎᓂᑦ. ᑕᒪᒃᑯᐊ ᓄᑖᖑᓂᖏᓐᓄᑦ ᓄᓇᕘᒥ, 

ᐊᑐᓕᖅᑎᑦᑎᓂᐊᖅᐳᒍᑦ ᑐᑭᓯᖅᑐᓂᒃ ᐊᑦᑕᑕᕐᕕᖕᓄᑦ ᐊᑐᖅᑕᐅᔭᕆᐊᓕᖕᓂᑦ, ᖃᐅᔨᓴᕐᓂᕐᒥᒃ, ᐊᑕᐅᓯᐅᖅᑕᕐᓗᒋᓪᓗ 

ᐊᐅᓚᐅᓯᕆᓂᕐᒧᑦ ᐊᑐᖅᑕᐅᓂᐊᖅᑐᓂᑦ ᓄᑖᑦ ᐃᓕᐅᖅᑲᖅᑕᐅᕙᓪᓕᐊᔪᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᐊᑭᖏᓪᓗ 

ᐊᔾᔨᒌᒃᑎᑕᐅᑦᑎᐊᕐᓗᑎᒃ ᑕᒪᐃᓐᓄᑦ ᐊᑭᓕᖅᓱᐃᕙᒃᑐᓄᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓗᖅᑕᕈᑎᐅᙱᓚᑦ ᐱᕙᓪᓕᐊᓂᕐᒧᑦ; ᑲᑐᔾᔨᖃᑎᒋᕙᕗᑦ ᑕᒪᓐᓇ 

ᐱᓕᕆᐊᕆᑦᑎᐊᕐᓗᒍ, ᐊᓯᔾᔨᖅᐸᓪᓕᐊᔪᑦ ᐊᑦᑕᕐᓇᙱᑦᑎᐊᕐᓗᑎᒃ, ᐱᓕᕆᔾᔪᑎᓄᑦ ᓈᒻᒪᑦᑎᐊᕐᓗᑎᒃ, ᐊᒻᒪ 

ᐊᔾᔨᒌᒃᑎᑦᑎᓗᑎᒃ ᓄᓇᕗᒻᒥᐅᓕᒫᓄᑦ. 

ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᒌᒃᐸᓪᓕᐊᑎᑦᑎᓂᐊᖅᐳᑦ ᓄᓇᓕᖕᓂ 

ᐱᓇᔪᒃᓯᒪᔪᓂᒡᓗ, ᓈᓚᒃᐸᒡᓗᑎᒃ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ ᐃᓱᒫᓘᑕᐅᔪᓂᒡᓗ, ᑮᓇᐅᔭᓕᐅᕋᓱᒃᐸᒡᓗᑎᒡᓗ 

ᒪᑭᒪᔾᔪᑎᓂᒃ ᐱᔭᐅᔭᕆᐊᓕᖕᓂᒃ ᐃᓚᓕᐅᔾᔨᓗᑎᒃ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᑎᒥᒃ ᖃᑯᒍᙳᖅᐸᓪᓕᐊᓗᓂ.  

 

ᑲᑐᔾᔨᓗᑕ, ᑐᙵᕕᓕᐅᖅᐸᓪᓕᐊᕗᒍᑦ ᓴᓗᒪᓂᖅᓴᒥᒃ, ᐊᑐᕈᓐᓇᑦᑎᐊᕐᓂᖅᓴᒥᒃ, ᐊᑭᑐᓗᐊᙱᑦᑐᒥᒡᓗ 

ᐆᒻᒪᖅᑯᑎᖃᕐᓂᕐᒥᒃ ᓯᕗᓂᒃᓴᑦᑎᓐᓂ, ᓂᕆᐅᒃᐳᒍᓪᓗ ᑕᒪᓐᓇ ᐱᓕᕆᐊᒃᓴᖅ ᓯᕗᒻᒧᐊᒃᑎᑦᑐᒪᓪᓗᑎᒍᑦ ᑭᖑᓪᓕᕐᒥ 

ᒪᓕᒐᓕᐅᕐᕕᖕᒥ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 663 - 6(2): ᐊᖑᓇᓱᒃᑎᓄᑦ ᑕᖅᑭᒋᔭᖏᑦ ᐊᖑᓇᓱᒐᒃᓴᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐊᖑᓇᓱᑦᑎᕗᑦ ᐊᑦᑕᕐᓇᙱᑦᑐᒥᒃ ᐊᖑᓇᓱᑦᑎᐊᖁᓪᓗᒋᑦ. ᐅᑭᐊᔅᓵᖑᓕᖅᑎᓪᓗᒍ, 

ᐊᒥᓱᑦ ᓄᓇᕗᒻᒥᐅᑕᐃᑦ ᐊᐅᓪᓚᖃᑦᑕᓂᐊᓕᕐᒥᒻᒪᑕ ᐅᑭᐅᓚᐅᓐᖏᓐᓂᖓᓂ ᐊᒻᒪᓗ ᖁᕕᐊᒋᔭᖃᖅᑐᑎᒃ 

ᓄᓇᑦᑎᐊᕚᓗᑦᑎᓐᓂᒃ. 

 

ᑕᒪᓐᓇ ᖃᐅᔨᒪᓪᓗᒍ, ᐃᖅᑲᐃᑎᑦᑎᒋᐊᕈᒪᔪᒍᑦ ᐊᖑᓇᓱᒃᑎᓂᒃ ᐆᒪᔪᐃᑦ ᐋᓐᓂᐊᓕᕈᓐᓇᕐᒪᑕ ᐃᓛᓐᓂᒃᑯᓪᓗ 

ᐋᓐᓂᖅᐸᒃᑐᑎᒃ. ᐆᒪᔪᑦ ᐋᓐᓂᐊᓕᙱᒃᑲᓗᐊᕐᒪᖔᑕ ᖃᐅᔨᓴᐅᑎᑕᖃᖅᐳᖅ ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ 

ᐱᓕᕆᐊᓂᒃ ᐊᑐᐃᓐᓇᐅᔪᓂᒃ ᐃᑲᔫᑕᐅᔪᓐᓇᖅᑐᓂᒃ ᓇᓗᓇᐃᖅᓯᓇᓱᒃᑎᓪᓗᒋᑦ ᑕᐃᒪᐃᑦᑐᖃᖅᑎᓪᓗᒍ.  

 

(ᑐᓵᔨᑎᒎᓕᖅᑐᖅ) ᑐᕚᖃᖅᐸᒃᐳᒍᑦ ᐊᖑᓇᓱᒃᑎᖁᑎᑦᑎᓐᓂᒃ ᖃᐅᔨᓴᕋᔅᓴᓂᒃ ᖃᐅᔨᓴᕈᓐᓇᖁᓪᓗᑕ ᐆᒪᔪᐃᑦ 

ᖃᓄᐃᓐᖏᒃᑲᓗᐊᕐᒪᖔᑕ, ᐊᒻᒪᓗ ᐱᓕᕆᖃᑎᖃᖅᐸᑦᑐᑕ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᒻᒪᓗ 

ᐊᐅᓚᑦᑎᖃᑎᒋᕙᑦᑕᑎᓐᓂᒃ ᑐᓴᐅᒪᑎᑦᑎᔪᒪᓪᓗᑕ ᑭᒃᑯᑐᐃᓐᓇᓂᒃ ᖃᓄᑐᐃᓐᓇᖅ ᐃᓱᒫᓘᑕᐅᑐᐃᓐᓇᕆᐊᓕᖕᓂᒃ 

ᐋᓐᓂᐊᓕᕈᑕᐅᑐᐃᓐᓇᕆᐊᓕᖕᓂᒡᓘᓐᓃᑦ. 

 

ᐅᖃᖅᑎᑦᑎᔩ, ᐱᓕᕆᕝᕕᒋᔭᕋ, ᓴᖅᑭᑎᕋᑖᓚᐅᖅᑐᖅ ᓄᓇᕗᒻᒥ ᐊᖑᓇᓱᑦᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔾᔪᑎᒥᒃ. ᐊᑐᐃᓐᓇᐅᔪᖅ ᐊᕙᑎᓕᕆᔨᒃᑯᑦ ᐃᑭᐊᖅᑭᕕᖓᓐᓂᑦ, ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑎᒍᑦ, ᐆᒪᔪᕐᓂᐊᖅᑎᒃᑯᓪᓗ ᐊᓪᓚᕝᕕᖏᓐᓂᑦ ᓄᓇᕘᓕᒫᒥᑦ.  

 

(ᑐᓵᔨᑎᒎᒋᑦᑐᖅ) ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᐆᒪᔪᕐᓂᑦ ᑕᑯᓐᓂᕈᔅᓯ ᖃᓂᒪᔪᒥᒃ ᐅᕝᕙᓘᓐᓃᑦ 

ᐃᓕᖅᑯᓯᖅᓱᖏᑦᑐᒥᒃ, ᐅᕝᕙᓘᓐᓃᑦ ᖃᐅᔨᒍᑎᒃ ᐋᓐᓂᐊᔪᒥᒃ ᐋᓐᓂᐊᓕᒻᒥᓪᓘᓐᓃᑦ ᐆᒪᔪᓂᒃ ᐊᖑᔭᐅᓯᒪᔪᓂᒃ, 

ᓂᕆᑦᑕᐃᓕᒍᒃ ᐊᒻᒪᓗ ᑐᓴᖅᑎᓐᓂᐊᖅᐸᓯᐅᒃ ᓄᓇᓕᔅᓯᓐᓂ ᐆᒪᔪᕐᓂᐊᖅᑏᑦ. 

 

ᐅᖃᖅᑏ, ᐊᑦᑕᕐᓇᖅᑐᒦᑦᑕᐃᓕᑕ ᐊᖑᓇᓱᒋᐊᖅᓯᒪᓂᑦᑎᓐᓂ ᓂᕆᖃᑦᑕᕐᓗᑕᓗ ᐃᓄᓕᖅᑕᓂᒃ ᓄᓇᕗᒻᒥ 

ᐊᑐᐃᓐᓇᐅᑎᑕᐅᔪᓂᒃ. ᓇᑯᒻᒦᕈᒪᒋᕙᒃᑲᑦᑕᐅᖅ ᑕᒪᒃᑯᐊ ᐊᖑᓇᓱᑦᑎᖁᑎᕗᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᖕᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 664 - 6(2): ᓴᖅᑭᑕᐅᓂᑰᓂᐊᑕ ᑭᖑᓂᕆᔮ ᑲᓇᑕᐅᑉ ᖃᐅᔨᓴᐃᓂᕐᒧᑦ 

ᐃᓕᓴᒐᒃᓴᓄᓪᓗ ᓂᒃᓯᒃᓯᒪᔾᔪᑏᓐ (ᓇᑲᓱᒃ) 

https://www.gov.nu.ca/en/environment-and-wildlife/nunavut-harvester-safety-manual
https://www.gov.nu.ca/en/environment-and-wildlife/nunavut-harvester-safety-manual


ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕘᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᖃᐅᔨᒪᔭᐅᑦᑎᐊᖅᑐᒥᒃ 

ᐊᓂᒍᖅᑕᐅᓚᐅᖅᑐᒥᒃ ᓄᓇᕗᒻᒧᑦ ᑲᓇᑕᒧᓪᓗ: ᐱᐊᓂᒃᑕᐅᓂᖓ ᑲᓇᑕᒥ ᖃᐅᔨᓴᖅᑐᓕᕆᓂᖅ ᐊᒻᒪ 

ᐃᓕᓐᓂᐊᖅᑐᓕᕆᓂᖅ, ᒫᓐᓇ 25−ᓂᒃ ᓄᓇᖃᓕᖅᑐᖅ ᓄᓇᑦᑎᓐᓂ. 

 

ᐅᑭᐅᓄᑦ ᖁᓕᓄᑦ ᐱᓕᕆᖃᑎᒌᒃᖢᑎᒃ Galaxy Broadband ᐊᒻᒪ ᐃᓄᒃNet−ᑯᓐᓂ, ᐃᑲᔪᖅᓱᖅᑕᐅᓪᓗᑎᒡᓗ 

CANARIE−ᑯᓐᓂ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐋᖅᑭᒃᓯᓯᒪᓕᖅᑐᑦ ᓱᒃᑲᔪᒥᒃ, ᐊᔪᙱᓐᓂᖃᖅᑐᒥᒃ ᑐᓴᐅᒪᔪᓕᕆᔾᔪᑎᓂᒃ 

ᐊᐅᓚᑕᐅᓪᓗᓂ ᐊᑦᑎᒃᑐᒥ ᓄᓇᕐᔪᐊᕐᒥ ᐅᕝᕙᓘᓐᓃᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᔾᔪᑎᓂᒃ. ᑖᓐᓇ ᐱᓕᕆᐊᖅ 

ᒪᑐᑎᑦᑎᕗᖅ ᐊᑯᓂᐊᓗᒃ ᖃᕋᓴᐅᔭᒃᑯᑦ ᐊᕕᒃᑕᐅᓯᒪᔪᒥᒃ, ᐃᕐᙲᓐᓈᖅᑕᐅᒃᑰᕈᑎᒃᑯᑦ ᓱᒃᑲᓴᖅᑎᒋᓪᓗᑎᒃ ᖃᓪᓗᓈᑦ 

ᓄᓈᓐᓄᑦ ᓇᓕᒧᖦᖢᒋᑦ, ᓄᓇᕗᒥᐅᓪᓗ ᐊᔾᔨᒌᒥᒃ ᐊᑐᕈᓐᓇᖅᖢᑎᒃ ᖃᕆᓴᐅᔭᒃᑯᑦ ᐱᓕᕆᔾᔪᑎᓂᒃ ᖃᐅᔨᓴᕈᑎᒃᓴᓂᒃ, 

ᐃᓕᓐᓂᐊᖅᑎᑦᑎᔾᔪᑎᓂᒃ, ᐊᒻᒪ ᓄᑖᓂᒃ ᓴᖅᑭᑕᐅᔪᓂᒃ. 

 

CANARIE−ᑯᑎᒍᑦ, ᓄᓇᕗᑦ ᐃᓚᒋᔭᐅᓕᖅᐳᖅ ᑲᓇᑕᒥ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 

ᐱᓕᕆᖃᑎᒌᒃᐸᒃᑐᓄᑦ, ᐱᓕᕆᐊᖃᓪᓚᕆᒍᒪᓪᓗᓂ, ᓱᒃᑲᑦᑎᐊᕐᑐᒥ ᓇᑉᐸᖅᑎᖅᑕᐅᓯᒪᔪᓄᑦ ᐊᑕᖃᑦᑕᐅᑎᓪᓗᑎᒃ 

750 ᐅᖓᑖᓃᑦᑐᓂᒃ ᐃᓂᒋᔭᐅᔪᓂᒃ ᑲᓇᑕᓕᒫᒥ. ᖃᕋᓴᐅᔭᒃᑰᕈᓐᓇᐅᑎᑐᐃᓐᓇᐅᙱᖦᖢᓂ, ᑖᓐᓇ ᐱᓕᕆᔨᓄᑦ 

ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᑲᓇᑕᒥ ᑲᑐᔾᔨᖃᑎᒌᒍᑕᐅᕗᖅ ᖃᐅᔨᓴᖅᑎᓄᑦ, ᐃᓕᓴᐃᔨᓄᑦ, ᐊᒻᒪ ᓄᑖᓂᒃ 

ᓴᖅᑭᑦᑎᔨᓄᑦ ᐊᒃᑐᐊᖃᑦᑕᐅᑎᓪᓗᑎᒃ ᓄᓇᕐᔪᐊᕐᒥ ᖃᐅᔨᓴᖅᑎᓄᑦ 125-ᓄᑦ ᓄᓇᓕᒡᔪᐊᓄᑦ ᓇᓂᕈᓘᔭᖅ. 

ᐃᓚᓕᐅᔾᔨᓂᕗᑦ ᓇᓗᓇᐃᖅᓯᕗᖅ ᓯᕗᓪᓕᖅᐹᑦᑎᐊᒥᒃ ᑲᓇᑕᒥ ᑭᒡᒐᖅᑐᐃᕕᐅᔪᑦ ᐊᒃᑐᐊᓂᖃᕐᓂᖏᓐᓂᒃ ᑕᒪᑐᒧᖓ 

ᐱᒻᒪᕆᐊᓗᖕᒧᑦ ᓄᓇᕐᔪᐊᓕᒫᒥ ᐊᑐᖅᑕᐅᕙᒃᑐᒧᑦ. 

 

ᐅᖃᖅᑏ, ᑕᒪᓐᓇ ᑲᓱᕐᓂᑐᐃᓐᓇᐅᖏᒻᒪᑦ. ᑖᓐᓇ ᖃᕋᓴᐅᔭᒃᑯᑦ ᑲᓱᖃᑎᒌᑦᓯᒪᔾᔪᑦ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᑕᕗᑦ ᐊᐅᓚᑦᑎᔪᓐᓇᖅᖢᑎᒡᓗ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᑦ ᓄᓇᕗᒻᒥ, ᐃᑲᔪᖅᓱᐃᓗᑎᒃ ᐃᓄᐃᑦ 

ᑎᑎᖅᑲᖁᑎᖏᓐᓂᒃ ᑲᓇᑕᒥᐅᑕᐅᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐊᒻᒪ ᓴᙱᒃᑎᒋᐊᖅᑎᑦᑎᓂᕐᒥᒃ ᓄᓇᓕᖕᓂ 

ᐱᔪᓐᓇᕐᓂᕆᔭᐅᔪᓂᒃ ᐃᓄᖕᓄᑦ−ᐊᐅᓚᑕᐅᔪᓄᑦ ᐃᓕᓐᓂᐊᕐᓂᕐᒧᑦ, ᖃᐅᔨᓴᕐᓂᕐᒧᑦ, ᐊᒻᒪ ᓄᑖᓂᒃ ᓴᖅᑭᑕᐅᔪᓄᑦ. 

 

ᓯᓚᑦᑐᖅᓴᕐᕕᒃ ᒫᓐᓇ ᕿᓂᖅᐸᓪᓕᐊᓕᖅᐳᑦ ᓄᓇᓕᖕᓂ Wi-Fi−ᒧᑦ ᐆᒃᑑᒪᔭᒍᑕᐅᔪᓂᒃ ᐃᑲᔪᖅᑐᐃᔪᒪᓪᓗᑎᒃ ᓄᓇᒥ 

ᖃᐅᔨᓴᕐᓂᕐᒥᒃ ᐊᒡᒋᖅᐸᓪᓕᐊᔪᓂᒡᓗ ᐱᕙᒌᔭᖅᓯᒪᔪᓂᒃ ᓯᕗᓪᓕᖅᐸᐅᓗᑎᒃ ᓄᓇᕐᔪᐊᓕᒫᒥ 

ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᓇᑉᐸᖅᑎᖅᑕᐅᓯᒪᔪᓂᒃ ᐃᒫᓂ ᖃᐅᔨᓴᖅᓯᓂᕐᒧᑦ ᐅᒥᐊᕆᔭᐅᔪᒧᑦ, ᓄᓇᕗᑦ 

ᒐᕙᒪᖓᑕ ᓄᓕᐊᔪᒃ, ᐊᖏᒡᓕᒋᐊᖅᑎᑦᑎᒃᑲᓐᓂᖅᖢᓂ ᓄᓇᕐᔪᐊᓕᒫᒥ ᓯᕗᓕᖅᑎᐅᓂᕐᒥᒃ ᐅᐸᒐᕐᓂᙱᑦᑐᒥ, 

ᐱᓕᕆᖃᑎᒌᒍᑕᐅᔪᒥᒃ ᖃᐅᔨᓴᕐᓂᕐᒥᒃ. 

 

2023−ᒥ, ᑲᓇᑕᐅᑉ ᐊᖓᔪᖅᑳᕐᔪᐊᖓ ᐃᓕᓴᖅᓯᓚᐅᖅᐳᖅ ᑕᒪᑐᒥᖓ ᐊᓂᒍᖅᑎᑕᐅᔪᒥᒃ ᑲᓇᑕᓕᒫᒥ 

ᓄᓇᕐᔪᐊᓕᒫᒥᓗ ᐃᖅᑲᐅᒪᔾᔪᑕᐅᓂᖓᓂᒃ. ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᒫᓐᓇ ᓯᕗᓕᖅᑎᐅᓕᖅᐳᖅ 

ᐊᓂᒍᐃᕙᓪᓕᐊᓂᕐᒧᑦ ᓄᓇᒥ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ ᑕᑯᒃᓴᐅᑎᑦᑎᓪᓗᓂᓗ ᑭᓱᑦ ᐊᔪᕐᓇᙱᒻᒪᖔᑕ ᐃᓄᐃᑦ 

ᐊᐅᓚᑕᖏᑦ ᐃᓂᒋᔭᐅᔪᑦ ᒐᕙᒪᐃᓪᓗ ᐱᓕᕆᖃᑎᒌᒃᑎᓪᓗᒋᑦ ᐋᖅᑭᒃᓱᐃᔪᒪᓪᓗᑎᒃ ᓯᕗᓂᒃᓴᒥᒃ. 

 

ᖁᔭᓐᓇᒦᖅᐸᒃᑲ ᒐᕙᒪᑐᖃᒃᑯᑦ ᐱᓕᕆᖃᑎᕗᑦ CANARIE-ᒥ, ᐱᓕᕆᔾᔪᑎᓄᑦ ᐱᓕᕆᖃᑎᕗᑦ ᒑᓚᒃᓯ 

ᖃᕋᓴᐅᔭᒃᑰᕈᑎᖓᓂ ᐊᒻᒪ ᐃᓄᒃNet-ᒥ, ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐱᓕᕆᔨᐅᖃᑎᒌᑦ. ᑖᓐᓇ ᐱᓕᕆᐊᖅ 

ᐱᔾᔪᑎᒋᓪᓗᒍ, ᑭᖑᕚᒃᓴᕗᑦ ᓄᓇᕗᒻᒥᐅᑦ ᐃᓕᑦᑎᓂᐊᖅᐳᑦ, ᓯᕗᓕᖅᑎᐅᓗᑎᒃ, ᐊᒻᒪ ᖃᐅᔨᓴᖅᑎᑦᑎᓗᑎᒃ ᑕᒫᓂ 

ᐊᖏᕐᕋᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ. 

ᐊᖓᔪᖅᑳᑉ ᐅᖃᐅᓯᖓ 665 - 6(2): ᑲᓇᑕ − ᓄᓇᕗᑦ ᐃᒡᓗᖃᖅᑐᓄᑦ ᐃᑲᔫᓯᐊᖓ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓐᓄᓴᒃᑯᑦ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

ᖁᕕᐊᓱᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᐱᒻᒪᕆᐊᓗᖕᒥᒃ ᐊᓂᒍᖅᑕᐅᔪᒥᒃ 

ᐃᒡᓗᓕᕆᓂᕐᒧᑦ ᓄᓇᕘᒥ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᔩᖃᑎᖃᖅᓯᒪᕗᑦ ᐊᖏᒡᓕᒋᐊᖅᑕᐅᖁᓪᓗᒍ 

ᑲᓇᑕᒥ−ᓄᓇᕗᒻᒥ ᐃᒡᓗᓕᕆᓂᕐᒧᑦ ᐃᑲᔫᑎᑦ, ᐱᓕᕆᐊᖅ ᐊᖏᓂᖅᓴᒥᒃ ᑐᑭᖃᕐᓂᖅᓴᒥᒡᓗ 

ᐃᑲᔪᖅᑐᐃᔾᔪᑕᐅᓂᐊᖅᑐᒥᒃ ᓄᓇᕗᒥᐅᓄᑦ. 

 

ᐊᑯᓂᓗᐊᕌᓗᒃ, ᑖᓐᓇ ᐱᓕᕆᐊᖑᔪᖅ ᑭᒡᓕᖃᖅᑎᑦᑎᖕᒪᑦ ᓇᖕᒥᓂᕆᔭᐅᔪᓂᒃ ᐊᑐᖅᑐᐊᖅᑎᓂᒃ 

ᐃᑲᔪᖅᑕᐅᖃᑦᑕᖅᑐᓂᑦ. ᓄᓇᕘᒥ, ᐱᑕᖃᑦᑎᐊᙱᑎᓪᓗᒍ ᓇᖕᒥᓂᕆᔭᐅᔪᓂᒃ ᐃᒡᓗᓂᒃ, ᐱᓕᕆᐊᖑᔪᖅ 

ᐊᖑᒻᒪᑎᓚᐅᙱᓚᖅ ᐃᓄᖁᑎᑦᑕ ᐱᔭᕆᐊᖃᖅᑕᖏᓐᓂᑦ. 

 

ᐅᖃᖅᑏ, ᓄᑖᒥ ᐊᖏᓪᓕᕚᓪᓕᖅᓯᒪᔪᒥ ᐋᖅᑭᒃᓯᒪᓂᒃᓴᖓᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᑦᑎᐊᒥ 

ᑐᓂᓯᓂᐊᖅᑐᑦ ᓄᑖᒥᒃ ᓇᖕᒥᓂᖅ ᐃᒡᓗᖃᖅᑐᓄᑦ ᐃᑲᔫᑎᓂᒃ $600 ᑕᖅᑭᑕᒫᑦ ᐅᕝᕙᓘᓐᓃᑦ $7,200 ᐊᕐᕌᒍᑕᒫᑦ. 

ᑖᓐᓇ ᑖᒃᓰᔭᕈᑕᐅᖏᑦᑐᖅ ᐃᑲᔫᑎ ᓄᓇᕗᒻᒥᐅᓂᒃ ᐃᑲᔫᑕᐅᓂᐊᖅᑐᖅ ᐊᐅᓚᑦᑎᓗᑎᒃ ᐊᑭᑐᔪᐊᓗᖕᓂᒃ 

ᓇᖕᒥᓂᖃᕐᓂᕐᒧᑦ ᐊᖏᕐᕋᒥᓂᓪᓗ ᑲᒪᒋᔭᖃᖅᑐᓂᑦ ᓄᓇᕗᒻᒥ.  

 

ᐃᓚᖓ ᒪᓕᒐᓕᐅᖅᑎ (ᑐᓵᔨᑎᒍᑦ): ᐄᓛᒃ, ᐄᓛᒃ!  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᓗᓇᐃᖅᓯᓗᑎᒃ ᐱᔪᓐᓇᖅᑎᑕᐅᔪᑦ ᐃᓚᒌᑦ ᐊᑐᕈᓐᓇᕐᓂᖏᓐᓂᒃ 

ᐃᑲᔫᑎᒃᓴᑦᑎᐊᕙᖕᒥᑦ ᖃᐅᑕᒫᑦ ᐊᑭᓕᖅᓱᕆᐊᓕᖕᓄᑦ ᐊᖏᕐᕋᖏᑦ ᐊᑦᑕᓇᖅᑐᒦᖁᓇᒋᑦ ᐊᒻᒪᓗ ᒪᑭᑕᑦᑎᐊᖁᓪᓗᒋᑦ. 

ᐊᔪᙱᑎᑕᐅᓂᐊᕐᓗᓂ.  

 

ᐱᓇᔪᒃᑐᑦ ᓇᖕᒥᓂᖃᕆᐊᖃᖅᐳᑦ ᐊᖏᕐᕋᕆᓪᓗᐊᑕᕐᓗᓂᐅᒡᓗ, ᖄᖏᐅᑎᙱᓪᓗᓂ ᐊᖏᓛᖑᔪᓐᓇᖅᑐᒥᒃ 

ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᓐᓂᒃ, ᓄᓇᕗᑦ ᒐᕙᒪᒃᑯᓐᓂᓗ ᐃᒡᓗᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᓂᒃ 

ᐱᖃᑦᑕᙱᓪᓗᓂ. ᓂᕆᐅᒃᐳᒍᑦ 300−ᓄᑦ ᑎᑭᓪᓗᒍ ᐃᒡᓗᒥᐅᖃᑎᒌᑦ ᐱᔪᓐᓇᖅᑎᑕᐅᓂᐊᖅᑐᓂᒃ ᓯᕗᓪᓕᕐᒥ 

ᐊᕐᕌᒍᒥ, ᐃᑲᔪᖅᑐᖅᑕᐅᒃᑲᓐᓂᕐᓗᑎᒃ ᑕᒪᓐᓇ ᐱᓕᕆᐊᖑᔪᖅ ᐱᕈᖅᐸᓪᓕᐊᑎᓪᓗᒍ. 

 

ᑕᒪᒃᑭᖅᖢᒋᑦ, $14-ᒥᓕᐊᓐ ᖃᓂᒋᔮᓂ ᑮᓇᐅᔭᑦ ᐊᑐᐃᓐᓇᐅᔪᑦ 2028−ᒧᑦ ᑎᑭᓪᓗᒍ, ᖃᑕᙳᑎᒌᑦ 

ᐃᑲᔪᖅᑕᐅᓗᑎᒃ ᐊᐅᓚᑦᑎᔭᕆᐊᖃᖅᑎᓪᓗᒋᑦ ᐃᒡᓗᒥᓄᑦ−ᐊᒃᑐᐊᓂᓕᖕᓂᑦ ᐊᑭᓕᖅᓱᕆᐊᓕᖕᓂᒃ ᐊᒻᒪ 

ᐊᖏᕐᕋᖅᓯᒪᑦᑎᐊᕐᓗᑎᒃ. 

ᐅᖃᖅᑎᑦᑎᔩ, ᐱᓇᔫᑎᑦ ᑕᖅᑭᑕᒫᑦ ᓇᖕᒥᓂᖅ ᐃᒡᓗᖃᖅᑐᓄᑦ ᐃᑲᔫᑎᓄᑦ ᐊᑐᐃᓐᓇᐅᓕᕐᓂᐊᖅᑐᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᑎᒍᑦ. ᐃᓯᖅᐸᓪᓕᐊᔪᓄᑦ ᐃᖅᑲᓇᐃᔭᖅᑎᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ 

ᐱᓇᔪᒃᑐᓂᒃ ᓇᓗᓇᐃᖅᓯᓗᑎᒃ ᐊᔪᙱᑎᑕᐅᔪᓂᒃ ᖃᑕᙳᑎᒌᓪᓗ ᐃᑲᔪᖅᑐᖅᑕᐅᑦᑎᐊᓕᕐᓗᑎᒃ 

ᕿᓚᒻᒥᐅᓂᖅᐹᒃᑯᑦ. ᓇᓗᓇᐃᔭᖅᓯᒪᔪᑦ ᐊᑐᐃᓐᓇᐅᓕᕐᓂᐊᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᓂ 

ᖃᑯᒍᑦᑎᐊᖅ. 

 

ᐊᖏᒡᓕᒋᐊᖅᓯᒪᔪᖅ ᑲᓇᑕᒥ−ᓄᓇᕗᒻᒥ ᐃᒡᓗᓕᕆᓂᕐᒧᑦ ᐃᑲᔫᑎᑦ ᑐᕌᒐᕆᔭᐅᔪᓂᑦ ᒪᓕᒃᐳᑦ ᓄᓇᕗᑦ 3000−ᒥᑦ: 

ᐃᒡᓗᓕᐅᒃᑲᓐᓂᑐᐃᓐᓇᙱᖦᖢᑎᒃ, ᑭᓯᐊᓂ ᓄᓇᕗᒻᒥᐅᑦ ᐃᒡᓗᒃᓴᖃᑦᑎᐊᓕᕐᓗᑎᒃ. ᑐᓗᖅᑕᕈᑏᑦ ᐲᔭᖅᑕᐅᑎᓪᓗᒋᑦ 

ᐊᒻᒪ ᐊᓯᔾᔨᒐᒃᓴᐅᔪᓂᒃ ᐃᑲᔫᑎᒃᓴᓂᒃ ᓴᖅᑭᑦᑎᕙᓪᓕᐊᓪᓗᑕ, ᖃᑕᙳᑎᒌᑦ ᐊᖏᕐᕋᖅᓯᒪᐃᓐᓇᖁᓪᓗᒋᑦ, 

ᐊᒃᓱᕈᕐᓇᙱᓐᓂᖅᓴᐅᓕᕐᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ, ᓴᙱᒃᑎᒋᐊᕐᓗᒋᓪᓗ ᓄᓇᓖᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 666 - 6(2): ᐸᓖᓯᒃᑯᑦ ᐱᓕᒻᒪᒃᓴᖅᑕᐅᓂᖏᑦ ᐱᖅᑯᓯᖃᖃᑎᒋᙱᑕᒥᓂᒃ 

ᖃᐅᔨᒪᔾᔪᑎᖏᓂᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓐᓄᓴᒃᑯᓪᓗ ᐃᓘᓐᓇᖏᓐᓄᑦ ᐅᕙᓃᑦᑐᑦ ᐊᒻᒪᓗ 

ᓈᓚᑦᑐᑦ.  

 

ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐱᒻᒪᕆᐅᔪᒥᒃ ᐊᓪᓗᕆᐊᕈᑎᒥᒃ ᓴᙱᒃᑎᒋᐊᖅᑎᑦᑎᓂᕐᒥᒃ 

ᐱᓕᕆᖃᑎᒌᒍᓯᖏᓐᓂᒃ ᐸᓖᓯᒃᑯᑦ ᐊᒻᒪ ᓄᓇᕗᒻᒥᐅᑦ.  

 

ᓯᑎᐱᕆ 8−ᒥᑦ 12−ᒧᑦ, ᐸᓖᓯᒃᑯᑦ ᐊᖓᔪᖅᑳᖏᑦ ᖁᑦᑎᒃᑐᒦᓐᓂᖅᓴᐃᓪᓗ ᓯᕗᓕᖅᑎᒋᔭᐅᔪᑦ ᓄᓇᕗᒻᒥ 

ᐸᓖᓯᒃᑯᓐᓂ ᐃᓚᐅᓚᐅᖅᐳᑦ ᓄᑖᒥᒃ ᐅᐸᒍᑎᓯᒪᓗᑎᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐅᔾᔨᕈᓱᒃᑎᑦᑎᓂᕐᒥᒃ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᒥ. ᑕᒪᓐᓇ ᓇᓗᓇᐃᖅᓯᕗᖅ ᐱᒋᐊᕐᓂᖓᓂ ᐊᕗᖓᑲᓪᓚᒃ, 

ᐊᑐᖅᑕᐅᔭᕆᐊᖃᒻᒪᕆᒃᑐᒥᒃ ᐱᓕᕆᐊᖑᕙᓪᓕᐊᔪᒪᔪᒥᒃ ᑕᒪᓐᓇᓗ ᒪᓂᒪᑎᑕᐅᓂᐊᕆᓪᓗᓂ ᖃᕆᑕᐅᔭᒃᑯᑦ 

ᑕᒪᐃᓐᓄᑦᑎᐊᖅ ᐸᓖᓯᓕᒫᓄᑦ ᒫᓐᓇ ᐱᔨᑦᑎᕋᖅᑐᓄᑦ ᐱᕙᒌᔭᖅᐸᓪᓕᐊᔪᓄᓪᓘᓐᓃᑦ ᓅᓐᓂᐊᕐᓂᕐᒧᑦ ᓄᓇᕗᒻᒧᑦ.  

 

ᑖᓐᓇ ᐃᓄᖕᓄᑦ−ᐊᐅᓚᑕᐅᓗᓂ ᐱᓕᒻᒪᒃᓴᕐᓂᖅ ᐃᑲᔪᕐᓂᐊᖅᑐᖅ ᐸᓖᓯᓂᒃ ᐊᑐᓕᕐᓗᑎᒃ 

ᖁᐋᖅᓵᖅᓯᒪᔪᓂᒃ−ᑐᓴᐅᒪᑎᓐᓂᐊᕐᓗᒋᑦ ᐸᓖᓯᓕᕆᑎᓪᓗᒋᑦ, ᐱᔾᔪᑎᖃᓪᓗᐊᑕᕐᓗᑎᒃ ᐃᓕᖅᑯᓯᕐᒥᒃ 

ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ. ᐅᓂᒃᑳᕆᐊᖅᑐᖅᓯᒪᔪᑦ ᓴᖅᑭᑦᑎᓚᐅᖅᐳᑦ ᐅᓪᓗᓄᑦ 

ᐱᖓᓱᓄᑦ ᐱᓕᕆᐊᒃᓴᓂᒃ ᑐᙵᕕᖃᖅᖢᑎᒃ ᐃᓅᓯᕆᔭᐅᔪᓂᒃ ᐊᒻᒪ ᓄᓇᓕᖕᓂ ᑕᐅᑐᖅᑰᖅᑕᐅᔪᓂᒃ. ᐃᓚᖃᖅᑐᖅ 

ᐃᓕᓐᓂᐊᒐᒃᓴᓂᒃ ᐃᓄᐃᑦ ᐱᐅᓯᕆᕙᓚᐅᖅᑕᖏᓐᓂᒃ ᐃᓕᖅᑯᓯᖏᓐᓂᒡᓗ, ᐊᒻᒪᓗᑦᑕᐅᖅ ᑭᖑᕚᕇᑦ 

ᐊᒃᓱᕈᕐᓇᖅᑐᒃᑰᕈᑎᕕᓂᖏᓐᓂᒃ, ᐃᓚᒋᔭᐅᓪᓗᑎᒃ ᓄᓇᑐᖃᕆᙱᑕᒥᓄᑦ ᓄᓇᑖᖅᑎᑕᐅᓯᒪᔪᑦ, 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ, ᐳᕙᒡᓗᖕᓇᖅ ᐊᐃᑦᑐᕐᓗᐃᖃᑦᑕᐅᑎᓂᖅ, ᐊᒻᒪ 

ᓇᑦᑎᕋᓱᒃᐸᒍᓐᓃᖅᐸᓪᓕᐊᓂᖅ. 

 

ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑕᐅᔪᖅ ᐅᖓᑖᓅᖓᒻᒥᔪᖅ ᐃᓪᓗᕈᓯᐅᑉ ᐅᖓᑖᓄᑦ. ᐅᔾᔨᕐᓇᖅᓯᑎᑦᑎᓪᓚᕆᒃᐳᖅ 

ᑕᒪᐃᓐᓄᑦᑎᐊᖅ ᐸᓖᓯᒋᔭᐅᔪᓄᑦ ᐱᒻᒪᕆᐊᓘᓂᖓᓂᒃ ᑲᑎᖃᑎᖃᖅᐸᖕᓂᕐᒥᒃ ᐃᓐᓇᕐᓂᒃ ᐃᓚᐅᕙᖕᓂᕐᒥᓂᒡᓗ 

ᓄᓇᓕᖕᓂ ᐱᓕᕆᐊᖑᔪᓂᒃ ᐃᒃᐱᒋᔭᖃᑦᑎᐊᖅᑐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐃᑲᔪᖅᑐᐃᔪᓂᒡᓗ ᓄᓇᓕᖕᓂ 

ᖃᓄᐃᙱᑦᑎᐊᕈᓐᓇᕐᓂᕐᒥᒃ. ᑕᒪᒃᑯᐊ ᐱᓕᕆᓇᓱᖕᓂᕐᒧᑦ ᐱᓇᔪᒃᑕᐅᔪᑦ ᑕᑯᒃᓴᐅᑎᑦᑎᕗᑦ ᐃᒃᐱᒍᓱᑦᑎᐊᕐᓂᕐᒥᒃ, 

ᑎᓕᐅᕆᓪᓗᑎᒃ ᑐᑭᓯᐅᒪᑦᑎᐊᒃᑲᓐᓂᕐᓂᕐᒥᒃ, ᐃᑲᔪᖅᐸᒃᖢᑎᒡᓗ ᐋᖅᑭᒃᓯᓂᕐᒥᒃ ᑐᑭᖃᑦᑎᐊᖅᑐᓂᒃ 

ᐱᓕᕆᖃᑎᒌᒍᓯᕐᓂᒃ.  

 

ᐅᐱᒋᕙᒃᑲ ᐸᓖᓯᒃᑯᑦ ᑕᒪᑐᒥᖓ ᐊᑐᓕᖅᑎᑦᑎᔪᓐᓇᕐᒪᑕ ᖁᔭᓕᔪᒪᓪᓗᒋᓪᓗ ᐃᓄᐃᑦ ᐃᓕᓐᓂᐊᖅᑎᑦᑎᔨᑦ 

ᑕᒪᑐᒥᖓ ᓯᕗᓕᖅᑎᒋᔭᐅᔪᑦ. ᐱᐅᓯᕚᓪᓕᑎᑦᓯᓂᕐᒥᑦ ᐃᓕᖅᑯᓯᕐᒥᑦ ᐅᔾᔨᕈᓱᓐᓂᕐᒥᑦ ᑐᑭᓯᐅᒪᓂᕐᒥᓪᓗ ᒪᓕᒐᕐᓂᑦ 

ᐊᑐᓕᖅᑎᑦᓯᔨᓂᑦ ᐃᑲᔪᖅᑐᖅᑐᖅ ᓴᖅᑭᑎᑦᓯᓂᕐᒥᑦ ᐊᑦᑕᕐᓇᖏᓐᓂᖅᓴᓂᑦ ᐆᒻᒪᕆᓐᓂᖅᓴᓂᓪᓗ ᓄᓇᓕᓐᓂᑦ 

ᓄᓇᕘᓕᒫᒥᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᑎᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᖅᓯᒪᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓄᓪᓗ ᑲᑎᒪᔩᑦ, ᒥᔅᑕ ᑕᐃᕕᑎ ᐊᑭᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 667 - 6(2): ᐃᖅᑲᓇᐃᔭᖅᑎᓐ ᐅᓗᕆᐋᓇᔭᑦᑐᓂᒃ ᑐᑭᓯᐅᒪᔾᔪᑎᖏᓄᑦ ᓴᖅᑭᑕᖅ 

(ᐊᕿᐊᕈᖅ, ᑕ) 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᐊᒡᒋᖅᐸᓪᓕᐊᔪᒥᒃ ᐅᔾᔨᕆᔭᐅᓕᖁᓪᓗᒋᑦ ᐱᓕᕆᐊᒃᓴᒥᒃ ᓴᖅᑭᑕᐅᓂᐊᖅᑐᒥᒃ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᐱᔾᔪᑎᖃᕐᓗᑎᒃ ᐃᖅᑲᓇᐃᔭᖅᑏᑦ 

ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᓕᖏᓐᓂᒡᓗ.  ᐱᓕᕆᐊᖑᔪᒥᑦ ᑐᓴᖅᑕᐅᓪᓗᐊᑕᕆᐊᓕᒃ ᐅᓇ: ᐃᖅᑲᓇᐃᔭᕐᓗᑎᑦ 

ᐊᑦᑕᕐᓇᙱᑦᑐᒃᑯᑦ. ᑭᒃᑯᓕᒫᑦ ᐱᓕᕆᐊᒃᓴᕆᖕᒪᒍ ᓴᖅᑭᔮᖅᑎᑦᑎᓗᑎᒡᓗ ᐃᓕᑕᕐᓇᖅᑐᓂᒃ ᐆᒃᑑᑎᒋᔭᐅᔪᒥᑦ 

ᓇᓂᔭᐅᔪᓐᓇᖅᑐᓂᒃ ᐃᖅᑲᓇᐃᔭᕐᕕᖕᓂ ᓄᓇᕘᓕᒫᒥ.  

 

ᐱᖓᓱᓂᒃ ᐱᔪᓐᓇᐅᑎᑕᖃᖅᐳᖅ ᐃᖅᑲᓇᐃᔭᖅᑎᓕᒫᓄᑦ ᑐᑭᓯᐅᒪᔭᐅᑦᑎᐊᓪᓗᐊᖅᑐᓂᒃ ᐃᖅᑲᓇᐃᔭᕐᕕᖕᒥ 

ᐊᑦᑕᕐᓇᖅᑕᐃᓕᒪᓂᕐᒧᑦ. ᐅᕝᕙᐅᕗᑦ:  

 

• ᑖᓐᓇ ᐱᔪᓐᓇᐅᑎᖃᖅᐳᖅ ᖃᐅᔨᒪᔭᕆᐊᖃᕐᓂᕐᒥᒃ ᖃᓄᖅ ᐃᖅᑲᓇᐃᔮᒥᓂᒃ ᐱᓕᕆᔪᓐᓇᕐᒪᖔᑦ 

ᐊᑦᑕᕐᓇᙱᑦᑐᒃᑯᑦ  

• ᐃᓚᐅᔪᓐᓇᕐᓂᖅ ᐃᓚᒋᔭᐅᔪᓐᓇᕐᓂᕐᓗ ᐃᖅᑲᓇᐃᔭᕐᕕᖕᒥ, ᓄᓇᕗᒻᒥ ᐃᖅᑲᓇᐃᔭᕐᕕᒋᔭᐅᔪᑦ 

ᐊᑦᑕᕐᓇᙱᓐᓂᖅᓴᐅᓕᖅᑎᓪᓗᒋᑦ; ᑭᖑᓪᓕᖅᐹᒥᓗ,  

• ᐋᒃᑳᕈᓐᓇᕐᓂᖅ, ᑐᑭᖃᖅᖢᓂ ᐋᒃᑳᖃᑦᑕᐃᓐᓇᕈᓐᓇᖅᑐᒍᑦ ᐱᓕᕆᐊᒃᓴᒧᑦ ᐱᓕᕆᐊᒃᓴᓄᓪᓘᓐᓃᑦ 

ᐊᑦᑕᕐᓇᖅᑰᔨᒃᐸᑦ.   

 

ᐱᓕᕆᐊᖑᑎᑕᐅᔪᖅ, ᐃᓚᖃᖅᖢᓂ ᑎᑎᖅᑐᒐᖅᓯᒪᔪᓂᒃ ᐊᒻᒪ ᓂᔾᔭᐅᓯᔭᖅᑐᓂᒃ ᓄᓇᕗᒻᒥ ᓴᓇᙳᐊᖅᑎᓂᒃ... 

ᐅᖃᖅᑏ, ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᐱᔭᕇᕈᒪᓪᓗᒋᑦ ᐅᖃᐅᓯᒃᑲ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒻᒪᒻᒪᑦ ᐃᓗᓐᓇᓯᓐᓄᑦ ᐱᔭᕇᕈᓐᓇᖁᓪᓗᒋᑦ ᐅᖃᐅᓯᒃᓴᖏᓐᓂ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᙱᒻᒪᑦ. ᑲᔪᓯᒋᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᐱᓕᕆᐊᖑᑎᑕᐅᔪᖅ, ᐃᓚᖃᖅᖢᓂ ᑎᑎᖅᑐᒐᖅᓯᒪᔪᓂᒃ ᐊᒻᒪ ᓂᔾᔭᐅᓯᔭᖅᑐᓂᒃ ᓄᓇᕗᒻᒥ ᓴᓇᙳᐊᖅᑎᓂᒃ 

ᓴᖅᑭᑕᐅᓛᖅᑐᖅ ᓄᓇᕗᒻᒥ ᐃᖅᑲᓇᐃᔮᓂᒃ ᑕᑯᒃᓴᐅᑎᑦᑎᓕᖅᐸᑕ ᐃᖃᓗᖕᓂ ᓯᑎᐱᕆ 15-ᒥᑦ 

ᑲᖏᖅᖠᓂᕐᒧᐊᖅᑕᐅᓂᐊᕆᓪᓗᓂᓗ ᑭᕙᓪᓕᕐᒥ ᐃᖅᑲᓇᐃᔮᕆᔭᐅᔪᓂᒃ ᑕᑯᒃᓴᐅᑎᑦᑎᓕᖅᐸᑕ. ᖁᕕᐊᓲᑎᒋᔪᒪᓪᓗᒍ 

ᓴᖅᑭᑎᑕᐅᓂᖓ ᖃᐅᔨᒋᐊᕈᑎᓂᒡᓗ ᑐᓴᖅᑎᑦᑎᖃᑕᐅᓗᑕ ᐃᖅᑲᓇᐃᔭᖅᑎᓄᑦ ᖁᕕᐊᓇᖅᑐᒃᑯᑦ ᐃᓚᐅᑎᑦᑎᓂᒃᑯᑦ, 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑏᑦ ᑲᔪᓯᑎᑦᑎᕗᑦ "ᐊᑦᑕᕐᓇᙱᑦᑐᒥᑦ ᒧᒥᕐᓂᕐᒥᒃ" 

ᑕᕐᕆᔮᒃᓴᒃᑯᑦ ᓵᓚᖃᕋᓱᖕᓂᕐᒥᒃ.  

 

ᑎᓕᐅᖅᐸᒃᑲ ᑭᒃᑯᑐᐃᓐᓇᑦᑎᐊᑦ ᖃᐅᔨᒋᐊᖁᓪᓗᒋᑦ ᓵᓚᒃᓴᕋᓱᖕᓂᕐᒧᑦ ᑐᓴᖅᑕᐅᔪᒃᓴᓂᒃ ᕙᐃᔅᐳᒃᑯᑦ, ᐊᒻᒪ ᓲᖃᐃᒻᒪ 

ᐃᑲᔪᕐᓗᑎᒃ ᓯᐊᒻᒪᒃᑎᕆᓂᕐᒥᒃ ᑖᔅᓱᒥᖓ ᐱᒻᒪᕆᐊᓗᖕᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᒐᒃᓴᒥᒃ ᑭᒃᑯᑐᐃᓐᓇᑦᑎᐊᑦ 

ᖃᓄᐃᙱᑦᑎᐊᕐᓗᑎᒃ ᐊᖏᕐᕋᖃᑦᑕᖁᓪᓗᒋᑦ ᐅᓪᓘᑉ ᓄᙳᐊᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ):  ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ 

ᐳᕉᔅᑐ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 908 - 6(2): ᐃᖅᑲᐅᒪᔭᖃᓐᓂᖅ ᑕᐅᑭ ᑕᐃ ᑕᐅᑭᐅᓚᐅᖅᑐᒥᒃ (ᐳᕉᔅᑐ)  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᐱᒍᓱᒍᒪᓪᓗᖓ ᓇᓪᓕᒍᓱᒃᖢᖓᓗ. ᒪᒥᐊᓇᖅ. 

ᓇᒡᓕᓐᓂᖅ ᐅᐱᒋᓗᒍᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏ ᑕᒪᓐᓇ ᐊᕐᕌᒍ ᐃᓱᓕᓕᖅᑎᓪᓗᒍ ᔫᑭ ᑕᐅᑭ ᑭᙵᕐᓂ 

ᐃᓅᔪᓐᓃᓚᐅᕐᒪᑦ ᐊᓈᓇᖓ ᑕᕝᕙᓃᒃᖢᓂ ᔫ ᑕᐅᑭᓗ ᐊᑖᑕᖓ ᐃᖃᓗᓐᓄᑦ.  

 

ᐅᖃᖅᑏ, ᑕᐅᑭ ᐅᑎᓚᐅᖅᓯᒪᔪᖅ 2017ᒥ ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᓕᖅᖢᓂ, ᐃᖃᓗᐃᑦ 

ᐃᖅᑲᐅᒪᔪᒃᓴᐅᕗᖅ ᑕᐃᒃᑯᐊ ᐃᖅᑲᓇᐃᔭᖃᑎᖏᑦ ᓄᓇᕗᒻᒥ ᑕᐃᑲᓂ ᐱᓱᒃᑕᓚᐅᖅᓯᒪᒻᒪᑕ 

ᐃᓗᕕᖅᑕᐅᓚᐅᖏᓐᓂᖓᓂ, ᑕᐃᒪᐃᒻᒪᑦ ᑖᒃᑯᐊ ᑕᐅᑭᒃᑯᑦ ᐃᓚᖏᑦ ᐱᖃᓐᓂᖅᑖᕆᓚᐅᖅᑕᖏᓪᓗ.  

 

ᓇᓪᓕᒋᔮᓘᓚᐅᖅᑐᖅ ᐃᓚᖏᓐᓄᑦ ᐱᖃᑎᖏᓐᓄᓪᓗ, ᐊᒻᒪ ᑕᑯᓐᓇᖑᐊᖃᑦᑕᖅᐸᕋ ᑮᓇᖓ ᐃᖃᐃᔭᓚᐅᖅᖢᓂ 

ᐊᒻᒪ ᐊᓇᐅᓕᒐᖅᑎᓄᑦ ᐃᓚᒋᔭᐅᖃᑕᐅᓚᐅᖅᖢᓂ, ᑕᐃᒃᑯᐊᓗ ᐱᐅᖏᑦᑐᑦ ᑖᓐᓇ “ᑎᒥᒃ” ᐱᒋᐊᕐᓂᓕᓐᓂᑦ 

ᐊᑎᖃᓚᐅᕐᒪᑦ ᐊᒻᒪᓗ ᐅᑯᐊ ᐅᕙᓐᓂᒃ ᒥᒃᖠᑎᖅᐳᖓ ᐃᓚᖏᑦ ᑕᕝᕙᓃᒻᒪᑕ ᐃᕐᓂᖓ ᕼᐊᓐᑐ, ᐊᓈᓇᖓ ᐅᓖᐱᑲ 

ᑕᐅᑭ ᐅᕙᓃᑦᑐᖅ, ᐊᓂᐊ ᑖᓂᐅᓪ ᑕᐅᑭ ᐊᒻᒪᓗ ᐋᓯᕙᒃ ᑕᐅᑭ, ᐊᒻᒪᓗ ᓇᔭᖓ ᐊᖏᔪᖏᓐᓄᑦ ᒥᐊᕆ ᑕᐅᑭ 

ᐊᒻᒪᓗ ᔫᓯ ᑕᐅᑭ ᐅᕙᓃᒃᑭᓪᓗᑎᒃ. 

 

ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᐊᑏ ᐃᓱᒪᒋᑦᑎᐊᕐᓚᕗᑦ ᑕᐅᑭ ᑕᐃ ᑕᐅᑭ ᑕᐃᓐᓇ 

ᐃᑲᔪᖅᑐᓪᓚᕆᐅᓚᐅᕐᒪᑦ ᐃᓚᒥᓄᑦ, ᐱᖃᑎᐊᓗᖕᒥᓄᓪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᖢᓂ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 909 - 6(2): ᖁᔭᓕᕙᒃᑲ ᖃᑕᙳᑎᒃᑲ ᐊᒻᒪᓗ ᓂᕈᐊᖅᑕᐅᕝᕕᓐᓂ ᐃᑲᔪᖅᑎᒐ 

ᐃᑲᔪᖅᓱᐃᓂᖏᓄᑦ (ᒪᓚᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᑕᒡᕙᓃᑦᑐᓪᓗ 

ᐃᒃᐱᒋᖃᑎᒋᕙᒃᑲ.  

 

ᖁᔭᓕᔪᒪᓪᓗᖓ ᓂᕈᐊᖅᑎᒋᓯᒪᔭᒃᑲᓂᒃ ᑕᒡᕙᓂ ᐃᒡᓗᒥ ᖁᔭᓕᔪᒪᓪᓗᖓ ᐊᒻᒪ ᐃᖅᑲᓇᐃᔭᖅᑎᒋᔭᒃᑲ ᐱᓗᐊᖅᑐᒥᒃ 

ᓄᓕᐊᕋ, ᓄᑕᕋᒃᑲᓗ, ᐊᖓᔪᖅᑳᒃᑲᓗ ᐊᔭᐅᖅᑐᐃᓯᒪᖃᑦᑕᕐᒪᑕ ᐃᑲᔪᖅᑐᐃᓪᓗᑎᒃ ᐅᕙᓐᓂᒃ. ᓇᓗᓇᖅᓯᔭᕌᖓᑦ 

ᐅᖃᐅᔾᔪᖅᑕᐅᖃᑦᑕᕋᒪ. ᑕᐃᒃᑯᐊ ᓴᓪᓕᕐᒥᐅᓪᓗ ᓇᐅᔮᕐᒥᐅᓪᓗ ᖁᔭᓐᓇᒦᑦᑎᐊᖅᖢᒋᑦ. ᑕᐃᒃᑯᐊ ᐃᓚᖏᑦ 

ᐆᒃᑐᖁᔨᓚᐅᖅᓯᒪᔪᑦ ᐱᑕᖃᕈᓐᓃᕋᓗᐊᖅᑎᓪᓗᒋᑦ ᑭᓯᐊᓂ ᖁᔭᒋᖃᑕᐅᕙᒃᑲ ᐅᕙᓐᓂᒃ ᐆᒻᒪᑎᓐᓂᙶᖅᑐᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 910 - 6(2): ᑭᖕ ᓵᓕᐅᑉ III ᑐᓐᓂᖅᓴᒐᖏᑦ ᐃᓄᖁᑎᕗᑦ (ᖂᒃᑭᐊᖅ)  

 

ᖂᑭᐊᖅ: ᖁᔭᓐᓇᒦᖅᐸᒋᑦ, ᐅᖃᖅᑎᑦᑎᔩ. ᐅᑉᓗᒥ ᓂᑯᕕᔾᔪᑎᖃᖅᐳᖓ ᐅᓇ ᐱᔾᔪᑎᒋᓪᓗᒍ. ᐃᑉᐸᒃᓵᓂ 

ᑐᓴᖅᑎᑕᐅᒐᒪ ᐱᓱᕕᓕᖅᑎᒃᑯ ᑐᓴᒃᑲᐃᑎᒻᒫᖓ ᐃᑉᐸᒃᓵᓂᙳᖅᑐᖅ ᑕᐃᑉᑯᐊ ᐃᓕᑕᕆᔭᐅᓂᐊᖅᑐᑦ ᑰᒑᕐᔪᖕᒥᐅᑦ 

ᑕᕐᕉᒃ. ᓯᕗᓪᓕᖅᐹᖅ ᑕᐃᒍᓐᓇᖅᐸᕋ ᑭᖕ ᓵᓕᐅᑉ ᐱᖓᔪᐊᑦ ᐃᓕᑕᕆᔾᔪᑎᑖᕐᓂᐊᖅᑐᖅ, ᓯᕗᓪᓕᖅᐹᖅ 

ᑕᐃᒍᕐᓂᐊᓕᖅᑕᕋ. ᐊᓕᒃ ᐃᑎᒪᖕᓇᖅ ᔪᓂᐅ ᐃᓕᑕᕆᔭᐅᓂᐊᕐᒪᑦ. ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕇᓐᓇᖅᑕᕋ 

ᑕᒡᕙᓂ ᐃᒡᓗᕐᔪᐊᒥ ᑕᑯᑎᑦᓯᖃᑦᑕᕐᒪᑦ ᐱᑦᓴᐅᔪᒥᒃ ᑑᒑᓕᖅᑲᓪᓗᑕ ᐊᑭᖃᖃᑦᑕᕐᒪᑕ ᕼᐋᑭᖅᑎᓪᓗᒋᑦ ᑕᐃᑲᓂ 

ᑰᒑᕐᔪᑉᒥ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᔭᓐᓇᒦᕈᑎᒋᓪᓗᐊᖅᑕᕋ ᑖᒻᓇ ᐅᖃᐅᓯᕆᔪᓐᓇᕋᑉᑯ, ᓯᕗᓕᖅᑎᒃᑯᑦ ᖁᔭᓐᓇᒦᓪᓗᐊᖅᓯᒪᔭᒃᑲ ᐊᖏᔪᐊᓗᖕᒥᒃ 

ᐃᓕᑕᕆᔭᐅᓂᐊᓕᕐᒪᑦ. ᑖᒻᓇ ᑐᒡᓕᐊ ᐃᒻᒥᓕᐊ ᓄᕿᙳᖅ ᖃᐅᔨᒪᐅᑦᓯᐊᖅᑐᖅ ᑕᒡᕙᓂ ᐃᒡᓗᕐᔪᐊᒥ. 

ᐃᓕᑕᕆᔭᐅᓂᐊᕐᒪᑦᑕᐅᖅ ᖁᔭᓐᓇᒦᕈᑎᒋᓪᓗᐊᖅᑕᕋ ᑖᒻᓇ. ᐃᒥᓕᐊᓄ ᐃᓄᑦᓯᐊᕙᐅᖕᒪᑦ ᖁᔭᓐᓇᒦᖅᑕᕋ, 

ᖁᔭᓐᓇᒦᖏᓐᓇᖅᑕᕋ ᐃᓄᑦᓯᐊᕙᐅᖕᒪᑦ. ᐅᐱᑦᓴᐅᔪᒥᒃ ᑕᑯᑎᑦᑎᓯᖃᑦᑕᕐᒪᑦ ᑕᐃᑲᓂ ᑰᒑᕐᔪᖕᒥ, 

ᐃᓄᑦᓯᐊᕙᐅᖕᒪᑦᑕᐅᖅ ᖃᐅᔨᒪᑦᓯᐊᖅᑕᕋ ᐃᒥᓪᓕᐊᓄ ᖁᔭᓐᓇᒦᕈᑎᒋᓪᓗᐊᖅᑕᕋ ᑖᒻᓇ ᑭᖕ ᓵᓕᐅᑉ ᐱᖓᔪᐊ 

ᑎᑎᖅᑲᑎᒍᑦ ᑐᔪᖅᑕᐅᓂᐊᕐᒪᑕ ᑖᒻᓇ ᑭᖕ ᓵᓕᐅᑉ ᐱᖓᔪᐊ ᐃᓕᑕᕆᔾᔪᑎ. 

 

ᖁᔭᓐᓇᒦᖅᐸᕋ ᑭᖕ ᓵᓕ ᐱᖓᔪᐊ ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᑲᓇᐅᑉ ᒐᕙᒪᒃᑯᑦ ᐊᒻᒪᓗᑦᑕᐅᖅ ᓯᕗᓕᖅᑎᒃᑯᑦ. 

ᖁᔭᓐᓇᒦᖅᓯᒪᓪᓗᐊᖅᑕᕋ ᐊᒻᒪ ᑲᒥᓯᓇᒋᔭᕗᑦ ᖁᔭᓐᓇᒦᖅᓯᒪᔭᔅᓯ. ᐊᓚᒃ ᐃᑎᒪᖕᓇᖅ ᔪᓂᐅ ᐊᒻᒪᓗ ᐃᒥᓕᐊᓄ 

ᕿᙳᖅ ᖁᕕᐊᓲᑕᐅᔪᖅ ᑕᒡᕙᓂ ᐃᒡᓗᕐᔪᐊᒥ. ᖁᕕᐊᓱᒃᑲᒪ ᐅᑉᓗᒥ ᐃᓕᑕᕆᔭᐅᓂᐊᓕᕐᒪᑕ. ᖃᓂᑦᑐᒃᑯᑦ 

ᓇᓗᓇᙱᑦᑐᖅ ᑕᐃᑉᑯᐊ ᐃᓕᑕᕆᔾᔪᑏᑦ ᐱᓂᐊᖅᑐᒃᓴᐅᒋᕗᑦ ᑎᑎᖅᑲᑎᒍᑦ. ᖁᔭᓐᓇᒦᖅᐸᒋᑦ, ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 911 - 6(2): ᐃᖅᑲᓇᐃᔭᖅᑎᒃᑲ ᖁᔭᓕᕙᒃᑲ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᓈᒻᒪᓈᑦᑎᐊᖅᑐᑯᓘᖕᒪᑕ ᑖᒃᑯᐊ ᑕᐅᑭᒃᑯᑦ ᐃᓚᒌᓕᒫᑦ ᓇᒡᓕᒋᕙᔅᓯ. ᑕᐃᓐᓇ 

ᐃᖅᑲᓇᐃᔭᖅᑎᑦᑎᐊᕙᑯᓘᓚᐅᕐᒪᑦ ᒥᓂᔅᑕᐅᑎᓪᓗᖓ ᑕᐃᑲᓂ ᐊᒻᒪᓗ ᑖᔅᓱᒪ ᐃᖅᑲᓇᐃᔭᖅᑎᒪ ᑖᓐᓇ 

ᐃᖅᑲᓇᐃᔭᖅᑎᒋᔭᕋ ᐊᕐᕌᒎᓂᒃ 6ᓂᒃ ᑕᒫᓃᑦᑐᐊᐃᓐᓅᖕᒪᑦ, ᐃᓂᓴᕆᔪᒪᓪᓗᒍ ᐊᒻᒪᓗ ᖁᔭᓐᓇᒦᕈᒪᕐᔪᐊᖅᓱᒍ 

ᑕᕝᕙᓂ ᐃᖅᑲᓇᐃᔭᖅᑎᒋᒐᒃᑯ ᑯᕇᓇ ᓄᔭᓕᐊᖅ, ᑖᔅᓱᒪ ᐊᔅᓱᐊᓗᒃ ᐱᓕᕆᑦᑎᐊᕐᓇᖃᑦᑕᕐᒪᑦ 

ᐃᖅᑲᓇᐃᔭᖅᑎᖃᑦᑎᐊᖅᓱᓂ. ᑖᓐᓇ ᐅᕙᓐᓂᒃ ᐱᓕᕆᑎᑦᑏᓐᓇᖃᑦᑕᕐᒪᑦ ᐃᖅᑲᓇᐃᔭᙱᒐᓱᓕᕋᐃᒐᓗᐊᕋᒪ 

ᐃᖅᑲᓇᐃᔮᓐᓄᑦ ᐅᑎᖅᑎᑦᑎᖃᑦᑕᕐᒪᑦ, ᖁᔭᓐᓇᒦᕈᒪᑦᑎᐊᕋᒃᑯ ᐊᒃᓱᐊᓗᒃ ᐱᓕᕆᑦᑎᐊᖅᓯᒪᒻᒪᑦ ᑕᕝᕙᓃᑎᓪᓗᖓ. 

 

ᐊᒻᒪᓗ ᑖᓐᓇ ᐃᓕᓴᐱ ᓇᐅᓪᓚᖅ ᐱᓕᕆᔨᒻᒪᕆᐅᒻᒥᒻᒪᑦ ᑕᒪᒃᑯᐊ ᑎᑎᕋᐃᑦ ᐊᐅᓪᓚᕆᐊᖃᖃᑦᑕᖅᑐᐃᑦ 

ᑭᐅᔭᕆᐊᖃᖃᑦᑕᖅᑕᕗᑦ ᐊᐅᓪᓚᖅᑏᓇᐅᔭᖃᑦᑕᕐᒪᒋᑦ. ᑭᖑᕙᖓᒐᐃᒐᒪ ᑭᐅᙱᓕᕋᐃᒐᔅᓯ ᓲᖃᐃᒻᒪ 

ᕿᑲᑲᐃᓐᓇᖅᑎᓪᓗᒍ ᑕᒫᓃᙱᑲᐃᓐᓈᕐᔪᒃᑎᓪᓗᒍ ᑭᖑᕚᕐᔪᖃᑦᑕᓚᐅᕋᒪ ᑭᓯᐊᓂ ᑖᒃᑯᐊ 

ᐱᓕᕆᔨᕐᔪᐊᒻᒪᕆᐊᓗᒋᓯᒪᓪᓗᒋᑦ ᑕᒫᓂ. 

 

ᑖᓐᓇᓗ ᒫᑎᐅᓯ ᐅᓈᓕᒃ, ᐊᕐᕌᒍᓕᒫᖅ ᐃᖅᑲᓇᐃᔭᖅᑎᒋᑲᐃᓐᓇᓚᐅᕋᒃᑯ, ᑕᐃᓐᓇᑦᑕᐅᖅ ᖁᔭᓐᓇᒦᕈᒪᓪᓗᒍ ᐊᒻᒪᓗ 

ᑕᑉᐹᓂ ᐃᑉᐱᐊᕐᔪᒻᒥ, ᔪᐃᓕ ᖃᒪᓂᖅ ᐊᒃᓱᐊᓗᒃ ᐃᖅᑲᓇᐃᔭᖃᑎᒋᔅᓲᔭᕋᒃᑯ ᑐᓴᐅᒪᑎᑦᑏᓐᓇᖃᑦᑕᖅᓱᓂ 

ᐃᑉᐱᐊᔪᒻᒥᐅᑕᓂᒃ.  

 

ᑕᐃᒪᓐᓇ ᑕᒪᒃᑯᐊ ᐱᓕᕆᔨᖃᖅᓱᓂ ᑭᓯᐊᓂ ᒪᑭᑕᑦᑎᐊᕐᓇᖃᑦᑕᕐᒪᑦ ᐊᒻᒪᓗ ᑭᐅᑦᑎᐊᕈᓐᓇᖃᑦᑕᖅᓱᖓ ᑕᕝᕘᓇ. 

ᑕᐃᒃᑯᐊᓪᓗ ᐱᓕᕆᕝᕕᖕᓂ ᐊᒻᒪᓗ ᑎᒥᖁᑎᓃᑦᑐᐃᑦ. ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐊᒃᓱᐊᓗᒃ ᖁᔭᓐᓇᒦᕈᒪᒻᒥᔭᒃᑲ 

ᑖᒃᑯᐊ ᑭᐅᔾᔪᑎᒋᖃᑦᑕᖅᑕᒃᑲ ᑕᐃᑰᓈᖅᓱᑎᒃ ᑭᓯᐊᓂ ᑭᐅᔪᓐᓇᖃᑦᑕᕋᒪ. ᑕᐃᒪᓐᓇ ᑕᒪᒃᑯᐊ ᑎᑎᖅᑲᕈᔪᐃᑦ ᐊᒻᒪᓗ 

ᑭᓱᐃᑦ ᐸᕐᓇᑦᑕᐅᓯᒪᔪᐃᑦ ᑐᓴᐅᒪᑎᑕᐅᑦᑎᐊᖃᑦᑕᕐᓂᓐᓄᑦ ᑕᕝᕙᓂ ᑭᐅᒪᑦᑎᐊᕋᓱᖃᑦᑕᖅᓯᒪᕗᖓ ᑕᐃᒃᑯᓄᖓ.  

 

ᐊᒃᓱᐊᓗᒃ ᖁᔭᓕᖃᓯᐅᑎᒍᒪᕙᒃᑲ ᑕᐃᒃᑯᐊᓕᒫᑦᑎᐊᑦ ᐊᓪᓚᒃᑎᖏᓐᓄᑦ, ᒥᓂᔅᑕᐅᑉ ᑐᖏᓕᖏᓐᓄᑦ ᑕᒪᒃᑯᐊ 

ᐊᒃᓱᐊᓗᒃ ᖁᔭᓕᓐᓇᖃᑦᑕᖅᑐᑦ. ᑕᕝᕗᓇ ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

11 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 912 - 6(2): ᑲᓇᑕᒥ ᑕᕐᕆᔭᐅᓯᓕᕆᔨᒃᑯᑦ ᑲᑎᒪᔨᖏᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓪᓗᒃᑰᖅᐸᒃᑲ, ᑖᕙᐅᕗᓰᖅᐸᒃᑲ ᑭᒻᒥᕈᒻᒥᐅᑦ 

ᐊᒻᒪᓗ ᑭᙵᕐᒥᐅᓪᓗ ᐃᓱᒪᒋᕙᒃᑲ ᐃᓚᙵᕋᑖᖅᓯᒪᑎᓪᓗᒋᑦ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᑐᖓ ᑖᒃᑯᐊ ᑲᓇᑕᒥ ᑕᕐᕆᔭᐅᓯᐅᖅᑎᕐᔪᐊᒃᑯᑦ ᓴᖅᑭᔮᖅᑎᑦᑎᓯᒪᒻᒪᑕ 58ᖑᓪᓗᑎᒃ 

ᑕᕐᕆᔭᐅᓯᓕᐅᖅᑕᐅᓯᒪᔪᑦ 13ᓄᑦ ᐃᓄᖕᓂᙶᖅᓯᒪᔪᓂᒃ ᑕᐃᑦᓱᒪᓂᐅᑎᓪᓗᒍ 1972 

ᐃᓕᓐᓂᐊᖅᑎᑕᐅᓚᐅᖅᓯᒪᑎᓪᓗᒋᑦ ᑭᙵᕐᒥᐅᑦ, ᑕᐃᑦᓱᒪᓂ ᑲᐃᑉ ᑐᐊᓴᑦᒥᒃ ᐊᑎᖃᖅᑎᓪᓗᒍ, ᕿᑭᖅᑖᓗᖕᒥ 

ᓄᓇᕗᑦ ᐃᓗᐊᓂ. ᑖᒃᑯᐊᓗ ᑕᕐᕆᔮᒃᓴᓕᐊᕆᔭᐅᓚᐅᖅᓯᒪᔪᐃᑦ ᓇᓂᔭᐅᓯᒪᓪᓗᑎᒃ ᐊᒻᒪᓗ ᑐᖅᑯᖅᑕᐅᓯᒪᔪᑦ 

ᖃᕆᑕᐅᔭᒨᖅᑲᖅᑕᐅᓯᒪᓕᕐᒪᑕ, ᑭᒃᑯᑐᐃᓐᓇᕐᓄᓪᓗᑦᑕᐅᖅ ᑕᐃᑰᓇ ᐃᑭᐊᖅᑭᕕᖓᒍᑦ ᑲᓇᑕᒥ 

ᑕᕐᕆᔭᐅᓯᐅᖅᑎᕐᔪᐊᒃᑯᑦ ᐃᑭᐊᖅᑭᕕᖓᓂ ᓴᖅᑭᔮᖅᑎᑦᓯᓯᒪᓪᓗᑎᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᑲᓇᑕᒥ 

ᓄᓇᖃᖅᑳᖅᓯᒪᔪᐃᑦ ᐃᓕᖅᑯᓯᖓᓂᒃ ᑕᖅᑭᕆᔭᐅᓚᐅᖅᑐᒥ ᔫᓐᖑᑎᓪᓗᒍ. 

 

ᐅᖃᖅᑏ, ᑖᒃᑯᐊ ᑕᕐᕆᔮᔅᓴᓕᐊᕆᔭᐅᓚᐅᖅᓯᒪᔪᐃᑦ ᐃᖅᑲᐃᒍᑎᑦᓯᐊᕙᐅᕗᑦ ᐊᒻᒪᓗ ᓴᖅᑭᔮᖅᑎᑦᓯᕗᑦ, 

ᑕᑯᑦᓴᐅᑎᑦᓯᕗᑦ ᓄᓇᓕᐅᑉ ᖃᓄᐃᓕᖓᓕᓚᐅᖅᓯᒪᓂᖓᓂ ᑕᐃᑦᓯᒪᓂᐅᑎᓪᓗᒍ, ᐊᒻᒪᓗ ᐃᓚᒋᔭᖃᖅᓱᑎᒃ 

ᑖᒃᑯᓇᙵᑦ ᓴᓇᙳᐊᖅᑐᓂᑦ, ᑎᑎᖅᑐᒐᖅᑎᓂᑦ, ᓴᓇᙳᐊᖅᑎᒻᒪᕇᑦ ᑎᑎᖅᑐᒐᖅᑏᑦ, ᐊᔾᔨᙳᐊᓕᐅᖅᑏᑦ 

ᐅᕝᕙᓘᓐᓃᑦ ᑎᑕᒃᑏᑦ ᐃᙱᖅᑏᑦ. 

 

ᐅᖃᖅᑏ, ᑖᒃᑯᐊ ᐃᓕᓴᕆᒍᒪᓗᐊᖅᑕᒃᑲ ᐃᓚᐅᖃᑕᐅᖃᑦᑕᖅᓯᒪᓚᐅᖅᑐᐃᑦ ᑕᐃᑦᓱᒪᓂᐅᑎᓪᓗᒍ ᐅᑭᐅᖅᑕᖅᑐᕐᒥ 

ᐊᐅᓚᙳᐊᖅᑐᓂᒃ ᐃᓕᓐᓂᐊᕐᓂᐅᓚᐅᖅᑐᒥᒃ ᑭᖔᕐᓂ ᐊᒻᒪᓗ ᑖᒃᑯᐊ ᓴᓇᓚᐅᖅᓯᒪᔭᖏᑦ ᑲᓇᑕᒥ 

ᑕᕐᕆᔭᐅᓯᐅᖅᑎᓂᒃ ᐃᑲᔪᖅᑎᖃᖅᓱᑎᒃ 1972-1975 ᐊᑯᓐᓂᖓᓐᓂ, ᐊᒻᒪᓗ ᑖᒃᑯᐊ ᓯᑯᓯᓚᕐᒥᐅᑦ 

ᐊᐅᓚᙳᐊᖅᑐᓕᕆᔨᐅᓂᕋᖅᑕᐅᓕᖅᓱᑎᒃ ᓄᓇᕗᒻᒥ. ᐅᑯᐊ ᑕᐃᒍᖏᑦ ᐊᑎᖏᑦ ᐅᖃᖅᑎ, ᐊᐅᓪᓚ ᐳᓪᓚᑦ, 

ᐊᐃᓂᐊ ᐱᙳᐊᖅᑐᖅ, ᐃᑦᑐᓗ ᐃᑎᓪᓗᐃ, ᐃᓱᖃᙱᑦᑐᖅ ᐃᑦᑐᖓ, ᐊᐃᑏ ᐳᑐᒍᖅ, ᑲᓇᔪᖅ ᐳᑐᒍᖅ, 

ᑕᑖᑕᒋᓚᐅᖅᑕᕋᓗ ᒫᑎᐅ ᔪᐊᓇᓯ, ᐅᒃᐱᒃ ᐱᑦᓯᐅᓛᖅ, ᐸᐱᐊᕋᖅ ᐳᓪᓚᓕᒃ, ᐲᑕ ᐱᑦᓯᐅᓛᖅ, ᐱᑕᓘᓯ ᓴᐃᓚ. 

 

ᐅᖃᖅᑏ, ᐅᑯᐊ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ ᐊᐱᕆᒐᓗᐊᖅᐳᖓ ᐊᖏᖅᑕᐅᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔫᒐᓗᐊᖅ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᖏᓐᓂᒃ. ᐋᒡᒑᖅᑐᖃᖅᑲ? 

ᐋᒡᒑᖅᑐᖃᙱᒻᒪᑦ, ᑲᔪᓯᑐᐃᓐᓇᕆᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᐄ, ᓇᑯᕐᒦᒃ, ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᓗ. ᖁᔭᓐᓇᒦᒃ.  

 

ᑖᒃᑯᐊ ᐱᑕᓘᓯ ᓇᐃᓚ, ᓵᓚᒨᓂ ᔭᐃ ᐳᑐᒍᖅ, ᑎᒨᓐ ᐊᓚᕆᐊᖅ ᐊᒻᒪᓗ ᐱᐊ ᐳᑐᒍᖅ. 

 

ᐅᖃᖅᑏ, ᑖᒃᑯᐊ ᐃᓚᐅᖃᑦᑕᖅᓯᒪᔪᐃᑦ ᐊᒻᒪᓗ ᓴᓇᖃᑦᑕᖅᓯᒪᔭᖏᑦ ᑲᔪᓰᓐᓇᕐᓂᐊᕐᒪᑕ 

ᑕᕐᕆᔭᐅᓯᓕᐊᓚᐅᖅᓯᒪᔭᖓᒍᑦ ᐊᒻᒪᓗ ᓇᓗᓇᙱᑦᑐᖅ ᐊᓯᖏᓐᓂᒃ ᑕᐅᑐᖃᑦᑕᖅᓯᒪᔪᐃᑦ ᑖᒃᑯᓇᙵᑦ. 

ᐊᓯᖏᓐᓂᑦᑕᐅᖅ ᓴᖅᑭᑦᑐᖃᖅᐸᓪᓕᐊᓯᒪᒻᒪᑦ ᑲᔪᖏᖅᓴᕈᒪᒋᕙᒃᑲᑦᑕᐅᖅ ᑖᒃᑯᐊ ᓂᕈᐊᖅᑎᒃᑲ, ᓄᓇᕗᒻᒥᐅᓕᒫᓪᓗ 

ᑖᒃᑯᓇᙵᑦ ᑕᕐᕆᔭᐅᑎᓂᒃ ᑕᑯᒋᐊᕈᓐᓇᖅᑕᓯ ᑲᓇᑕᒥ ᑕᕐᕆᔭᖅᑎᒃᑯᑦ ᐃᑭᐊᖅᑭᕕᖓᒍᑦ www.jfb.ca. 

 

ᐅᖃᖅᑏ, ᑖᓐᓇᓗ ᖁᔭᒋᔪᒪᒋᕙᕋᑦᑕᐅᖅ ᑲᒥᓗ ᒫᕐᑎᓐ ᕙᓗᐊᕋᔅ ᑎᑎᕋᖅᓯᒪᒻᒥᒻᒪᑦ ᑕᒪᑦᓱᒪ ᒥᑦᓵᓄᑦ, ᑕᕝᕙᓂ 

ᓴᓇᔫᑦ ᑕᐅᑐᒃᑕᖓᓂᕋᖅᑕᐅᔪᖅ (The Creator’s Perspective) ᐋᖅᑭᒃᓱᖅᓯᒪᔭᖓᒍᑦ ᓇᓗᓇᐃᖅᓯᓯᒪᒻᒪᑦ 

ᑖᒃᑯᓇᙵᑦ ᐃᖅᑲᐅᒪᓂᖃᖅᓱᑎᓪᓗ ᑭᙵᕐᒥᐅᑦ ᑕᒪᓐᓇ ᑲᔪᓯᑦᓯᐊᕈᑎᒋᓯᒪᔭᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ 

ᒪᐃᓐ. 

http://www.jfb.ca/


ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 913 - 6(2): ᖁᔭᓕᑦᑎᐊᖅᑐᒋᑦ ᓂᕈᐊᖅᑕᐅᕝᕕᓐᓂ ᐃᑲᔪᖅᑎᒃᑲ ᓴᓇᔨᐅᔪᓪᓗ 

(ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑭᖑᓪᓗᖅᐹᖓᓄᑦ ᑲᑎᒪᓐᓇᐅᑉ ᐅᑉᓗᕆᓂᐊᒐᖓᓄᑦ 

ᑎᑭᑉᐸᓪᓕᐊᓕᖅᖢᑕ ᖁᔭᓕᓂᕐᒧᑦ ᑎᑭᑕᐅᑕᐃᓐᓇᕋᒪ ᖁᔭᓕᑦᓯᐊᖅ, ᐃᓛᒃ ᒪ’ᓈᖅᓯᒪᑦᓯᐊᒥᐊᕋᒪᐃᓛᒃ 

ᐱᓕᕆᔨᒋᑦᑕᖅᓯᒪᔭᒻᓂᒃ ᐱᓕᕆᖃᑎᒋᑦᑕᖅᓯᒪᔭᒻᓂᒃ ᐅᑯᐊ ᓯᑕᒪᑦ ᐅᖃᐅᓯᕆᒍᐊᕋᒃᑭᑦ. 

 

ᓯᕗᓪᓕᖅᐹᒥ, ᔭᓂ ᕿᔪᒃ, ᑎᑭᕋᕐᔪᐊᕐᒥ. ᐱᓕᕆᒋᐅᔭᖃᑦᑕᖅᓯᒪᑉᐹᒃᓯᒪᓕᕋᒃᑯ, ᖁᕕᐊᓐᓇᕆᒃ ᐱᓕᕆᖃᑎᒋᖦᖢᒍ. 

ᑐᓴᐅᒪᑎᑦᑕᐃᓐᓇᐅᔭᖅᖢᓂᖓ ᑎᑭᕋᕐᔪᐊᕐᒥ ᐱᕙᓪᓕᐊᔪᓂᒃ, ᐅᖃᖃᑎᒋᔭᕆᐊᖃᕋᒻᓂᒃ ᐅᕝᕙᓗ 

ᐃᑲᔪᖅᑕᐅᕈᐊᖅᓯᒪᔪᓂᒃ ᑐᓴᖅᑎᑕᐅᔭᐃᓐᓇᓯᒪᒐᒪ ᒪ’ᓇᑦᓯᐊᒥᐊᖅ ᔭᓂ. ᐊᓈᓇᐅᒻᒫᖅᖢᓂ ᐱᓕᕆᒻᒫᖅᖢᓂ, 

ᐅᓇᑕᖅᑐᒃᓴᓄᑦ ᐃᓚᐅᑦᑕᒫᖅᖢᓂ. ᐊᔪᙱᑦᑐᒋᕙᒋᑦ, ᔭᓂ. ᒪ’ᓇᑦᓯᐊᒥᐊᖅ. 

 

ᐊᒻᒪ ᐊᕐᕕᐊᓂ ᓕᓐ ᐄᓴᓗᒃ, ᐱᓕᕆᐅᔭᖃᑦᑖᖅᓯᒪᒐᕕᑦᑕᐃᖅ ᓕᓐ, ᒪ’ᓇᑦᓯᐊᒥᐊᖅ ᐊᓈᓇᐅᒻᒫᖅᖢᑎᑦᑕᐅᖅ 

ᐱᓕᕆᐊᒃᓴᓂᒃ ᑎᒍᒥᐊᒻᒫᖅᖢᑎᒃ ᐊᑕᐅᑦᓯᒃᑯᑦ ᐊᒻᒪ ᐅᐃᒋᔭᖓ ᐅᔭᕋᒃᑕᕆᐊᓂᒃ ᐱᓕᕆᑦᑕᐅᔭᒻᒫᕐᒪᑦ ᐃᓛᓐᓂᒃᑯᑦ 

ᓕᓐ ᐊᒃᓱᕈᖅᑕᖅᑑᒐᓗᐊᖅ ᐊᔪᙱᓪᓗᐊᒧᑦ ᐱᓕᕆᑐᐃᓐᓇᖅᑕᖅᖢᓂᓗ ᐊᓈᓇᐅᑦᓯᐊᖏᓐᓇᐅᔭᖅᖢᓂᓗ 

ᐃᓕᖅᑯᓯᖃᕐᒪᑦ, ᒪᒡᓇᑦᓯᐊᒥᐊᖅ, ᓕᓐ. ᐊᔪᙱᑦᑐᒋᕙᒋᑦ. 

 

ᐊᒻᒪ ᐅᕙᓃᑦᑐᖅ ᐅᑉᓗᒥ, ᑐᓄᖕᓂᓯᐅᖅᑐᑦ ᒪ’ᓈᕈᐊᖅᖢᒋᑦ, ᑕᐅᑐᙱᒥᐊᕐᓚᒃᑲ ᖁᕝᕕᐅᕆᐊᖅᓯᓐᓇᑐᐊᕆᕗᖓ, ᓲᓯ 

ᐊᓚᐃᙵᖅ. (ᑐᓵᔨᑎᒎᓕᖅᑐᖅ) ᓲᓯ, ᐊᔪᙱᓚᖑᓪᓚᕆᒃᑐᑎᑦ. ᓲᓯ ᑐᑮᑦᑐᕐᓂᒃ ᐱᐅᒃᓴᙱᒻᒪᑦ, ᐅᖃᐅᑎᕙᒃᑖᖓ 

ᑐᑮᑦᑑᓕᕌᖓᒪ. ᒪᒡᓈᕈᑎᒋᕙᕋ. 

 

(ᑐᓵᔨᑎᒎᕈᓐᓃᖅᑐᖅ) ᕌᓐ ᐊᓕᐊᑦ, ᑭᐊᓗᒃᑖᖅ ᖃᐅᔨᒪᔭᖓ. (ᑐᓵᑎᒎᓕᖅᑐᖅ) ᕌᓐ ᐊᓕᐊᑦ ᑭᒃᑯᓕᒫᓄᑦ 

ᖃᐅᔨᒪᔭᐅᔪᖅ, ᑭᓇᐅᒻᒪᖔᑦ ᐅᖃᕆᐊᖃᙱᒻᒪᕆᒃᑐᖓ. ᖁᔭᓐᓇᒦᒃ. ᖁᔭᓐᓇᒦᓪᓚᕆᒃ.  

 

ᐊᓯᐅᑦᑕᐃᓕᒪᑎᑦᑎᕙᒃᑲᕕᙵ ᐅᕙᓂ ᓇᒦᓕᕋᐃᒐᓐᓄᒃ ᑲᓇᑕᐅᑉ ᑲᑎᒪᕐᔪᐊᖓᓂᓘᓐᓃᑦ ᒐᕙᒪᑐᖃᒃᑯᓐᓂ 

ᑮᓇᐅᔭᓂᑦ ᐱᒐᓱᐊᖅᑐᓄᒃ. ᐱᑕᖃᕐᓂᙱᒃᑯᕕᑦ ᐅᓇᓂ ᐊᓪᓕᖅᐹᖓᓂ ᔭᒐᓯᒪᒐᔭᖅᑯᖓ ᓱᓕ ᐅᓪᓗᒥ. 

(ᑐᓵᔨᑎᒎᕈᓐᓃᖅᑐᖅ) ᐊᔪᙱᑦᑐᒋᕙᑉᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 914 - 6(2): ᐃᓕᓴᕆᔪᒪᓪᓗᒋᑦ ᖁᔭᓕᓗᒋᓪᓗ ᓂᕈᐊᖅᑕᐅᕝᕕᓐᓂ 

ᐃᖅᑲᓇᐃᔭᖅᑎᒃᑲᓗ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎ. ᓯᕗᓪᓕᖅᐹᒥ ᐅᖃᕈᒪᔪᖓ ᓇᓪᓕᒍᓱᓐᓂᕋᕐᓗᖓ 

ᑕᐅᑭᒃᑯᓐᓂᒃ ᐃᓚᒌᖑᔪᓂᒃ. ᐃᓱᒪᒋᑦᑎᐊᓂᐊᖅᑲᔅᓯ ᐆᒻᒪᑎᓐᓂᓗ, ᐊᒻᒪᓗ ᐸᓂᑯᓗᔅᓯ ᓄᓇᕗᒻᒧᑦ 

ᐃᖅᑲᓇᐃᔭᑦᑎᐊᓚᐅᕐᖓᑦ.  

 

ᐃᓕᓴᖅᓯᒍᒪᒻᒥᒐᒪᑦᑕᐅᖅ ᐃᖅᑲᓇᐃᔭᖃᑎᒋᒍᓐᓇᖅᓯᒪᔭᓐᓂᑦ ᒪᓕᒐᓕᐅᖅᑎᖃᑎᒋᒍᓐᓇᖅᓯᒪᔭᓐᓂᓪᓗ ᐊᑯᓂᐊᓗᒃ 

ᐊᓂᒍᕇᖅᐸᒻᒪ ᐊᖏᕐᕋᖅᓯᒪᓪᓗᖓ ᐃᖃᓗᑦᑑᑦᑎᐊᓂ ᖁᔭᓐᓇᒦᕈᒪᔪᖓ ᓈᓐᓯ ᐊᖑᓛᓕᒻᒥ, ᑖᓐᓇ 

ᐃᑲᔪᖅᑎᒋᕙᒃᑲᒃᑯ ᓂᕈᐊᖅᑕᐅᓯᒪᓪᓗᖓ ᑕᐃᑲᓂ ᓄᓇᓕᒻᒥ ᑖᓐᓇ ᐱᓕᕆᑦᑎᐊᓪᓚᕆᑉᐸᑦᑐᖅ ᐊᓪᓚᕕᒻᒥ 

ᐊᐅᓚᐃᓐᓇᑎᑦᑎᖃᑦᑕᖅᑐᓂ.  

 

ᐊᒻᒪ ᑐᓴᕐᕕᒌᓐᓇᐸᑦᑐᒍ ᐃᓄᐃᑦ ᐃᓱᒫᓗᓕᕋᐃᒻᒪ, ᐊᒻᒪᑦᑕᐅᖅ ᔫᓕᐊ ᐊᒥᓕᒑᖅ ᑖᓐᓇᑦᑕᐅᖅ 

ᐃᖅᑲᓇᐃᔭᖃᑦᑕᓚᐅᕐᒥᔪᖅ ᐅᕙᖓ ᓂᕈᐊᖅᑕᐅᓯᒪᕕᖓᑕ ᐊᓪᓚᕝᕕᖓᓂᑦ, ᖃᓪᓗᓈᓄᑦ ᐊᐅᓪᓛᕆᐊᖃᓕᔪᒻᒪᑦ 

ᑭᓯᐊᓂ, ᐊᒻᒪ ᖁᔭᓐᓇᒦᖅᑕᕋ ᔫᓕᐊ ᐊᔅᓱᕈᖃᑦᑕᔪᒐᕕᑦ ᐊᓪᓚᕝᕕᒃ ᐃᖏᕐᕋᑏᓐᓇᖅᑐᒍ ᖁᔭᒋᒋᕙᒋᑦ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓂ ᐅᖃᖅᑏ, ᑲᑎᒪᕐᔪᐊᕕᒻᒥ ᒪᓕᒐᓕᐅᖅᑎᐅᖃᑎᒐ, ᐃᖅᑲᓇᐃᔭᖅᑎᐅᖃᑎᒐ ᐅᕙᓃᒻᒪᑦ ᐋᓂ ᐋᖁᐊᖅ, ᑖᓐᓇ 

ᐃᖅᑲᓇᐃᔮᒥ ᑖᔅᓱᒥᖓ ᐊᑯᓂᐊᓗᒃ ᑎᒍᒥᐊᓕᕐᖓᑦ 25-ᓂᑦ ᐅᑭᐅᓂᑦ ᑕᐃᒫᒃ ᐃᖅᑲᓇᐃᔭᓕᕐᖓᑦ, 

ᖁᔭᓕᓪᓚᕆᑦᑕᕋᑦᑕᐅᖅ. ᐱᓕᕆᑦᑎᐊᖃᑦᑕᕐᓂᖓᓐᓄᑦ ᑭᓱᓕᒫᓂ ᐱᒋᐊᓕᖏᓐᓂᑦ ᐱᔭᕇᖅᓴᕋᐃᓛᖑᖃᑦᑕᕐᖓᑦ 

ᖃᐅᔨᒪᑦᑎᐊᕐᖓᒍᑦ ᐃᖅᑲᓇᐃᔮᖓ, ᖁᔭᓐᓇᒦᖅᑲᒋᑦ ᐋᓂ ᐊᔅᓱᕈᕐᓂᕆᖃᑦᑕᖅᓯᒪᔭᓐᓄᑦ ᐃᖅᑲᓇᐃᔭᖅᑐᑎᑦ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᖁᕕᐊᓇᕐᒥᒐᒪᑦᑕᐅᖅ ᓂᒃ ᐹᔅᑳᔅᑭ ᐃᖅᑲᓇᐃᔭᖃᑎᒋᒍᓐᓇᓚᐅᕋᒃᑯ, ᐅᕙᓃᙱᑦᑑᒐᓗᐊᖅ 

ᑲᙳᑦᑕᐅᒪ ᐊᔾᔨᓕᐅᖅᑕᐅᒋᐊᔅᓴᖅ, ᑕᑯᓐᓈᕋᕕᑦ ᖃᐅᔨᒪᒐᒃᑭᑦ. ᖁᔭᓐᓇᒦᒃ ᓈᓚᒍᓐᓇᐸᒃᑲᕕᑦ ᐅᕙᓐᓂᑦ, 

ᐃᖅᑲᓇᐃᔭᖃᑎᑦᑎᐊᕙᓪᓚᕆᐅᓪᓗᑎᓪᓗ ᖁᔭᒋᒻᒥᒋᒃᑭᑦ.  

 

ᑭᖑᓪᓕᖅᐹᖅ ᒥᑭᓛᖑᓇᓂ, ᐅᖃᖅᑏ, ᐃᖅᑲᓇᐃᔭᖃᑎᖃᕈᓐᓇᔪᒻᒥᒐᒪ ᒥᐊᓕᓴ ᐆᕕᓐᒥ, ᑕᐃᓐᓇᓕ ᑲᖏᖅᓯᓂᕐᒥᑦ 

ᐊᖏᕐᕋᖅᓯᒪᑲᐃᓐᓇᓕᖅᑐᖅ, ᐃᕐᖑᑕᖅᑖᕋᑖᓚᐅᕐᒥᒻᒪᑦ ᐊᖑᑎᑯᓗᒻᒥᑦ, ᐊᒻᒪᑦᑕᐅᖅ ᐊᔾᔨᐸᓗᖓᓂᑦ ᒥᐊᓕᓵ 

ᖁᔭᓐᓇᒦᓪᓚᕆᒃᑭᕙᒋᓂᓛᒃ ᐊᔅᓱᕈᖅᓯᒪᓪᓗᑎᑦ ᐃᖅᑲᓇᐃᔭᖃᑦᑕᖅᓯᒪᒐᕕᑦ ᐱᒋᐊᕐᖓᕐᓂᖓᓂᒃ 

ᐱᒋᐊᖃᑎᒌᔪᒐᓐᓄᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᖅ ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 915 - 6(2): ᖁᔭᓕᕙᕋ ᐃᑲᔪᖅᑎᒐ ᓂᕈᐊᖅᑕᐅᕝᕕᓐᓂ ᓴᓇᔨᖁᑎᒃᑲᓗ 

(ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᖏᖃᑎᒋᔭᕆᐊᓕᒐ 

ᓂᕈᐊᖅᑕᐅᓯᒪᔫᖃᑎᒐ ᐱᒡᒐᓇᕐᖓᓂᓛᒃ ᐅᖃᐅᓯᖃᕋᓱᒋᐊᔅᓴᖅ ᑲᒪᓇᒻᒪᕆᑦᑐᓂᑦ ᐃᖅᑲᓇᐃᔭᖃᑎᒋᓯᒪᔭᓐᓂᑦ. 

 

ᐊᖏᖃᑎᒌᔭᕋ ᒥᔅᑕ ᒪᐃᓐ, ᓲᓯ ᐱᒃᑲᐅᓛᖑᓱᒋᔭᕋ, ᑭᓯᐊᓂ ᓲᓯᒐᓕ ᐱᒃᑲᐅᓛᖑᒻᒥᔪᖅᑕᐅᖅ. ᓲᓯ 

ᖁᔭᓐᓇᒦᕆᐊᖃᕐᒥᔭᕋᑦᑕᐅᖅ ᐊᔅᓱᕈᑦᑎᐊᖃᑦᑕᕐᖓᑦ ᐊᕐᕌᒍᓂ ᐊᓂᒍᖅᑐᓂᑦ. 

 

ᑎᓴᒪᐃᑦ ᐊᕐᕌᒍᐃᑦ ᐊᓂᒍᓕᕇᕐᒥᒻᒪᑕ, ᑭᖑᓪᓕᖅᐹᒥ ᓂᕈᐊᖅᑕᐅᓯᒪᓪᓗᖓ ᐊᕐᕌᒍᒥ ᐱᓕᕆᖃᑎᒋᔪᒐᒃᑯ. ᐊᒻᒪ 

ᑲᒪᓇᒻᒪᕆᑦᑐᓂᑦ ᐊᕐᓇᕐᓂᑦ ᐃᖅᑲᓇᐃᔭᖃᑎᖃᕈᓐᓇᖅᓯᒪᒐᒪ, ᑭᐅᕆ ᒪᑲᓚᒃᓯ, ᖁᔭᓐᓇᒦᓪᓚᕆᑉᐸᒋ ᐃᖅᑲᓇᐃᔮᖅ 

ᐱᒡᒐᓇᖃᑦᑕᓲᖑᒐᓗᐊᖅ ᑭᓯᐊᓂ ᐱᓕᕆᖃᑎᖃᖅᑐᓂ ᑲᑐᔾᔨᖃᑎᒌᖃᑎᖃᖅᑐᓂ ᑕᑉᐹᓂ ᐊᓪᓚᕕᑦᑎᓐᓂᑦ 

ᐃᑲᔪᓪᓚᕆᑉᐸᒻᒪᑕ ᐊᓂᒍᐃᒐᓱᑦᑎᓪᓗᑕ ᑲᔪᓯᑎᑦᑎᒐᓱᑦᑎᓪᓗᑕ. 

 

ᖁᔭᓐᓇᒦᓪᓚᕆᒍᒪᒻᒥᒐᒃᑲ ᐃᖅᑲᓇᐃᔭᖅᑎᒃᑲ ᐸᓐᓂᖅᑑᒥ. ᕉᔅ ᑏᓐᓇ ᐊᓕᕙᖅᑕᖅ 

ᐃᖅᑲᓇᐃᔭᖃᑎᒋᒍᓐᓇᕈᓘᔭᖅᓯᒪᒐᒃᑯ ᐊᕐᕌᒍᒐᓚᑲᓪᓚᓐᓂᑦ. ᑕᐃᑲᓃᒍᓐᓃᖅᑑᒐᓗᐊᕐᖏᓛᒃ. ᐊᒻᒪᓗ ᑎᐊᐱ, ᓕᓐᑕ, 

ᐊᐃᓚ, ᐊᒻᒪ ᓯᒨᓇ. ᐅᐱᒍᓱᒻᒪᕆᑦᑐᖓᐃᓛᒃ ᐃᖅᑲᓇᐃᔭᖃᑎᖃᕈᓐᓇᖅᓯᒪᒐᒪ ᓴᙱᔪᐊᓗᓐᓂᑦ ᐊᕐᓇᐅᑎᖃᑎᓐᓂᑦ 

ᓂᕈᐊᖅᑕᐅᓯᒪᓪᓗᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 916 - 6(2): ᖁᔭᓕᓪᓗᒋᑦ ᐃᓕᓴᕆᔪᒪᓪᓗᒋᓪᓗ ᐃᖅᑲᓇᐃᔭᑎᕗᓐ (ᐊᕿᐊᕈᖅ, 

ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᒍᓐᓇᕋᕕᙵᑦᑕᐅᖅ. ᐃᓚᑯᓗᖏᑦ 

ᐊᑭᑦᑎᓐᓃᑦᑐᑦ ᐃᓱᒪᒌᓐᓇᖅᐸᔅᓯ ᐅᖁᒪᐃᑦᑐᒃᑰᖅᑎᓪᓗᓯ ᓇᓪᓕᒋᕙᔅᓯᑦᑕᐅᖅ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᑯᕕᒍᑎᖃᕐᒥᒻᒪᒐᒪ ᐅᓪᓗᒥᐅᔪᖅ, ᐅᓐᓄᓴᐅᔪᖅ, ᖁᔭᓕᓂᕐᒧᑦᑕᐅᖅ ᑎᑭᑕᐅᕐᔪᐊᕋᒪ. ᒥᑭᓪᓕᓇᓪᓚᑦᑖᖃᑦᑕᕐᒪ 

ᖃᓄᑎᒋ ᐃᑲᔪᖅᑕᐅᓪᓗᓂ ᑭᖑᒧᑦ ᑕᐅᑐᓕᖅᖢᓂ, ᑖᒃᑯᓄᖓᑦᑕᐅᖅ ᒪᑭᑕᑎᑕᐅᖃᑦᑕᖅᓯᒪᒐᒪ ᑕᒪᓐᓇ 

ᑎᓕᔭᐅᔾᔪᑎᕗᑦ ᑕᕝᕙᙵᑦ  ᐅᖁᒪᐃᑦᑑᖕᒪᑕ, ᐱᓕᕆᔭᕗᑦ ᐊᒥᓲᖕᒪᑕ. ᐃᓚᑦᑎᓐᓂᒃ ᓴᓂᕐᕙᐃᑲᐃᓐᓇᕐᓇᓲᖑᖕᒪᑦ 

ᑖᓐᓇ ᑎᓕᔭᐅᓂᖅ ᒪᓕᒃᖢᒍ.  

 

ᑖᒃᑯᐊ ᑕᕝᕙᓃᒻᒥᔪᑦ ᐅᕙᖓ ᑐᓄᐊᓃᑦᑐᐃᓐᐃᓛᒃ ᐊᖏᔪᒥᒃ ᐃᑲᔪᖅᓯᒪᒻᒪᑕ ᐅᕙᓐᓄᑦ, 

ᐊᐅᓪᓚᖃᑎᒋᖃᑦᑕᖅᓯᒪᓪᓗᒋᑦ, ᐅᖁᒪᐃᑦᑐᒥᒃ ᑎᒍᒥᐊᖃᑎᒋᖃᑦᑕᖅᓯᒪᓪᓗᒋᑦ, ᖁᕕᐊᓱᖃᑎᒋᖃᑦᑕᖅᓯᒪᓪᓗᒋᑦ 

ᑖᒃᑯᐊ ᑕᐅᑐᒐᕆᔭᕗᑦ, ᐱᓕᕆᐊᕆᔭᕗᑦ ᑐᑉᐸᓪᓕᐊᓕᕋᐃᒻᒪᑕ ᐱᕙᓪᓕᐊᓕᕋᐃᒐᑦᑎᒍᑦ ᐊᔅᓱᐊᓗᒃ 

ᒥᑭᓪᓗᒍᑎᖃᓪᓚᑦᑖᕋᒪ ᑕᕝᕙᓃᒻᒪᑕ ᑖᒃᑯᐊ ᐃᓕᓴᕆᒍᒪᓪᓚᑦᑖᖅᑕᒃᑲ.  

 

ᐅᖃᖅᑎᑦᑎᔩ, ᓯᕗᓪᓕᖅᐹᒥ, ᔫ ᑯᓄᒃ, ᖁᔭᓐᓇᒦᕌᓗᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑕᐃᑲᙵᓂᑦ 

ᑕᕝᕗᖓ ᐱᓕᕆᖃᑎᒋᒍᓐᓇᖅᓯᒪᒐᒃᑭᑦ ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᑎᒍᑦ, ᐱᓕᕆᖃᑦᑕᖅᓯᒪᓃᑦ 

ᖁᔭᓐᓇᒦᑦᑎᐊᖅᑕᕋ.  

 

ᑖᓐᓇᑦᑕᐅᖅ ᓰᒪ ᓯᐅᕼᐃ, ᖁᔭᓐᓇᒦᕌᓘᖕᒥᔪᑎᑦ. ᐊᐅᓪᓚᖃᑎᒋᓂᖅᐹᕆᖅᑰᖅᓯᒪᔭᕋ ᑖᓐᓇ, ᐃᓱᒪᓐᓂᐅᕙᖓ 

ᖃᐅᔨᒪᖅᑰᒻᒪᕆᓲᖅ, ᐃᓱᒪᓚᐅᕐᓇᖓ ᓱᓕ ᖃᓄᐃᓕᐅᕐᓂᐊᕐᒪᖔᕐᒪ. ᐱᓕᒃᑲᐅᓂᖅᐹᖑᖃᓯᐅᑎᓯᓐᓈᖅᓱᓂ 

ᐊᒃᓱᕈᓪᓚᑦᑖᖅᓯᒪᓂᖓ, ᐃᖅᑲᐃᑎᑦᑎᖃᑦᑕᕐᒥᒻᒪᑦ, ᐳᐃᒍᖅᑕᐃᓕᒋᑦ ᓄᓇᕗᒻᒥᐅᑕᐃᑦ ᑕᕝᕙᓃᔾᔪᑎᒋᒐᑦᑎᒍᑦ. ᑖᓐᓇ 

ᐊᔅᓱᒻᒪᕆᐊᓗᒃ ᖁᔭᓐᓇᒦᖅᐸᕋ ᐊᔅᓱᕈᖃᑕᐅᖏᓐᓇᓪᓚᑦᑖᖅᓯᒪᒻᒪᑦ ᑖᒃᑯᐊ ᐱᓕᕆᓯᒪᔭᑦᑎᓐᓄᑦ. 

 

ᐊᒻᒪ ᐊᖏᓂᖅᐹᒥᓪᓗ ᖁᔭᓐᓇᒦᖅᑕᕋ ᑕᕝᕗᖓ ᐃᖅᑲᓇᐃᔭᖃᑕᐅᒍᓐᓇᖅᓯᒪᓕᕐᒪᑦ, 

ᐃᓕᕕᒋᓯᒪᓂᖅᐹᕆᖃᓯᐅᑎᓪᓗᒍᓪᓗ ᑭᐊᕆ ᑕᐅᑐᙱ ᐅᐊᖕ. ᐊᓈᓇᙳᕋᑖᖅᖢᓂ ᐃᖅᑲᐃᑎᑦᑎᒃᑲᓐᓂᓚᐅᕐᒥᒻᒪᑦ 

ᖃᓄᐃᒻᒪᑦ ᑕᕝᕙᓃᒻᒪᖔᑦᑕ, ᐃᑉᐱᓐᓇᓲᖑᒻᒪᑕ ᑕᒪᒃᑯᐊ. ᐊᔅᓱᕈᖅᓯᒪᓂᖓ ᖁᔭᓐᓇᒦᑦᑎᐊᕆᕙᕋ.  

 

ᐅᖃᖅᑎᑦᑎᔩ, ᐱᔭᕇᕈᒪᓪᓗᖓ ᐱᔭᕇᙱᐊᕐᔪᒃᑲᒪ, ᐊᐱᕆᕗᖓ ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔫᒐᓗᐊᖅ ᐱᔭᕇᕈᓐᓇᖅᑎᑕᐅᒍᒪᓪᓗᓂ ᐅᖃᐅᓯᔅᓴᖏᓐᓂᒃ. 

ᐋᒡᒑᖅᑐᖃᖅᑲ? ᐋᒡᒑᖅᑐᖃᙱᒻᒪᑦ ᑲᔪᓯᒋᐊᑐᐃᓐᓇᕆᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐄ’, ᑕᐃᓐᓇ ᑭᐊᕆ 

ᐅᕙᓐᓂᒃ ᐃᑲᔪᓪᓚᑦᑖᖅᓯᒪᒻᒪᑦ ᐊᖏᔪᒥᒃ, ᐃᓅᑦᑎᐊᕙᐅᓂᕐᒥᓪᓘᓐᓃᑦ ᐃᓕᒍᒋᓯᒪᓕᕋᒃᑯ. ᖁᔭᓐᓇᒦᕌᓗᒃ 

ᐃᑉᐱᒍᓱᓐᓂᕐᒥᒃ ᐱᓕᕆᐊᖃᐃᓐᓇᖅᓯᒪᓪᓗᓂ ᐊᖏᔪᕐᔪᐊᕌᓗᒻᒥᒃ ᖁᔭᓐᓇᒦᑦᑎᐊᖅᑕᕋ. 

 

ᐊᒻᒪ ᓄᑖᖑᒐᓗᐊᖅ ᐊᔅᓱᐊᓗᒃ ᐊᓯᔾᔨᕐᔪᐊᖅᓯᒪᒻᒪᑦ ᑖᓐᓇ: ᕼᐊᐃᓕ. ᓇᓗᓇᙱᑦᑐᖅ ᓯᕗᓂᑦᑎᐊᖃᕐᓂᐊᖅᑐᖅ. 

ᑕᕝᕙᓂᖃᐃ ᐃᔅᓯᕚᕈᒫᒻᒪᕆᑦᑐᖅ ᓯᕗᓂᑦᑎᓐᓂ, ᐃᑉᐱᒍᓱᓐᓂᖓ, ᐱᓕᕆᕐᔪᐊᕐᓂᖓ ᐊᓪᓚᕕᑦᑕ ᐃᓗᐊᓂ 

ᐱᓕᕆᕙᓪᓕᐊᕐᔪᐊᖅᓯᒪᓂᖓ ᐃᑉᐱᓐᓇᓪᓚᑦᑖᖅᓯᒪᒻᒪᑦ. ᖁᔭᓐᓇᒦᑦᑎᐊᖅᐸᕋ.  

 

ᑖᒃᑯᐊ ᑕᕝᕙᓃᑦᑐᑦ ᐊᒻᒪ ᐊᓯᖏᑦᑕᐅᖅ ᐃᑲᔪᖃᑦᑕᖅᓯᒪᕐᔪᐊᕐᒪᑕ. ᐅᓪᓗᒥ ᑖᒃᑯᐊ ᐊᓪᓚᕝᕕᓐᓃᑦᑐᑦ ᐱᓕᕆᓯᒪᔪᐃᑦ 

ᒫᓐᓇᒧᑦ ᖁᔭᓐᓇᒦᖅᑕᐃᓐᓇᕆᕙᒃᑲ ᑖᓐᓇ ᓂᕈᐊᖅᑕᐅᓯᒪᓂᖅᐳᖅ ᐃᓄᑑᖅᑰᔨᑲᐃᓐᓇᕐᓇᓲᖑᒻᒪᑦ. 

ᐃᓄᑑᙱᒃᑲᓗᐊᖅᖢᑕ ᖃᐅᔨᒪᓪᓗᑕ ᑭᓯᐊᓂ ᑖᒃᑯᐊ ᒪᑭᑕᒍᑎᒋᖃᑦᑕᖅᓯᒪᓪᓗᒋᑦ, 

ᐊᔭᐅᖅᑐᒃᑲᓐᓂᕈᑎᒋᖃᑦᑕᖅᓯᒪᓪᓗᒋᑦ ᐃᖅᑲᐃᑎᑦᑎᖃᑦᑕᕐᒪᑕ ᑲᑐᔾᔨᖃᑎᒌᓐᓂᒃᑯᑦ ᐊᒻᒪ ᑖᒃᑯᐊ ᐃᓄᐃᑦ ᓄᓇᕗᑦ 

ᐃᓗᐊᓃᑦᑐᐃᑦ ᐱᔾᔪᑎᒋᓪᓗᑎᒍᑦ ᐃᖅᑲᐃᒃᑲᓐᓂᕈᑎᒌᓐᓇᐅᔭᕋᑦᑎᒍᑦ. ᖁᔭᓐᓇᒦᑦᑎᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᒍᕌᔅ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1360 - 6(2): ᒪᓕᒐᓂᒃ ᑐᑭᓯᓂᐊᖅᑎᐅᓲᑦ ᕿᑎᕐᒥᐅᑦ ᐃᓗᐊᓂ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐃᓚᒋᐊᖅᓯᔪᒪᓪᓗᖓ ᑭᐅᔾᔪᑕᐅᓚᐅᖅᑐᒥᒃ ᒪᓕᒐᓕᐅᖅᑎᒧᑦ ᐹᐱ ᐊᓇᕕᓗᖕᒧᑦ ᓯᑎᐱᕆ 9, 2025−ᖑᑎᓪᓗᒍ, 

ᐱᔾᔪᑎᖃᖅᖢᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑎᓂᒃ ᐃᖅᑲᖅᑐᐃᕕᓕᕆᔨᓂᒃ ᕿᑎᕐᒥᐅᓂ.  

 

ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᓄᓇᕗᒻᒥ ᐊᕕᒃᓯᒪᓂᕐᒥᓗ ᐱᓕᕆᕝᕕᒋᔭᖏᑦ, ᕿᑎᕐᒥᐅᓂ 

ᒪᓕᒐᓕᕆᕝᕕᒃ, ᓇᓗᓇᐃᖅᓯᕗᑦ ᑕᓪᓕᒪᓂᒃ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᓂᒃ, ᐅᓪᓗᓕᒫᒧᑦ ᐅᓪᓘᑉ 

ᐃᓚᐃᓐᓇᖓᓄᑦ, ᒫᓐᓇ ᐱᔨᑦᑎᕋᕐᕕᖃᖅᐳᑦ ᕿᑎᕐᒥᐅᓂ ᑭᒡᒐᖅᑐᐃᓪᓗᑎᒃ ᑕᒪᐃᓐᓂ ᑕᓪᓕᒪᓂ ᓄᓇᓕᖕᓂ 

ᐅᑯᓇᓂ, ᖁᕐᓗᖅᑐᖅ, ᑕᓗᕐᔪᐊᖅ, ᑰᒑᕐᔪᒃ, ᐃᖃᓗᒃᑑᑦᑎᐊᖅ, ᖃᖓᑦᑎᐊᓵᕐᓗ ᐅᖅᓱᖅᑑᒥ. ᓱᓕᒃᑲᓐᓂᖅ, 

ᑎᑎᕋᕐᕕᖕᒥ ᐊᐅᓚᑦᑎᔨ ᕿᑎᕐᒥᐅᑦ ᒪᓕᒐᓕᕆᕝᕕᖓᓂ ᐃᖃᓗᒃᑑᑦᑎᐊᒥ ᐱᓕᒻᒪᒃᓴᖅᓯᒪᕗᖅ 

ᐃᖅᑲᖅᑐᐃᕕᓕᕆᔨᐅᓂᕐᒥᒃ. 

 

ᐊᒻᒪᓗᒃᑲᓐᓂᖅᑕᐅᖅ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᑎᑦᑎᓚᐅᖅᐳᑦ ᐅᑯᓂᖓ ᓇᐃᓈᖅᓯᒪᔪᓂᒃ ᐱᓪᓗᐊᑕᕐᓂᒃ 

ᐱᓕᕆᐊᖑᓚᐅᖅᑐᓂᒃ ᐃᖅᑲᖅᑐᐃᕕᓕᕆᔨᓄᑦ ᕿᑎᕐᒥᐅᓂ 2024-2025 ᐊᕐᕌᒍᒋᔭᐅᔪᒥ. ᐊᕐᕌᒍᓕᒫᒥ, 

ᐃᖅᑲᖅᑐᐃᕕᓕᕆᔨᑦ: 

 

• ᐃᓚᐅᕙᒃᖢᓂ ᓄᓇᓕᖕᓂ ᑐᓴᖅᑕᐅᔪᒃᓴᓄᑦ ᐱᓕᕆᖃᑎᒌᓂᑦ ᐱᓕᕆᖃᑎᖃᖅᖢᑎᒃ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᓂᒃ, ᓴᐳᓐᓂᐊᖅᑎᓂᒃ, ᐃᓛᓐᓂᒃᑯᓪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᓄᓇᕗᒻᒥ 

ᑭᒡᒐᖅᑐᐃᔨᓂᒃ. 

• ᐃᑲᔪᖅᑐᕐᓗᒋᑦ ᓄᓇᓕᖕᒥᐅᑦ ᐊᑐᕈᓐᓇᕐᓂᕐᒥᒃ ᓇᐃᓈᖅᓯᒪᔪᓂᒃ ᐱᖁᔭᓕᕆᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐱᕋᔭᒃᐸᒃᑐᓄᑦ, ᐃᓚᒌᓄᑦ, ᐃᓅᖃᑎᒌᓄᓪᓗ ᒪᓕᒐᓕᕆᓂᕐᒧᑦ 

ᐱᓕᕆᓂᐅᕙᒃᑐᓄᑦ ᒪᓂᒪᑎᑕᐅᔪᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑲᑎᒪᔨᓂᑦ. 

• ᐃᑲᔪᖅᐸᒃᖢᓂ ᐃᑲᔪᖅᑕᐅᔭᕆᐊᓕᖕᓂᒃ ᐱᓇᔪᒃᑐᓂᒡᓗ ᐱᔭᕇᖅᓯᓂᕐᒥᒃ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ 

ᐃᑲᔪᖅᑕᐅᓂᕐᒧᑦ ᑎᑎᕋᕆᐊᓕᖕᓂᒃ ᖃᐅᔨᓇᓱᒃᐸᒃᖢᑎᒡᓗ ᐱᓇᔫᑎᓄᑦ ᐱᔭᐅᔭᕆᐊᓕᖕᓂᒃ. 

• ᑐᓴᐅᒪᖃᑎᒌᒃᑎᑦᑎᕙᒃᖢᑎᒃ ᐃᑲᔪᖅᑕᐅᔪᓐᓇᑐᐃᓐᓇᕆᐊᓕᖕᓂᒃ ᐃᑲᔪᖅᐸᒃᖢᑎᒡᓗ ᑲᑎᖅᓱᐃᓪᓗᑎᒃ 

ᑎᑎᖅᑲᓂᒃ ᖃᐅᔨᓇᓱᒃᖢᒋᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔪᓐᓇᕐᒪᖔᑕ. 

• ᑲᑎᙵᑎᑕᐅᓗᑎᒃ ᐃᓄᐃᑦ ᓈᒻᒪᒃᑐᓄᑦ ᐊᕕᒃᓯᒪᓂᕐᒥ ᐱᔨᑦᑎᕋᕐᓂᕆᔭᐅᕙᒃᑐᓄᑦ 

ᐃᖅᑲᓇᐃᔭᖅᑎᒋᔭᐅᔪᓄᓪᓗ, ᐃᓚᒋᔭᐅᓪᓗᑎᒃ ᓄᓇᓕᖕᓂ ᑎᒍᔭᐅᓯᒪᔪᓕᕆᔨᑦ, ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᑐᓴᐅᒪᑎᑦᑎᔨᑦ, ᑭᒃᑯᑐᐃᓐᓇᓄᓪᓗ ᐸᓯᔭᒃᓴᙳᖅᑎᑦᑎᔩᑦ ᑲᓇᑕᒥ. 

• ᐊᐅᓚᑦᑎᖃᑎᖃᖅᐸᒡᓗᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᓴᐳᓐᓂᐊᖅᑎᓂᒃ ᐋᖅᑭᒃᓱᐃᖃᑎᒋᓗᒋᑦ ᑲᒪᒋᔭᐅᔪᑦ 

ᑲᑎᒪᓂᖏᓐᓂᒃ, ᖃᐅᔨᑎᑉᐸᒡᓗᒋᑦ ᑕᐅᑐᒃᑎᒋᔭᐅᔪᑦ, ᓇᓗᙱᑦᑎᐊᕈᒪᓂᕐᒧᓪᓗ ᓄᓇᓖᑦ 

ᑐᓴᐅᒪᑎᑕᐅᒐᓗᐊᕐᒪᖔᑕ ᓯᕗᓂᐊᒍᑦ ᐃᖅᑲᖅᑐᐃᔭᖅᑐᖅᑐᖃᓚᐅᙱᓐᓂᖓᓂ. 

• ᐱᑎᑦᑎᓪᓗᑎᒃ ᓱᓕᓂᕋᐃᔨᓂᒃ ᐱᔨᑦᑎᕋᐅᑎᓂᒃ ᐊᑭᖃᙱᖦᖢᑎᒃ ᐃᓄᖕᓄᑦ ᐃᖃᓗᒃᑑᑦᑎᐊᒥ. 

• ᐃᓚᐅᖃᑕᐅᓪᓗᑎᒃ ᓄᓇᕗᒻᒥ, ᐅᓪᓗᒐᓴᖕᓄᑦ, ᐅᐸᒍᑎᓯᒪᓗᑎᒃ ᐱᓕᒻᒪᒃᓴᕐᓂᕐᓂ ᐃᖃᓗᖕᓂ, 

ᑭᖑᓂᐊᒍᓪᓗ ᖃᕋᓴᐅᔭᒃᑯᑦ ᐱᓕᒻᒪᒃᓴᕐᓂᕐᒥᒃ ᑕᐅᑐᒐᖃᓪᓗᐊᑕᖅᑐᒥᒃ ᐱᐅᓯᒋᐊᖅᑎᑦᑎᓂᕐᒥᒃ 

ᖃᐅᔨᒪᓂᕆᔭᖏᓐᓂᒃ ᒪᓕᒐᕐᓂᒃ ᑐᑭᓯᓂᐊᕐᓂᕐᒧᑦ ᐊᑐᖅᑕᐅᔾᔪᓯᖏᓐᓂᒃ, ᐃᖅᑲᖅᑐᐃᕕᖕᒥ 

ᐱᓕᕆᔾᔪᓯᕐᓂᒃ, ᐃᖅᑲᖅᑐᐃᕕᓕᕆᔨᐅᓂᕐᒧᓪᓗ ᐊᔪᕈᓐᓃᖅᑕᐅᕙᒃᑐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᒪᐃᓐ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1364 - 6(2): ᐆᒻᒪᖅᑯᓯᕆᔨᑦ ᐊᑭᓖᔾᔪᓯᐊᕆᓲᖏᓄᑦ (ᒪᐃᓐ) 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᖅᑲᐅᔭᕋ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 1364-6(2): ᐆᒻᒪᖅᑯᑎᑦ ᐊᑭᖏᑦ 

ᐊᑭᑦᑐᕆᐊᖅᑕᐅᔪᑦ ᒪᓕᒐᓕᐅᖅᑎᒧᑦ ᕼᐃᒃᔅᒧᑦ ᓯᑎᐱᕆ 10, 2025−ᒥᑦ. ᐊᐱᖅᑯᑕᐅᓚᐅᖅᑐᖅ 

ᑐᒃᓯᕋᐅᑕᐅᓵᓚᐅᖅᑐᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ (URRC) ᓇᐅᑦᑎᐅᒪᔪᑦ ᐆᒻᒪᖅᑯᑎᑦ 

ᐊᑭᖏᓐᓂᒃ ᑐᒃᓯᕋᐅᑎᒥᒃ ᐅᕙᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (QEC). 

 

ᓇᐃᒡᓕᒋᐊᖅᓯᒪᔪᑦ ᑐᒃᓯᕋᐅᑕᐅᓯᒪᔪᑦ ᓇᐅᑦᑎᐅᒪᔪᓄᑦ ᐱᔨᑦᑎᕋᐅᑎᑦ ᐊᑭᖏᓐᓄᑦ ᐋᖅᑭᒃᓯᒪᓂᕆᔭᖓ 

 

ᓇᐅᑦᑎᐅᒪᓂᕐᒧᑦ ᖃᔅᓯᑐᖅᑎᑕᐅᓂᖓ ᐊᑐᙱᓚᖅ ᐃᓛᒃᑰᖅᑐᓄᑦ ᐆᒻᒪᖅᑯᒻᒧᑦ ᓴᖅᑭᑎᑦᑎᕙᓪᓕᐊᕙᒃᑐᓄᑦ 

(IPP−ᒧᑦ) ᐱᓕᕆᐊᖑᔪᒧᑦ, ᑮᓇᐅᔭᓕᐅᕋᓱᒃᐸᒃᑐᓄᑦ ᐃᓂᒋᔭᐅᔪᒥᓗ ᐆᒻᒪᖅᑯᓯᐅᖅᐸᒃᑐᓄᑦ 

(CIPP−ᖑᓂᕋᖅᑕᐅᒋᓪᓗᓂ) ᐱᓕᕆᐊᖑᕙᒃᑐᒧᑦ ᐊᑐᖅᑎᐅᕙᒃᑐᓄᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑎᒍᑦ ᐊᑭᓕᕐᓱᐃᔪᑦ. ᑖᓐᓇ ᑐᕌᖓᑎᑕᐅᑐᐃᓐᓇᖅᐳᖅ ᐊᑐᖅᑎᐅᕙᒃᑐᓄᑦ ᐊᑦᑕᑕᖅᑎᑕᐅᔪᒪᔪᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᖃᐅᑎᖓᓄᑦ ᑭᖑᕝᕕᐅᑎᓯᒪᑐᐃᓐᓇᕐᓗᓂ ᓇᖕᒥᓂᖅ 

ᐆᒻᒪᖅᑯᓯᐅᕈᓐᓇᙱᒃᑳᖓᒥᒃ. 

 

• ᐊᑭᓕᒃᓴᑎᒍᑦ ᓂᐅᕕᕐᓂᖅ 

o ᐊᑭᓕᕆᐊᖃᓪᓚᕆᒃᑐᑦ: $48/ᑭᓗᕚᑦ ᐊᑐᖅᑎᑕᐅᔪᖅ ᐊᑭᓕᕐᓱᐃᕙᒃᑑᑉ ᓂᕈᐊᕆᔭᖓᓄᑦ 

ᓇᐅᑦᑎᐅᒪᔪᒧᑦ ᐊᑐᖅᑕᒧᑦ (ᓲᕐᓗ, 100 ᑭᓗᕚᑦ = $4,800/ᑕᖅᑭᒧᑦ). 

o ᐆᒻᒪᖅᑯᑎᒧᑦ ᐊᑭᓕᒐᒃᓴᖅ: ᐊᔾᔨᑐᐃᓐᓇᖓ ᐆᒻᒪᖅᑯᑎᖃᖅᑎᐅᔪᓄᑦ – 62.08¢/kWh 

ᒐᕙᒪᐅᙱᑦᑐᓄᑦ ᐊᑐᖅᑎᓄᑦ. ᐊᑭᓕᒐᒃᓴᙳᖅᑎᑕᐅᕙᒃᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᐱᑎᑦᑎᒑᖓᑕ ᑭᖑᕝᕕᐅᑎᔪᒃᓴᒥᒃ ᐆᒻᒪᖅᑯᒻᒥᒃ (ᓲᕐᓗ, 15,000 kWh = $9,312). 

 

• ᐊᔾᔨᒌᙱᓐᓂᖏᑦ ᐆᒻᒪᖅᑯᑎᖃᖅᑎᐅᔪᓄᑦ 

o ᐆᒻᒪᖅᑯᑎᐅᑉ ᐊᑭᖓ (kWh): ᐊᔾᔨᖓ 62.08¢/kWh. 

o ᐱᔭᐅᔪᒪᓂᖓᑕ ᖃᔅᓯᐅᓂᖓ (ᑭᓗᐋᑦ): ᖁᑦᑎᖕᓂᖅᓴᖅ ᓇᐅᑦᑎᐅᒪᔪᓄᑦ ($48/ᑭᓗᕚᑦ) 

ᓴᓂᐊᓂ ᑐᙵᕕᒋᔭᐅᔪᒧᑦ ($16/ᑭᓗᕚᑦ). 

o ᐊᔾᔨᒌᙱᓐᓂᖃᙱᑦᑐᖅ "14¢/kWh" ᓇᐅᑦᑎᐅᒪᔪᓄᑦ ᐊᒻᒪ ᐊᑐᖅᑕᐅᓪᓗᐊᑕᖅᑐᓄᑦ 

ᐊᑭᖏᓐᓄᑦ; ᐊᔾᔨᒌᙱᓐᓂᑐᐊᖓ ᖁᑦᑎᖕᓂᖅᓴᒥ ᐅᑕᖅᑭᓂᕐᒧᑦ ᐱᔪᒪᓂᐅᔪᒥ ᐊᑭᓕᒐᒃᓴᖅ. 

 

• ᐱᔾᔪᑕᐅᔪᖅ ᑐᒃᓯᕋᐅᑕᐅᒃᑲᓐᓂᕐᓂᖓᓄᑦ ᐊᑭᓕᒐᒃᓴᖅ 

o ᓇᐅᑦᑎᐅᒪᔪᑦ ᐊᑭᓕᖅᓱᐃᔨᑦ ᓇᖕᒥᓂᖅ ᐊᐅᓚᒐᔪᒃᐳᑦ (ᐊᑐᒃᑲᓐᓂᒐᒃᓴᒃᑰᒐᔪᒃᑐᑦ) 

ᓂᐅᕕᖅᐸᒃᖢᑎᒡᓗ ᒥᑭᑦᑐᒥᒃ ᐆᒻᒪᖅᑯᑎᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

o ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᓱᓕ ᑲᔪᓯᑎᑦᑎᔭᕆᐊᖃᖅᐳᑦ ᓈᒻᒪᒃᑐᒥᒃ 

ᐆᒻᒪᖅᑯᓯᐅᕈᓐᓇᕐᓂᕆᔭᐅᔪᒥᒃ ᐊᖑᒻᒪᑎᔪᒪᓂᕐᒥᓄᑦ ᑕᒪᒃᑯᐊ ᐊᑐᖅᑕᐅᕙᒃᑐᑦ 

ᐊᔪᓕᖅᓯᒪᑎᓪᓗᒋᑦ. 

o ᐱᔭᐅᔪᒪᔪᓄᑦ ᐊᑭᓕᒐᒃᓴᖅ ᓇᓗᙱᑦᑎᐊᕈᑕᐅᕙᒃᐳᖅ ᓇᐅᑦᑎᐅᒪᔪᑦ ᐊᑐᖅᑎᐅᕙᒃᑐᑦ 

ᐃᑲᔪᖅᐸᖕᓂᖏᓐᓂᒃ ᓈᒻᒪᒃᑐᒥᒃ ᐊᑭᖏᓐᓄᑦ ᐅᑎᖅᑎᑦᑎᕙᓪᓕᐊᓂᕐᒧᑦ ᐊᔪᙱᓐᓂᕆᔭᐅᔪᒧᑦ 

ᐱᕙᒌᔭᕐᓂᕐᒧᑦ, ᐊᐅᓚᐅᑎᓄᑦ ᐊᓯᔾᔨᖅᓯᓂᕐᒧᑦ, ᑲᒪᒋᔭᖃᕐᓂᕐᒧᓪᓗ. 

 

• ᐊᑭᓕᖅᓱᐃᔨᓄᑦ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᖅ 

o ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᔅᓯᑐᖅᑎᑕᐅᓂᖓᒎᙱᑦᑐᖅ (ᑖᒃᑯᐊᓗ 

ᐃᑲᔪᖅᑕᐅᕙᒃᖢᑎᒃ ᑐᙵᕕᒋᔭᐅᔪᓄᑦ ᐊᑐᖅᑎᐅᕙᒃᑐᓄᑦ), ᑭᓯᐊᓂᓗᑦᑕᐅᖅ 

ᓇᖕᒥᓂᖅ−ᐆᒻᒪᖅᑯᓯᐅᕐᓂᒃᑯᑦ ᒥᑭᒡᓕᒋᐊᖅᑎᑦᑎᓗᓂᓗ ᑕᑎᖃᕐᓂᕆᔭᐅᔪᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

o ᐊᑭᓕᕐᓱᐃᕙᒃᑐᑦ ᐅᑎᖅᑎᑦᑎᕙᒃᐳᑦ ᐊᑭᑐᔫᑎᓄᑦ ᐊᑭᖏᓐᓂᑦ ᓇᖕᒥᓂᖅ−ᐆᒻᒪᖅᑯᓯᐅᖕᓂᖕᒥᑦ 

ᐊᑭᒃᖠᒋᐊᖅᑎᑦᑎᕙᒃᖢᑎᒃ ᐆᒻᒪᖅᑯᑎᓂᑦ ᓂᐅᕕᖅᐸᙱᑕᖏᓐᓂᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ. 

 

• ᐊᑐᐊᒐᕐᓂᒃ ᓇᓕᒧᒌᒃᑎᑦᑎᓂᖅ 

o ᑐᒃᓯᕋᐅᑕᐅᓯᒪᔪᖅ ᓇᐅᑦᑎᐅᒪᓂᕐᒧᑦ ᖃᔅᓯᑐᖅᑎᑕᐅᓂᖓ ᐊᔾᔨᖃᖅᐳᖅ ᓄᓇᑦᑎᐊᒥ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑐᖅᐸᒃᑕᖓᓂᒃ: 

▪ ᖁᑦᑎᖕᓂᖅᓴᓂᒃ ᐱᔪᒪᓂᕐᒧᑦ ᐊᑭᓕᒐᒃᓴᓂᒃ, ᐊᔾᔨᑦᑎᐊᖏᓐᓂᒃ ᐆᒻᒪᖅᑯᑎᓄᑦ 

ᐊᑭᓕᒐᒃᓴᓂᒃ. 

▪ ᐊᑐᓂ ᓇᐅᑦᑎᐅᒪᔪᑦ ᐱᓇᔫᑎᑦ ᖃᐅᔨᓴᖅᑕᐅᕙᒃᐳᑦ ᐊᑕᐅᓯᐅᓈᖅᑎᖅᖢᒋᑦ 

ᐊᑦᑕᑕᖅᑎᑕᐅᔪᓐᓇᕐᒪᖔᑕ, ᑭᓯᐊᓂ ᐊᑭᖏᑦ ᐊᔾᔨᒌᓕᖅᑎᑕᐅᕙᒃᐳᑦ 

ᐊᖏᖅᑕᐅᒑᖓᒥᒃ. 

 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᑖᓐᓇ ᐅᖃᓕᒫᖅᑕᐅᓂᕋᕐᓗᓂᐅᒃ ᑭᐅᔾᔪᑎᐅᔪᖅ. ᒥᓂᔅᑕᐅᔪᖅ 

ᖁᐊᓕᒫᖅᑕᐅᓯᒪᓂᕋᕐᓗᓂ ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᓕᑭ: ᖁᔭᓐᓇᒦ, ᐅᖃᖅᑎᑦᑎᔨ. ᐃᓕᑕᕆᔪᒪᔭᖃᖅᑐᖓ ᑖᓐᓇ ᐃᕐᓂᕋ ᐋᓐᑎ ᒪᓕᑭ ᐊᒃᓱᒻᒪᕆᐊᓗᒃ 

ᐃᑲᔪᖅᑎᒋᖃᑦᑕᖅᓯᒪᒐᒃᑯ ᐱᕈᖅᐸᓪᓕᐊᓂᖓᓂ ᐱᓕᕆᖃᑎᒌᓐᓇᖃᑦᑕᖅᓯᒪᓪᓗᒍ. ᓄᓕᐊᕋᓗ ᐊᒃᓱᐊᓗᒃ 

ᐃᑲᔪᖅᑎᒋᒐᑦᑎᒍ ᖃᓄᑎᐃᓐᓇᖅ ᐱᓕᕆᔭᕆᐊᖃᖅᑐᓂᒃ ᐱᓕᕆᐊᓪᓚᕈᓗᒃᐸᒃᖢᓂ. ᓄᑲᖏᓐᓂᓗ 

ᐃᓕᓐᓂᐊᖅᑎᑦᑎᓯᓐᓈᖅᖢᓂ ᑕᐃᒪᐃᓐᓇᐃᑦᑑᓂᓄᑦ ᑖᓐᓇ ᐊᒃᓱᐊᓗᒃ ᖁᔭᒋᕙᕋ ᐃᕐᓂᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓪᓗᐊᓄᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᐃᓐᓄᔅᓯᒪᑦᑎᐊᕐᒪᑦ ᐳᓛᕐᕕᒃ. 

ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ ᑕᕝᕙᓂ ᐃᓪᓗᒥ, ᐱᖃᓐᓇᕆᔭᒃᑲ, ᓂᕈᐊᖅᑎᖁᑎᒃᑲ, 

ᓂᕈᐊᖅᑎᖁᑎᒋᓚᐅᖅᓯᒪᔭᒃᑲᓗ. ᐅᖃᖃᑎᒌᒃᑲᓐᓂᕈᒪᓐᓇᓛᖅᐳᓯ ᐱᓇᓱᐊᕈᓯᕐᓂ ᐊᒡᒋᖅᑐᓂ. 

 

ᐅᖃᖅᑏ, ᐃᓕᑕᖅᓯᒍᒪᓪᓗᖓ ᐊᖓᔪᖅᑳᖑᔪᖅ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ (Nation North Insurance) ᑖᓐᓇ 

ᐅᑭᐅᖅ ᒪᕐᕉᒃ ᑲᑎᓚᐅᖅᓯᒪᔭᕋ. ᐱᖃᓐᓂᕆᔭᖓᑕ ᓄᓕᐊᒪ ᐃᓚᓐᓇᕆᔭᖏᓐᓄᑦ ᐱᖃᓐᓇᕆᓪᓗᑎᒍᓪᓗ.  

 

ᐅᖃᖅᑏ, ᔮᓐ ᕋᐃᐊᔅ, ᑖᓐᓇ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᒫᓂᑑᐸᐅᑉ ᒐᕙᒪᒃᑯᖏᓐᓄᑦ ᐅᑭᐅᑦ ᓯᑕᒪᐅᔪᖅᑐᖅ, 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᓕᓴᐃᓂᕐᒧᑦ, ᐱᓕᒻᒪᑦᓴᐃᓂᕐᒧᑦ ᐊᒻᒪ ᓄᓇᑖᕋᓱᑦᑐᓄᑦ. ᐅᖃᖃᑎᒌᖅᑲᐅᔪᒍᑦ ᐊᒡᓛᑦ 

ᐅᓪᓛᖅ ᖃᓄᖅ ᐋᖅᑮᕙᓪᓕᐊᒍᓐᓇᕐᒪᖔᑦᑕ, ᑭᑐᓂᒃ ᐊᔾᔨᒌᙱᑦᑐᓂᒃ. 

ᖃᐅᔨᒪᓂᐊᕋᑦᑎᒍᑦ ᔮᓐ ᕋᐃᐊᔅ ᐃᓕᑕᕆᔪᒪᓪᓗᒍ. ᖁᔭᓐᓇᒦᒃ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᐃᑦ 

ᓯᓈᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒪᔪᒪᒃᑲᓐᓂᕆᓪᓗᖑ ᑖᒃᑯᐊ ᑕᐅᑭᒃᑯᑦ ᐃᓚᒌᑯᓗᐃᑦ. ᑖᓂᐅᓪ 

ᑕᐅᑭ, ᓇᖏᖅᓯᑲᐃᓐᓇᕆᑦ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ, ᑖᓐᓂᐅᓪ ᑕᐅᑭ, ᔫᓯ ᑕᐅᑭ, ᕼᐊᓐᑐ ᑕᐅᑭ, ᐅᓖᐱᑲ 

ᑕᐅᑭ, ᐊᒻᒪᓗ ᒥᐊᓕ ᑕᐅᑭ.  

 

ᐅᖃᖅᑏ, ᐅᖃᕐᓂᐊᓚᐅᖅᓯᒪᒐᓗᐊᖅᐳᖓ ᔫᓂᒥ ᖃᓄᐃᑦᑐᒦᔪᒐᒪ ᐱᒍᒪᒐᓗᐅᖅᓱᖓ. ᐋᓯᕙᒃ ᑕᐅᑭ 

ᑕᒫᓂᖃᑕᐅᒻᒥᔪᖅ. ᐊᓕᐊᓇᐃᑦ ᑕᒪᐅᙵᕈᓐᓇᖅᑲᐅᒐᕕᑦ. ᑐᙵᓱᒋᑦ ᐃᒡᓗᒧᑦ ᐋᓯᕙᒃ.  

 

ᐊᒻᒪ ᐅᖃᖅᑏ, ᑐᓄᓐᓃᑦᑐᖅ ᐃᓐᓇᕆᔭᕗᑦ ᐊᐃᓂᐊᖅ ᑯᐊᕋᖅ, 2002ᒥ ᐃᖅᑲᓇᐃᔭᖃᑎᒋᓕᓚᐅᖅᓯᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᓕᖅᑎᓪᓗᖓ ᐊᖓᔪᖅᑳᕆᓚᐅᖅᓯᒪᑉᓗᒍ, ᐊᖓᔪᖅᑳᕆᓕᖅᖢᓂᖓᓗ, 

ᐊᖓᔪᖅᑳᕆᓕᖅᖢᒍ ᓇᓕᐊᓐᓅᕋᖅᖢᓄᒃ. ᒫᓐᓇ ᐊᖓᔪᖅᑳᕆᒃᑲᓐᓂᓕᕐᒥᒐᒃᑯ. ᐊᐃᓂᐊᖅ ᐅᕙᒻᓄᑦ 

ᐊᑦᑐᐊᓂᖃᖅᑎᑦᓯᐊᖅᓯᒪᔪᖅ ᓄᓇᖅᑲᑎᓐᓂᒃ ᐱᓗᐊᖅᑐᒥᒃ ᐃᓐᓇᖁᑎᑦᑎᓐᓂᒃ.  

 

ᐊᑲᐅᓈᕈᔾᔭᐅᓪᓚᕆᑉᐳᖓ ᐊᐃᓂᐊᖅ ᖁᐊᕋᖅ ᓂᕈᐊᕐᕕᖁᑎᒋᔭᓐᓂᒃ ᐃᑲᔪᖅᑎᒋᓪᓗᒍ, ᐃᓕᓐᓂᐊᕐᕕᒋᕙᔅᓱᒍ, 

ᐱᖃᓐᓂᕆᓪᓗᒍᓗ. ᐃᑲᔪᖅᑐᐃᓂᖅᐹᖑᕙᒃᖢᓂ ᐅᕙᓐᓄᑦ. ᑐᙵᓱᒋᑦ ᐃᒡᓗᒧᑦ, ᐊᐃᓂᐊᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᖁᑦᑎᒃᑯᒧᑦ, 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᖏᐊᓐᓂᒃ ᑕᒫᓃᑦᑐᖃᕐᒪᑦ. 

ᑕᒪᐅᙵᖅᓯᒪᔪᐊᐃᓐᓅᖕᒪᑦ ᐊᓕᐊᓇᐃᒋᓪᓗᒍ ᑕᑯᔪᓐᓇᕋᒃᑲ. ᑖᓐᓇ ᒫᒃ ᐊᕿᐊᕈᖅ ᑐᙵᓱᒃᑎᖁᓪᓗᒍ ᑕᕝᕗᖓ 

ᐃᒡᓗᕐᔪᐊᕐᒧᑦ 

 

ᐊᒻᒪᓗ ᑖᓐᓇ ᐃᑉᐸᒃᓴᖅ ᑕᑯᔭᕆᐅᓚᐅᖅᓱᒍ ᐱᖃᓐᓇᕆᖅᑰᔨᓯᑲᐅᑎᒋᓪᓗᒍ ᐅᖃᓪᓚᖃᑎᒋᔅᓲᔭᓚᐅᕋᒃᑯ ᐅᓐᓄᒃ 

ᑕᐃᑲᓂ ᔮᓐ ᕋᐃᐊᔅ ᖃᓄᐃᖃᑦᑕᕐᓂᖓᓄᓪᓗ ᐊᒻᒪᓗ ᖃᓄᖅ ᐃᑲᔪᒃᑲᓐᓂᕈᓐᓇᕐᓂᖓᓂᒃ ᓴᖅᑭᔮᖅᑎᑦᑎᔪᖅ. 

ᐅᖃᓪᓚᕈᓘᔭᑲᐅᖅᑐᓚᐅᕋᓐᓄᒃ ᕿᓚᒥᑯᓗᒃ ᐅᓐᓄᙳᑲᐅᖅᑐᓚᐅᕐᒪᑦ. ᐊᒻᒪᓗ ᑖᓐᓇ ᓵᓚᒪᓐ ᐃᕐᓂᑯᓗᐊ ᐋᓐᑎ 

ᑕᒪᐅᙵᖃᑦᑕᕐᒪᑦ ᐊᓕᐊᓇᐃᑦ ᐃᓚᖏᓐᓄᑦ ᐃᑲᔪᖅᑐᖅᑕᐅᓪᓗᓂ ᐊᒃᓱᐊᓗᒃ ᐱᕚᓪᓕᕈᑎᓐᓇᖃᑦᑕᕐᒪᑦ 

ᐃᕐᓂᑯᓘᒐᓗᐊᖅᓱᓂ ᑭᓯᐊᓂ ᐊᔪᙱᑦᑐᑯᓘᖕᒥᖕᒪᑦ ᐅᐱᒋᑦᑎᐊᖅᓱᒍ ᑕᒫᓃᒍᓐᓇᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᙱᔅᓯ ᒪᓕᒐᓕᐅᕐᕕᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐃᓕᑕᖅᓯᔪᒪᑉᓗᖓ ᓯᕗᓪᓕᕐᒥ 

ᐃᓐᓇᕐᒥᒃ ᐊᒻᒪ ᓂᕈᐊᖅᑎᖁᑎᕕᓐᓃᑦᑐᖅ ᐊᐃᓂᐊᖅ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᑲᔪᕐᔪᐊᖃᑦᑕᖅᓯᒪᒐᕕᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐱᓕᕆᓂᖓ 

ᐃᑉᐱᓐᓇᖅᓯᒪᒻᒪᑦ. ᐃᓕᓴᕆᒍᒪᑦᑎᐊᕆᕙᒋᑦ ᐊᒻᒪ ᐃᓚᑎᑦ. 

ᐊᒻᒪᑦ ᑖᓐᓇᑦᑕᐅᖅ ᐅᖃᖅᑎᑦᑎᔩ, ᓄᑲᑯᓗᒐ, ᒫᒃ ᐊᕿᐊᕈᖅ ᑕᕝᕗᖓ ᓄᓇᕗᒻᒥ ᓂᐅᕐᕈᑲᐃᓐᓇᖅᓯᒪᒻᒪᑦ. 

ᐅᐱᒌᓐᓇᐅᔭᖅᑕᕋ ᖁᔭᓖᓐᓇᐅᔭᖅᑕᕋ ᐅᕙᓐᓂᒃ ᐃᑲᔪᐃᓐᓇᖃᑦᑕᖅᓯᒪᒻᒪᑦ ᓇᐅᒃᑯᓕᒫᑎᐊᖅ. ᑕᕝᕗᖓ ᓄᓇᕗᒻᒧᑦ 

ᐊᖏᕐᕋᖅᑐᐊᐃᓐᓅᑲᐃᓐᓇᕐᒥᒻᒪᑦ ᑐᙵᓱᖁᑦᑎᐊᖅᐳᕋ ᐃᓪᓗᖓᓄᓪᓗ ᐃᓯᒃᑲᓐᓂᑲᐃᓐᓇᕈᓐᓇᕐᒥᒻᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑎ. ᐅᖃᖅᑎ, ᐃᓕᓴᕆᕈᒪᑦᓯᐊᕆᕙᒃᑲᑦᑕᐅᖅ ᑖᒃᑯᐊ ᑕᐅᑭᒃᑯᑦ  

ᐅᕙᓃᑦᑐᑯᓘᒻᒪᑕ, ᐅᓖᐱᑲᓗ ᕿᑐᕐᖔᕇᑦ, ᑕᒪᐃᓐᓂ. ᑖᒃᑯᐊ ᐱᕈᖅᓴᖃᑎᒋᓯᒪᒐᒃᑭᑦ, ᐅᖃᖅᑏ, ᑖᒃᑯᐊᓗ ᓄᑲᕇᒃ 

ᐃᙱᙳᐊᖃᑎᒋᖃᑦᑕᖅᓯᒪᓪᓗᒋᑦ ᖃᑯᑎᒃᑰᒐᓗᐊᖅ ᑭᓯᐊᓂ ᓴᙱᔪᐊᓗᖕᓂᒃ ᐃᙱᓲᑦ, ᑎᑕᖃᑦᑕᖅᑐᑎᒃ, 

ᑯᑭᑦᑕᕌᖅᑎᒻᒪᕆᐅᓪᓗᑎᒃ. ᑖᒃᑯᐊ ᑕᒪᐃᓐᓂᒃ ᑐᙵᓱᖁᑦᓯᐊᖅᓱᒋᑦ. 

 

ᑭᓯᐊᓂᑦᑕᐅᖅ ᑖᒃᑯᐊ ᒥᓂᔅᑕᐅᕝᕕᒋᔭᓐᓂᒃ, ᐃᓛᒃ ᐊᓪᓚᕝᕕᒋᔭᓐᓂ ᑖᓐᓇ ᐃᖅᑲᓇᐃᔭᖅᑎᒋᓯᒪᓕᕋᒃᑯ ᒥᐊᓕ ᑕᐅᑭ, 

ᐃᓕᓴᕆᒍᒪᑦᓯᐊᖅᑕᕋ ᓇᑯᕐᒦᕈᒪᑦᓱᒍᓗ ᐱᔨᑦᓯᕋᖃᑕᐅᓯᒪᑎᓪᓗᒍ ᑕᕝᕗᖓ ᓄᓇᕗᒻᒥᐅᓄᓪᓗ. 

 

ᑖᓐᓇᑦᑕᐅᖅ ᑭᓯᐊᓂ ᑐᓄᓐᓃᑦᑐᖅ ᐊᓪᓚᒃᑎᒋᓯᒪᒻᒥᔭᕋᑦᑕᐅᖅ ᐊᑯᓂᒐᓛᒃ ᐅᓖᐱᑲ ᕿᓚᕝᕙᖅ, 

ᐸᓐᓃᖅᑑᒥᐅᑕᑦᓴᔭᐅᒐᓗᐊᖅᖢᓂ ᑭᓯᐊᓂᑦᑕᐅᖅ ᓄᓇᕗᑦ ᓯᕗᓂᑦᓴᕗᒻᒧᑦ ᐃᓕᓐᓂᐊᖃᑦᑕᖅᓯᒪᔪᖅ ᐊᒻᒪᓗ 

ᓯᓚᑦᑐᓴᕐᕕᒻᒥ ᐊᕙᑎᓕᕆᓂᕐᒥᒃ ᑕᒪᒃᑯᓇᙵᑦ. ᐊᒻᒪᓗ ᐊᔪᙱᑦᓯᐊᖅᓱᓕᓗ ᑖᒃᑯᐊ ᖁᔭᒋᔪᒪᒋᕙᒃᑲᑦᑕᐅᖅ ᑖᓐᓇ 

ᐃᓕᓴᕆᒍᒪᑦᓯᐊᖅᓱᒍᓗ ᑕᕝᕙᓂ ᐃᒡᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᕐᕕᐊᑦ 

ᐊᒻᒪᓗ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᑕᕆᓂᓗᒐᕋ ᐊᓂᒋᐊᖅᑲᔭᕐᒪᑦ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐃᓕᓴᕆᔪᒪᔭᕋ ᒥᔅᑕ ᕌᓐ ᐊᓕᐊᑦᒥᒃ, ᑖᓐᓇᑦᑕᐅᖅ ᑖᒃᑯᓇᙵᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ 

ᖃᐅᔨᒪᔭᐅᑦᑎᐊᖅᑐᖅ, ᖃᖓᑲᓪᓛᕐᔫᓕᖅᑐᖅ. ᐃᖅᑲᓇᐃᔭᖃᑦᑕᖅᓯᒪᓕᕐᒪᑦ ᒥᓂᔅᑕᓂᒃ ᐊᕐᕕᐊᕐᒥᐅᓄᑦ 

ᒥᓂᔅᑕᕆᔭᐅᔪᓂᒃ ᐃᖅᑲᓇᐃᔭᖃᑦᑕᖅᓯᒪᔪᖅ. ᓇᓂᒧᓕᒫᑦᑎᐊᖅ ᐊᐅᓪᓚᖃᑦᑕᖅᓯᒪᔪᖅ. ᐃᑲᔪᖅᑕᐅᖃᑦᑕᖅᓯᒪᒐᒪ 

ᑖᔅᓱᒧᖓ ᖁᔭᓕᑦᑎᐊᖅᑐᖓ, ᐊᓯᐅᒐᔭᖅᑐᖓ ᑕᒫᓃᖃᑕᙱᑉᐸᑦ. ᖁᔭᓐᓇᒦᒃ ᕌᓐ. 

 

ᐃᖅᑲᓇᐃᔮᕆᕙᕋ ᐃᒃᓯᕐᕕᖓ ᑕᐃᒪᓐᓇᖓ ᐲᖃᑦᑕᕆᐊᖃᕋᒃᑯ ᑎᑭᑦᑕᕌᖓᑕ ᒥᑦᑕᕐᕕᖕᒥ. ᒪᒥᐊᑉᐳᖓ ᑕᐃᒪᓐᓇ 

ᐱᑦᑎᐊᕐᓂᙱᒃᑯᒪ, ᐃᖅᑲᓇᐃᔮᓐᓂᒃ. ᐱᓕᐲᓐᓄᑦ ᖁᕕᐊᓱᒋᐊᕐᓂᐊᕐᒪᑦ ᑕᐃᑲᓂ ᕿᑲᕆᐊᖅᑐᕐᓗᑎᑦ 

ᖁᕕᐊᓱᑦᑎᐊᕐᓂᐊᖅᐳᑎᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᖁᑎᔅᓯᓐᓄᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1421 - 6(2): ᖃᔅᓯᓪᓗᐊᖑᕙᓐ ᐃᒡᓗᒃᓴᓕᐊᕆᔭᐅᔪᒃᓴᑦ ᓇᐅᔮᓄᑦ ᓴᓪᓕᕐᒧᓪᓗ ᐊᕐᕌᒍᒥ 2025 

(ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᐊᐱᖅᓱᕈᒪᔭᕋ ᐃᒡᓗᓕᕆᔨᕐᔪᐊᒃᑯᓐᓄᑦ ᑭᒡᒐᖅᑐᐃᔪᖅ. ᑖᒃᑯᐊ 

ᑭᒡᒐᖅᑐᖅᑕᒃᑲ ᓇᐅᔮᓪᓗ ᓴᓪᓕᕐᓗ ᖃᔅᓯᓂᒃ ᐃᒡᓗᑖᕐᓂᐊᕐᓂᖏᓐᓂᒃ ᑐᓴᖅᑎᑦᑎᖁᓪᓗᖑ ᑕᒡᕗᖓ ᐃᒡᓗᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᖕᒪᑦ. ᑖᒃᑯᐊ 

ᓇᓂᓚᐅᕐᓗᒋᑦ ᓄᓇᓕᖁᑖᓂ 2025−2026, ᑕᐃᑲᓂ ᓴᓪᓕᓂ 2025 ᑭᒃᑯᑐᐃᓐᓇᕐᓄᑦ ᐃᒡᓗᓂᒃ 

ᐱᑕᖃᔾᔮᙱᖦᖢᓂ. ᐊᒻᒪ ᓇᐅᔮᓂ, 2026ᒥ ᖁᓕᓂᒃ ᐃᒡᓗᑖᖅᑐᒃᓴᒪᐅᑕᐃᑉᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑖᒃᑯᐊ ᓴᓪᓕᕐᒥᐅᑦ ᓄᑖᓂᒃ ᐃᒡᓗᓂᒃ 

ᑕᑯᓇᓵᖅᓯᒪᖕᒪᑕ, ᑐᐊᕕᕆᐊᖅᑕᐅᒃᑲᓐᓂᕈᓐᓇᕐᒪᖔᑦ ᑐᑭᓯᔪᒪᓕᕐᒥᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓪᓛᒃ, ᑕᒪᒃᑯᐊ ᓄᓇᓖᑦ ᐃᓚᖏᑦ 

ᑕᑯᓇᓵᖅᑐᒻᒪᕆᐊᓘᖃᑦᑕᖅᓯᒪᖕᒪᑕ. ᑕᐃᑲᓂ ᓴᓪᓕᓂ 12ᓂᒃ ᐃᒡᓗᕐᔪᐊᓕᐅᓚᐅᖅᑐᑦ ᑕᐃᑲᓂ 2024ᖑᑎᓪᓗᒍ 

ᐊᒻᒪ ᑖᒃᑯᓇᓂ ᐅᑭᐅᓂ ᖃᐃᔪᓂ ᐊᓯᔾᔨᕆᐊᙱᑉᐸᑕ ᑖᒃᑯᐊ ᑕᐃᑲᓂ 2028ᒥ ᐃᒡᓗᕐᔪᐊᓕᐅᕋᔭᖅᖢᑎᒃ ᑭᓯᐊᓂ 

ᑖᒃᑯᐊ ᐊᓯᔾᔨᕈᓐᓇᖃᑦᑕᕐᒪᑕ. ᐃᑉᐸᒃᓴᖅ ᐅᓂᒃᑳᓵᓚᐅᕋᒪ ᑮᓇᐅᔭᓂᒃᑕᐅᓚᐅᕋᑉᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 

700ᓂᒃ ᐃᒡᓗᑖᖅᑐᒃᓴᒪᐅᑕᐅᑉᓗᑕ, ᑕᐃᒃᑯᐊ ᓴᖅᑭᑉᐸᓪᓕᐊᓂᖏᓐᓄᑦ ᓇᓗᓇᙱᑦᑐᖅ ᑖᒃᑯᐊ ᐅᖃᐅᓯᕆᔭᒃᑲ 

ᐊᓯᔾᔨᐊᕐᔪᑐᐃᓐᓇᕆᐊᖃᕐᒪᑕ.  

 

ᐳᐃᒍᒪᔭᐅᙱᑦᓯᐊᖅᑐᑦ, ᐊᒃᓱᕉᑎᒌᓐᓇᕐᓂᐊᖅᐸᕗᑦ ᑕᒪᕐᒥᓗᒃᑖᑦ ᓄᓇᕗᒻᒥ ᐃᒡᓗᑖᕈᓐᓇᖁᑉᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᑭᒡᒐᖅᑐᖅᑕᒃᑲ ᑕᒪᐃᓐᓂ ᐅᑕᖅᑭᓂᖏᑦ 100 

ᐅᖓᑖᓃᕈᔪᒃᓯᒪᖕᒪᑕ ᑖᒃᑯᐊ ᐃᒡᓗᒃᓴᒧᑦ ᐅᑕᖅᑭᔪᐃᑦ. ᑖᒃᓱᒧᖓ ᐅᖃᐅᓯᕆᓵᖅᑕᖅᐱᑦ ᐃᓚᖓᓂ 700 ᐃᒡᓗᑦ 

ᓴᖅᑭᑕᐅᓯᒪᔪᑦ, ᑖᒃᑯᐊ ᑭᒡᒐᖅᑐᖅᑕᒃᑲ ᖃᓄᑎᒋ ᑕᒡᕙᙵᑦ ᐃᒡᓗᓂᒃ ᐱᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᑲᔫᑕᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂ 

ᓴᓇᑦᑕᐃᓕᒥ ᐅᖃᐅᓯᐅᓚᐅᕐᒪᑦ ᑲᓇᑕᐅᑉ ᐊᖓᔪᖅᑳᖓᓄᑦ. ᑕᒪᓐᓇ ᖁᕕᐊᓇᑦᓯᐊᓚᐅᖅᑐᖅ ᐅᖃᐅᓯᐅᑎᓪᓗᒍ.  

 

ᐅᑉᓗᒥᒧᑦ ᑎᑭᖦᖢᒍ, ᐃᓛᒃ ᐃᑉᐸᒃᓴᖅ ᐅᖓᑖᓵᖑᖕᒪᑦ ᑲᑎᒪᖃᑎᒋᓚᐅᙱᓐᓇᑦᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ 

ᑭᓯᐊᓂ ᑕᒡᕙᓂ ᐅᑉᓗᓂᒃ ᖃᐃᔪᓂ ᑲᑎᒪᖃᑎᒋᓯᒪᓕᕐᓂᐊᕋᑦᑎᒍᑦ ᐊᒻᒪ ᑲᑎᒪᖃᑎᒋᓯᒪᓕᕈᑉᑎᒍ 

ᓇᓗᓇᐃᕐᓂᖅᑕᖃᑦᓯᐊᕐᓂᐊᖅᑐᖅ ᖃᓄᖅ ᐊᒥᓲᑎᒋᔪᑦ ᐊᑐᐃᓐᓇᕈᕐᓂᐊᕐᒪᖔᑕ, ᖃᓄᕐᓗ ᐊᑐᕈᓐᓇᕐᒪᖔᑦᑎᒍᑦ.  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᓇᓗᓇᐃᑐᐊᖅᐸᑕ ᐅᖃᐅᓯᖃᕈᓐᓇᖅᓯᓂᐊᖅᐳᒍᑦ ᓇᓂ ᓄᓇᓕᖕᓂ ᑕᒪᒃᑯᐊ ᐊᑐᖅᑕᐅᔪᓐᓇᕐᓂᐊᕐᒪᖔᑕ, 

ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᖔᑕ. ᑕᒪᒃᑯᐊ ᐃᓗᓕᓗᒃᑖᖏᑦ ᓴᖅᑭᑉᐸᓪᓕᐊᓂᐊᖅᑐᑦ ᐊᒻᒪ ᑲᑎᒪᔨᐅᖃᑎᒃᑲ 

ᓄᓇᕗᒻᒥᐅᓪᓗ ᑐᓴᐅᒪᑎᑦᓯᐊᕐᓂᐊᖅᐸᕗᑦ ᑖᒃᑯᐊ ᒪᒃᐱᖅᐸᓪᓕᐊᓕᕈᑉᑎᒍᑦ ᐃᓗᓕᖏᑦ ᐅᖃᐅᓯᐅᓵᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1422 - 6(2): ᓄᓇᕘᒥᑦ ᐃᒡᓕᒥᐅᑕᐅᔪᓄᑦ ᐲᔭᐃᔾᔪᑖ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᓐᓄᑦ ᐃᒡᓗᓕᕆᓂᕐᒧᑦ 

ᑐᕌᖓᔫᒐᓗᐊᖅ ᓄᓇᕗᒻᒥ. ᐄ’, ᐃᑲᔪᖅᑐᐃᖃᑦᑕᖅᑐᑦ ᐃᒡᓗᖃᖅᑐᓂᒃ ᑖᒃᑯᐊ ᒥᓂᔅᑕ ᒫᓐᓇᐅᔪᖅ ᐅᓂᒃᑳᕋᑦᑕ 

ᐊᐱᖅᑯᑎᒋᓯᒪᓕᕋᒃᑯ ᐊᕐᕌᒍᖕᓄᑦ ᒪᕐᕉᖕᓄᑦ. 

 

ᐅᓂᒃᑳᒐᓛᑲᐃᓐᓇᕐᓗᖓ ᖃᖓ ᒥᓂᔅᑕ ᐃᓕᓴᖅᓯᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓪᓗ 

ᐃᒡᓗᑖᖅᑎᑕᐅᓂᐊᕐᒪᖔᑕ.  

 

ᖃᓄᐃᒻᒪᑦ ᐃᓕᓴᖅᓯᓚᐅᙱᓚᖅ ᓄᓇᕗᒻᒥ ᐃᖅᑲᓇᐃᔭᖅᑐᓂᒃ, ᑕᐃᒃᑯᐊ ᐃᑲᔫᓯᐊᖅᑖᓪᓗᐊᕌᓗᒃᑲᓗᐊᖅᖢᑎᒃ 

ᐃᒡᓗᒥ ᐃᑲᔫᓯᐊᖅᑖᖃᑦᑕᙱᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᐃᔅᓱᒪᓂ ᒥᓂᔅᑕᐅᑎᓪᓗᒍ 

ᑮᓇᐅᔭᓕᕆᓂᕐᒧᑦ ᑕᐃᒪᓐᓇᐃᓕᖓᓚᐅᖅᓯᒪᔪᖅ. ᑮᓇᐅᔭᓕᕆᑎᓪᓗᒍ ᐱᓕᕆᐊᖃᖅᑐᒍᑦ ᑖᒃᑯᐊ. 

ᐃᑲᔪᖅᑐᐃᖃᑦᑕᖁᓪᓗᒋᑦ ᓄᓇᕗᒻᒥᐅᓕᒫᑦᑎᐊᑦ. ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ ᑮᓇᐅᔭᑎᒍᓪᓗ ᐱᔭᕐᓂᙱᑦᑑᓪᓗᓂ 

ᐃᒡᓗᓂᒃ ᐊᑐᖅᑐᐊᖅᑕᖏᑦ, ᓇᖕᒥᓂᕆᔭᖏᓪᓘᓐᓃᑦ. 

 

ᐅᖃᖅᑎ, ᐃᓛᓐᓂᒃᑯᑦ ᑐᓗᖅᑕᐅᑎᖃᕋᑦᑕ ᐃᓚᖏᑎᒍᑦ ᑕᐃᒃᑯᐊ ᐃᑲᔪᖅᑐᐃᖁᑦᑎᐊᕐᓗᒋᑦ 

ᐃᑲᔪᖅᑐᐃᑦᑎᐊᖁᓪᓗᒋᑦ ᐊᔾᔨᒌᒃᑐᒃᑯᑦ ᐊᔾᔨᒌᙱᑦᑐᑦ ᑕᒪᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᖅ 

ᓯᐊᒻᒪᒃᑎᖅᑕᐅᖁᓪᓗᒋᑦ ᐊᔾᔨᒌᑦᑎᐊᕐᓗᑎᒃ ᑕᐃᒃᑯᓂᖓ ᐱᖃᑕᐅᔪᓐᓇᖅᑎᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᑉ ᐅᖃᐅᓯᕆᕋᑖᕐᒪᒍ ᑖᒃᑯᐊ. 

ᐃᓱᒫᓘᑎᒋᖅᑲᐅᙱᑕᕋᓗᐊᕋ ᑖᒃᑯᐊ ᖃᐅᔨᒪᑎᑕᐅᓚᐅᙱᓐᓇᒪ ᑕᒪᑐᒪ ᒥᒃᓵᓄᑦ. ᐊᕐᕌᒎᒃ ᒪᕐᕉᖕᓄᑦ ᑖᓐᓇ ᒥᓂᔅᑕ 

ᖃᐅᔨᒃᑲᖅᓯᒪᓕᖅᑕᕋ ᑕᒪᑐᒪ ᒥᒃᓵᓄᑦ.  

 

$3000ᖏᓐᓂᒃ ᐊᑭᓖᖃᑦᑕᕐᒪᑕ ᐃᓚᖏᑦ ᐃᒡᓗᒧᑦ ᐊᑭᓖᖃᑦᑕᖅᑐᑦ $2,200ᖑᓚᐅᖅᑎᓪᓗᒍ ᒥᑭᓐᓂᖅᐹᖅ 

ᐃᑲᔪᕈᑏᑦ. ᑖᒃᑯᐊ ᖃᖓᓕ ᒥᓂᔅᑕ ᐃᓕᓴᖅᓯᓂᐊᖅᐸ ᐅᖅᓱᐊᓗᒃ, ᐃᑯᒻᒪᖅᑯᑎ, ᐃᒥᖅᑕᖅᑕᐅᓂᖅ ᐊᒻᒪᓗᑦᑕᐅᖅ 

ᐅᖅᓱᐊᓗᖕᓂᒃ. ᐱᖃᓯᐅᔾᔭᐅᖃᑦᑕᖅᓯᒪᖕᒪᑕ ᐊᑐᖅᑐᐊᖅᑕᐅᔪᓂ ᐃᒡᓗᓂ. ᑖᒃᑯᐊ ᐱᖃᓯᐅᔾᔭᐅᓂᐊᖅᐸ ᐃᓗᐊᓂ 

ᐊᐅᓚᑦᑎᔾᔪᑎᖏᑕ ᐊᖏᖅᑕᐅᕙᒃᑐᑦ ᑕᐃᒃᑯᐊ ᐃᑲᔫᓯᐊᖅᑖᕐᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᑖᒃᑯᐊ ᑐᓴᖅᑎᖅᑲᐅᔭᒃᑲ ᐅᓪᓗᒥ 

ᐊᒃᑐᐊᓂᖃᖅᑐᑦ ᑕᐃᒃᑯᓄᖓ. ᐃᑲᔪᖅᑐᐃᓂᕐᒥᒃ ᓇᖕᒥᓂᕆᔭᐅᔪᓂᒃ ᐃᒡᓗᖃᖅᑐᓂᒃ ᐊᒻᒪ ᓇᖕᒥᓂᕆᔭᐅᔪᓂᒃ 

ᐊᑐᖅᑐᐊᖅᑐᓄᖅ ᐊᒃᑐᐊᓂᖃᖅᑐᖅ. ᑕᐃᒪᓐᓇᖃᐃ ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᐊᑲᐅᙱᓕᐅᕈᑏᑦ 

ᐋᖅᑭᒍᓐᓇᕐᓂᐊᖅᑐᒃᓴᐅᕗᑦ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᓯᖏᓪᓗ ᑕᒪᒃᑯᐊ ᖃᓄᐃᙱᖃᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᒡᓗᖏᑦ ᐊᒻᒪ ᒐᕙᒪᒃᑯᓐᓂ 

ᐃᖅᑲᓇᐃᔭᙱᑦᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᕿᒥᕐᕈᓇᒃᑕᐅᓂᖏᑦ ᐊᖏᖅᑕᐅᓯᒪᓕᕐᒪᑕ 

ᐊᑯᓂᑲᓪᓚᒃ. ᓴᖅᑭᑕᐅᓛᖅᐸ ᐅᓂᒃᑳᖅ ᑕᐃᓐᓇ ᓴᖅᑭᑕᐅᔾᔮᙱᑉᐸ, ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᙱᑦᑐᖓ ᓴᖅᑭᑕᐅᓂᐊᕐᒪᖔᑦ 

ᐱᓇᓱᐊᕆᓯᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1423 - 6(2): ᒥᑦᑕᕝᕕᖁᑎᑦᑎᓐᓄᑦ ᐱᖁᑎᔾᔪᐊᖑᔪᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐃᑉᐸᒃᓴᖅ 

ᐊᐱᖅᓱᕐᓇᐅᑎᓪᓗᒍ ᑖᒃᑯᐊ ᑕᕆᐅᕐᒧᑦ ᑕᑯᒋᐊᓚᐅᕋᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᖅᑯᑎᖃᓚᐅᕋᒪ ᑐᓚᒃᑕᕐᕖᑦ ᒥᒃᓵᓄᑦ. ᐅᓪᓗᒥ ᑕᑉᐸᐅᖓ ᕿᓚᖕᒧᑦ ᕿᕕᐊᕐᓂᐊᖅᐳᖓ ᐊᐱᖅᓱᕐᓂᐊᓕᕋᒪ 

ᖃᖓᑕᓲᓕᕆᓂᕐᒧᑦ ᐱᖁᑎᕐᔪᐊᓂᒃ. 

 

ᓴᓂᑭᓗᐊᕐᒥ ᑖᒃᑯᐊ ᓄᓇᓕᖕᓂ ᐸᕐᓇᐅᑎᒋᔭᖏᑦ ᐱᕙᓪᓕᐊᑎᑦᑎᔾᔪᑎᒃᓴᐃᑦ ᓇᓗᓇᐃᖅᓯᓯᒪᖕᒪᑕ 

ᐃᓱᒫᓘᑎᒋᔭᒃᓴᓂᒃ ᓄᓇᓖᑦ ᒥᑦᑕᕐᕕᖁᑎᐊᑕ ᒥᒃᓵᓄᑦ. ᐅᓄᑲᓪᓚᒃᑐᓂᒃ ᑖᒃᑯᐊ ᒥᑦᑕᕐᕕᖕᒥ ᐊᕐᕌᒎᑦ ᖁᓖᑦ ᐃᓗᐊᓂ 

ᖃᓄᐃᓕᖃᑦᑕᖅᓯᒪᖕᒪᑕ ᐃᓱᒫᓘᑎᖃᖅᖢᑎᒡᓗ, ᑲᓇᖕᓇᕐᒥᑦ ᐱᖓᖕᓇᕐᒧᑦ ᒥᑦᑕᕐᕕᒃ ᑕᒪᓐᓇ ᐊᑦᑕᕐᓈᕿᖕᒪᑦ. 

ᑕᐃᒪᓐᓇ ᐋᖅᑭᒃᓯᒪᖕᒪᑦ. 

 

ᓄᓇᓕᖕᓂ ᐸᕐᓇᐅᑎᒋᔭᖓ ᑖᒃᑯᐊ ᐅᖃᖅᓯᒪᖕᒪᑕ ᒥᑦᑕᕐᕕᒃᑖᕆᐊᖃᖅᑐᖅ ᓂᒋᕐᒥᑦ ᐅᐊᖕᓇᒧᑦ, ᐅᐊᖕᓇᒧᑦ ᓂᒋᕐᒧᑦ 

ᑕᐃᒪᓐᓇ ᐃᓱᒫᓘᑎᒋᖕᒥᖕᒪᔾᔪᒃ ᐊᓄᕆ ᓇᑭᙶᕐᓂᖓ ᒪᓕᒃᖢᒍ. ᓴᖅᑭᓚᐅᕋᒃᑯ ᐃᓱᒫᓘᑎᒋᔭᓐᓂᒃ ᑕᕝᕙᓂ 

ᓂᕈᐊᖅᑕᐅᓯᒪᔪᓄᑦ. ᒥᓂᔅᑕ ᑭᓯᐊᓂ ᐱᕕᖃᓚᐅᖅᓯᒪᙱᑉᒪᑦ ᖃᖓᒃᑯᑦ ᐃᖅᑲᓇᐃᔭᖅᑕᐅᓂᐊᕐᒪᖔᑦ ᑕᒪᓐᓇ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᓯᕙ ᐅᓪᓗᒥ ᖃᓄᖅ ᑕᒪᓐᓇ ᐱᓕᕆᕕᖓ ᑭᐅᓯᒪᖕᒪᒑᑕ ᐃᓱᒫᓗᖕᓇᖅᑐᒧᑦ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᑖᓐᓇ ᓱᓕ ᐱᓕᕆᐊᖃᖅᑐᑦ 

ᐊᔾᔨᒌᙱᑦᑐᓂᒃ ᐊᑭᑐᔪᑐᖅᑐᕈᑎᒃᓴᓄᑦ ᓯᕗᓪᓕᐅᔾᔭᐅᓯᒪᔪᓂᒃ. ᐱᓕᕆᕕᒃ ᑖᓐᓇ ᐊᕐᕌᒎᓄᑦ ᐊᕙᑎᓄᑦ ᐊᑭᑐᔪᓂᒃ 

ᑭᙴᒪᔭᐅᔪᓂᒃ ᕿᒥᕐᕈᓇᓚᐅᖅᑐᑦ ᖃᐅᔨᓴᐃᓪᓗᑎᒃ ᓄᓇᕗᓕᒫᑦᑎᐊᒥ. ᒥᑦᑕᕐᕕᖏᑦᑕ, ᐃᒡᓗᖁᑎᒋᔭᖏᓐᓂᒃ, 

ᒥᑦᑕᕐᕖᓪᓗ ᐅᑕᖅᑭᕕᖏᓐᓂ, ᑕᑭᓂᖏᓐᓂᒃ, ᓯᓕᖕᓂᖏᓐᓂᒡᓗ, ᐊᖏᓂᖏᓐᓂᒡᓗ ᐊᒻᒪ ᓱᓇᒃᑯᑎᖏᓐᓂᒃ. 

 

ᑖᒃᑯᐊ ᑲᔪᓯᓪᓗᑕ ᐊᑐᕋᑦᑎᒍᑦ ᐸᐃᑉᐹᖅ ᑕᐃᓐᓇ ᐸᕐᓇᐅᑎ ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒃᓱᐃᖁᓪᓗᒍ 

ᓯᕗᓪᓕᐅᔾᔭᐅᔭᕆᐊᖃᖅᑐᓂᒡᓗ ᐱᓕᕆᐊᒃᓴᓂᒃ ᐋᖅᑭᒃᓱᐃᑎᓪᓗᒋᑦ, ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐅᕙᑦᑎᓐᓄᑦ 

ᐊᑐᖅᖢᑎᒍᑦ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓚᖏᑦ ᓄᓇᓖᑦ ᒥᑦᑕᕐᕕᖕᒥᓂᒃ ᕿᑯᕕᖁᔨᔪᑦ ᐅᕝᕙᓘᓐᓃᑦ ᑕᒃᖠᒋᐊᖁᔨᔪᑦ. ᕿᓯᕐᕈᓇᖃᑦᑕᖅᑕᕗᑦ 

ᓴᓂᑭᓗᐊᑉ ᒥᒃᓵᓄᓪᓕ ᖃᐅᔨᒪᔪᖓ ᐃᓱᒫᓘᑎ ᓴᖅᑭᑕᐅᖃᑦᑕᖅᓯᒪᔪᖅ ᑕᒪᑐᒧᖓ ᒥᒃᓵᓄᑦ. ᑖᒃᑯᐊ 

ᖃᐅᔨᓴᐃᓐᓇᕐᓂᐊᖅᑕᕗᑦ ᖃᓄᖅ ᓯᕗᒧᐊᒍᓐᓇᕐᒪᖔᑕ ᐊᒃᓱᕈᕐᓇᕐᓂᖏᑦ ᑕᐃᒃᑯᐊ ᐱᓕᕆᔭᐅᖁᓪᓗᒋᑦ, 

ᑮᓇᐅᔭᖁᑎᕗᑦ ᐱᓯᒪᔭᕗᑦ ᒪᓕᒡᓗᒍ ᐅᓄᕐᓂᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓄᓇᕗᒻᒥ ᒥᑦᑕᕐᕖᑦ ᐊᕐᕌᒍᓄᑦ ᐊᕙᑎᓄᑦ 

ᖃᐅᔨᓴᖅᑕᐃᓚᐅᕐᒪᑕ ᑭᓱᓂᒃ ᐊᑭᑐᔪᖅᑐᕆᐊᖃᕐᒪᖔᑕ ᓴᖅᑭᑕᐅᓪᓗᑎᒡᓗ ᒪᓕᒐᓕᐅᕐᕕᖕᒧᑦ ᒫᔾᔨ 2023ᖑᑎᓪᓗᒍ. 

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᐅᓄᑲᓪᓚᒃᑐᓂᒃ ᐱᐅᓯᒋᐊᕈᑎᒃᓴᖏᓐᓂᒃ ᒥᑦᑕᕐᕕᖕᒥ ᓱᓇᒃᑯᑎᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐸᕐᓇᐅᑎᖃᖅᐸ ᐱᓕᕆᓂᐊᕐᓗᑎᒃ ᒫᓐᓇᐅᔪᖅ 2025-2026 

ᑮᓇᐅᔭᓕᕆᓐᓇᐅᑉ ᐊᕐᕌᒎᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᑦᑕᕐᕖᑦ ᐃᑲᔪᖅᑕᐅᔾᔪᑎᖏᓐᓂ 

ᐱᓕᕆᕝᕕᖁᑎᖏᑕ ᐱᓕᕆᕕᕗᑦ ᐊᑭᑐᔪᖅᑐᖅᓯᐅᑏᑦ ᑐᒃᓯᕋᐅᑎᓂᑦ ᑐᓂᓯᓚᐅᖅᓯᒪᔪᑦ 2024-ᖑᑎᓪᓗᒍ 

ᕿᑭᖅᑕᕐᔪᐊᒥ ᓴᓂᑭᓗᐊᕐᒥᓗ ᒥᑦᑕᕐᕕᖏᑦ ᓴᓇᔭᐅᖁᓪᓗᒋᑦ, ᒫᓐᓇ ᓱᓕ ᑲᔪᓯᒍᑦ ᓯᕗᒧᐊᑦᑕᐅᕙᓪᓕᐊᔪᑦ 

ᐱᓕᕆᔭᐅᓂᖏᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒻᒥᒻᒪᑦ ᓴᓂᑭᓗᐊᖅ ᓵᙵᖅᓯᖃᑦᑕᖅᓯᒪᒻᒪᑦ 

ᐱᔭᕐᓂᖏᑦᑐᓂᑦ ᐊᒃᓱᕈᕐᓇᖅᑐᓂᒃ ᐱᔾᔪᑎᒋᓪᓗᒋᑦ ᑖᓐᓇ ᐊᑯᓚᐃᓐᓂᕆᔭᖓ ᑎᑭᑕᐅᖃᑦᑕᕐᓂᖓ ᖃᖓᑕᓲᑦ 

ᐊᐅᓪᓚᕐᕕᐅᖃᑦᑕᕐᓂᖓᓗ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓱᒫᓘᑎᓂ ᓴᖅᑭᑦᑎᖃᑦᑕᖅᐸ ᐱᓕᕆᕕᖓᓂ 

ᖃᖓᑕᓲᓕᕆᔨᐅᖃᑦᑕᖅᑐᑦ ᑕᐃᒃᑯᓂᖓ ᐱᔨᔅᓯᖃᑦᑕᖅᑐᑦ ᓄᓇᓖᑦ ᒥᑦᑕᕐᕖᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᐃᖅᑲᓇᐃᔭᖃᑎᖃᖃᑦᑕᕐᒪᑦ 

ᖃᖓᑕᓲᓕᕆᔨᐅᔪᓂᑦ ᑲᓇᐃᑎᐊᓐ ᓄᐊᑦᑯᓐᓂ ᐊᒪ ᑳᓪᒻ ᐃᐅᒃᑯᓂᓪᓗ ᑕᐃᒪᓐᓇ ᐊᐅᓪᓚᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᐅᓯᔭᐅᖃᑦᑕᕐᒪᑕ ᐊᒻᒪ ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖅᑐᑦ ᐅᓯᔭᐅᕙᑦᑐᑦ, ᑖᒃᑯᐊ 

ᐱᓕᕆᖃᑎᒌᓐᓇᖅᑕᓄᑦ ᐃᓱᒫᓘᑏᑦ ᐱᓗᐊᙳᐊᖅᑐᒥ ᓄᓇᓕᒻᒥ ᐱᔾᔪᑕᐅᔪᑦ. ᑕᒪᒃᑯᐊ ᐱᓕᕆᔾᔪᑎᒌᓐᓴᖅᑕᕗᑦ. 

ᐊᐅᓚᑦᑎᔾᔪᑎᓂᑦ ᐱᑕᖃᖅᑐᖅ ᐊᑐᖅᑕᐅᕙᑦᑐᓂᑦ ᐃᓱᒫᓗᓐᓇᖅᑐᖃᕋᖔᖓᑦ ᓄᓇᓕᖕᓂ ᐊᒻᒪᓗ ᑕᒪᒃᑯᐊ 

ᑲᒪᔾᔪᑎᒋᕙᑦᑕᕗᑦ ᖁᔭᓐᓇᒦᓪᓗ ᑲᒪᒋᔭᐅᒻᒪᑦ ᐃᖅᑯᓪᓕᐅᑕᐅᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 1424 - 6(2): ᐃᒥᖅᑕᐅᑎᒋᔭᑦᑎᓐᓄᑦ ᐱᖁᑎᔾᔪᐋᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ, ᐅᓪᓗᑯᓪᓗ ᓄᓇᕗᒻᒥᐅᑦ ᓈᓚᑦᑐᓪᓗ, ᑭᒡᒐᑐᖅᑕᒃᑲᓗ ᐅᖅᑯᕐᒥᐅᑦ.  

 

ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᑖᓐᓇᑦᑕᐅᖅ ᐃᖏᕐᕋᔪᓕᕆᔨᒃᑯᓐᓄᑦ ᐊᑭᑐᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ. ᐊᐱᖅᓲᑎᒐ ᑕᒪᓐᓇ ᐅᑎᕐᕕᒋᔪᒪᓪᓗᒍ ᐃᓕᖅᑯᓯᕆᕋᑖᓚᐅᖅᑕᕗᑦ ᑕᖅᑭᕆᓚᐅᖅᑕᑎᓐᓂ ᐱᒋᐊᖅᑐᓂ 

ᐃᒻᒥᖅᓱᐃᕕᐅᖃᑦᑕᖅᑐᖅ ᕿᑭᖅᑕᕐᔪᐊᒥ.  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂᓗ ᒥᓂᔅᑕ ᓇᓗᓇᐃᖅᓯᔪᒻᒪᑦ ᐊᐱᖅᓱᕐᓂᖃᖅᑎᓪᓗᖓ ᐱᓇᓱᐊᕈᓯᐅᔪᔪᒥ ᑖᓐᓇ ᐃᒻᒥᖅᓱᐃᕕᕗᑦ 

ᕿᑭᖅᑕᕐᔪᐊᒥ ᒫᓐᓇᐅᔪᒧᑦ ᓇᓗᓇᐃᖅᓯᕕᐅᓯᒪᑎᓪᓗᑕ ᓄᓇᒋᔭᑦᑎᓐᓂ ᑎᖅᑎᑎᑦᑎᖃᑦᑕᕆᐊᖃᕐᓂᕐᒥᒃ 

ᑕᖅᑭᕆᓚᐅᖅᑕᑎᓐᓂ. ᑕᒪᓐᓇ ᐱᔾᔪᑎᒋᓪᓗᒍ ᐊᑦᑕᓇᖅᑐᖃᕆᐊᖓᓂᒃ ᓱᕈᕐᓇᖅᑐᖃᕆᐊᒥᓪᓘᓐᓃᑦ 

ᐃᒥᖅᑕᕐᕕᒋᔭᑦᑎᓐᓂ.  

 

ᑕᒪᓐᓇᐅᓚᐅᖅᑎᓪᓗᒍ, ᑐᓴᕋᖅᓴᖅᑕᖃᕐᒪᖔᖅ ᑕᒪᓐᓇ ᑖᔅᓱᒪ ᑭᖑᓐᓂᑦᑎᐊᖓᒍᑦ ᓄᖅᑲᖓᑎᑕᐅᑲᐃᓐᓇᓂᕐᒥᑦ 

ᐃᒻᒥᖅᓱᐃᕕᖓ ᐱᔾᔪᑎᒋᓪᓗᒍ ᑕᒪᓐᓇ ᓱᓪᓗᓕᖏᓪᓗ ᐃᒻᒥᖅᓱᐃᕕᖓᓪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᓄᖅᑲᖅᑎᑕᐅᑲᐅᑎᒋᓚᐅᓂᑰᒻᒪᑦ.  

 

ᐅᖃᖅᑏ, ᒫᓐᓇ ᑐᓴᕋᑖᖅᓯᒪᒐᑦᑕ ᐃᒃᐸᔅᓴᖅ ᑎᖅᑎᑎᑦᑎᖃᑦᑕᖏᓐᓂᕐᒥᑦ ᓱᖁᑕᐅᒍᓐᓃᕆᐊᖓᓂᒃ. 

ᑕᐃᒪᐃᓐᓂᑯᖓᓄᑦ, ᐅᖃᖅᑏ, ᒥᓂᔅᑕ ᐊᐱᕆᔪᒪᓪᓗᒍ ᖃᓄᖅ ᐃᖏᕐᕋᓂᖃᓚᐅᕐᒪᖔᖅ ᖃᓄᐃᓕᐅᓚᐅᖅᐸᑦ 

ᖃᓄᐃᓕᐅᕆᐊᖃᕐᓂᓚᐅᖅᐸᓪᓗ ᑕᒪᓐᓇ ᐊᑲᐅᙱᓕᐅᕈᑎᐅᔪᖅ ᓄᖅᑲᖓᑎᑕᐅᑲᐃᓐᓇᓚᐅᖅᑎᓪᓗᒍ 

ᐊᑦᑕᓇᖅᑐᖃᕆᐊᖓᓂ ᖃᐅᔨᓴᖅᑕᐅᓂᖃᖅᑎᓪᓗᒍ ᑕᕝᕙᙵᑦ ᐃᒻᒥᖅᓱᐃᕕᖓᓂᓘᓐᓃᑦ ᐅᕝᕙᓘᓐᓃᑦ 

ᐃᒥᖅᑕᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓄᓇᓕᖕᓂ ᐃᒪᖃᐅᑏᑦ ᐅᕝᕙᓘᓐᓃᑦ 

ᐃᒥᖅᑕᕐᕕᐅᖃᑦᑕᖅᑐᐃᑦ ᒥᔅᓵᓄᑦ ᓲᕐᓗ ᑖᒃᑯᐊ ᕼᐋᒻᒪᓚᒃᑯᓐᓄᑦ ᐱᒋᔭᐅᑉᐸᑦ ᑖᒃᑯᐊ ᕼᐋᒻᒪᓚᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᔭᐅᖃᑦᑕᖅᑐᑦ ᖃᓄᐃᓕᐅᕆᐊᖃᕐᒪᖔᖏᓐᓂ. ᓲᕐᓗ ᑖᒃᑯᐊ ᐃᓪᓗᓄᑦ 

ᐃᒥᖅᑕᖅᑕᐅᖄᓚᐅᖅᑎᓐᓇᒍ ᖃᐅᔨᓴᖅᑕᐅᖏᓐᓇᐅᔭᕐᒪᑦ ᖃᐅᑕᒫᑦ ᑕᖅᑭᑕᒫᑦ ᐅᓪᓗᕆᐊᓇᙱᒃᑲᓗᐊᕐᒪᖔᖅ. 

ᑭᓯᐊᓂᑦᑕᐅᖅ, ᑖᓐᓇ ᐋᓐᓂᐊᕐᓇᙱᑦᑐᓕᕆᔨᒃᑯᓐᓄᑦ ᖃᐅᔨᓴᖅᑕᐅᒍᑎᒋᔭᐅᖃᑦᑕᕐᒪᑦ ᐃᒥᖅᑕᐅᓂᐊᖅᐸᑦ 

ᐅᓗᕆᐊᓇᙱᑦᑐᒦᒋᐊᖃᖅᑎᓪᓗᒍ. ᑕᐃᒪᐃᑦᑎᓪᓗᒍ ᑖᓐᓇ ᐊᑑᑎᖃᑦᑕᖅᑐᑦ ᑕᐃᒪᓐᓇ ᐊᒻᒪᓗ ᕼᐋᒻᒪᓚᒋᔭᖏᑦ 

ᐃᑲᔪᖅᑕᐅᒋᐊᖃᑐᐊᕈᑎ ᖃᓄᐃᓕᐅᕆᐊᖃᖅᑕᒥᓐᓂᒃ ᐃᑲᔪᖃᑦᑕᖅᑐᒍᑦ ᑕᒪᔅᓱᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᐱᖅᑯᑎᒋᕋᑖᖅᑕᕋ ᑭᐅᙱᒻᒪᒍ ᖃᓄᖅ ᐱᒋᐊᕐᓂᖃᓚᐅᕐᒪᖔᑕ 

ᑐᓴᖔᑐᐃᓐᓇᕋᒪ ᐊᑐᖅᑕᐅᔪᓐᓇᖅᑐᓂᒃ ᖃᓄᖅ ᐱᒋᐊᕈᓐᓇᕐᒪᖔᑖᖅᓯᒪᔪᒥ.  

 

ᑲᔪᓯᒋᐊᕐᓗᖓ, (ᑐᓵᔨᑎᒎᓕᖅᑐᖅ) ᒪᐃᒥ ᑕᒪᑐᒪᓂ ᐊᕐᕌᒍᒥ ᒥᓂᔅᑕᐅᑉ ᐱᓕᕆᕕᖓ ᑳᓐᑐᕌᓴᓂᑦ 

ᑕᖅᑲᐅᖓᐃᓚᐅᖅᓯᒪᒻᒪᑕ ᕿᑭᖅᑕᕐᔪᐊᕐᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ ᓄᑖᒥᒎᖅ ᐃᓕᓯᕕᐅᓂᐊᕐᒪᑦ. ᐅᖃᖅᑏ, ᑖᒃᑯᐊ 

ᑳᓐᑐᕌᔅᓴᐃᑦ ᑕᖅᑲᐅᖓᑕᐅᓂᖏᑦ ᒪᑐᓚᐅᖅᑐᖅ ᔫᓐ 13, 2025-ᒥ, ᑕᖅᑭᑦ ᐱᖓᓲᓕᖅᑐᑦ.  

 

ᒐᕙᒪᒃᑯᑦ ᑐᓴᐅᒪᔾᔪᑏᑦ ᓴᖅᑭᖅᑕᖏᑦ ᐅᖃᖅᓯᒪᔪᑦ ᑕᓪᓕᒪᐃᒡᒎᖅ ᑲᒻᐸᓂᐅᔪᑦ ᑐᒃᓯᕋᐅᑎᓂ ᓴᖅᑭᑦᑎᓚᐅᖅᓯᒪᔪᖅ. 

ᒥᓂᔅᑕᖃᐃ ᓇᓗᓴᐃᖅᓯᔪᓐᓇᖅᐸ ᐱᓕᕆᕕᖓ ᖃᖓ ᑳᓐᑐᕌᔅᓴᓂᑦ ᑕᖅᑲᐅᖓᐃᓂᐊᕐᒪᖔᖅ? (ᑐᓵᔨᑎᒍᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑳᓐᑐᕌᔅᓴᐃᑦ 

ᑕᖅᑲᐅᖓᖅᑕᐅᖃᑦᑕᕐᓂᖏᑦ ᐱᓪᓗᒋᑦ, ᒫᓐᓇ ᕿᒥᕐᕈᓇᒃᑕᐅᓕᖅᑐᑦ, ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᑭᒡᓕᓕᐅᖅᑕᐅᓯᒪᓂᖏᑦ ᒪᓕᑦᑕᐅᓗᑎᑦ, ᑕᐃᒃᑯᐊ ᑳᓐᑐᕌᑦ ᑐᓐᓂᖅᑯᑕᐅᓇᔭᖅᑐᑦ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑐᑭᓯᑎᒃᑲᕕᙵ ᑖᔅᓱᒧᖓ ᐊᐱᖅᑯᑎᒋᕋᑖᖅᑕᓐᓂᓄᑦ.  



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ, ᑕᐃᒪ ᐃᓕᓴᖅᓯᓯᒪᒻᒥᒐᒪᐃᓛᒃ ᑐᑭᓯᓯᒪᓪᓗᒍᓗ ᑕᒪᒃᑯᐊ ᐊᑯᓂᐅᔪᒃᑯᑦ 

ᐸᕐᓇᑕᐅᓲᖑᓂᖏᑦ ᓱᓇᐃ ᐱᓕᕆᐊᖑᔭᕆᐊᖃᖅᑐᑦ ᐊᖏᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᖅᑐᕈᑎᔅᓴᖏᓐᓄ, 

ᐱᓗᐊᖅᑐᒧᓪᓗᑦᑕᐅᖅ ᐃᒥᖅᑕᕕᖕᒧᑦ ᐃᒥᖅᓱᐃᕕᐅᖃᑦᑕᕋᔭᖅᑐᒥ ᓴᓇᓂᖅᑕᖃᓂᐊᖅᑎᓪᓗᒍ.  

 

ᑕᐃᒪᐃᓐᓂᑯᖓᓄᑦ, ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ 

ᐱᓕᕆᕕᖏᑦ ᐃᖅᑲᓇᐃᔭᖃᑎᖃᕐᓂᐊᕐᒪᖔᑕ ᕼᐋᒻᒪᓚᒃᑯᓐᓂ ᐅᓄᕈᓐᓃᓂᖅᓴᐅᖁᓪᓗᒋᑦ 

ᖃᓛᖅᑎᑦᑎᓂᐅᖃᑦᑕᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒃᐳᑦ ᐱᓕᕆᖃᑎᖃᖃᑦᑕᖅᑐᑦ 

ᓄᓇᓕᖕᓂ ᐱᔨᑦᑎᖅᑏᑦ ᕼᐋᒻᒪᓚᒃᑯᓂᓪᓗ, ᐃᖅᑲᓇᐃᔭᖃᑎᒌᖏᓐᓇᖃᑦᑕᖅᑕᕗᑦ ᕼᐋᒻᒪᓚᒃᑯᑦ ᑕᒪᒃᑯᐊ 

ᓴᓗᒻᒪᖅᓴᐅᑏᑦ ᐊᓯᔾᔨᕆᐊᓖᑦ ᒪᑯᐊᓗ ᓱᕈᕐᓄᑦ ᐃᓯᖅᑎᑦᑎᕙᓪᓕᐊᔪᑦ ᑕᒪᒃᑯᐊ ᐊᓯᔾᔨᖅᑕᐅᖃᑦᑕᕐᒪᑕ. ᕼᐋᒻᒪᓚᒃᑯᑦ 

ᐃᖅᑲᓇᐃᔭᖃᑎᒌᓐᓇᓂᐊᖅᑕᕗᑦ. ᐅᓄᕈᓐᓃᑲᓐᓂᖁᓪᓗᒋᑦ ᑕᐃᒃᑯᐊ ᖃᓛᒃᑎᑦᑎᒋᐊᖃᕐᓂᐅᖃᑦᑕᖅᑐᑦ ᐊᒻᒪᓗ 

ᓄᑖᙳᕆᐊᖅᑎᐸᓪᓕᐊᔭᕗᑦ ᑕᒪᒃᑯᐊ ᓴᓗᒻᒪᖅᓴᐅᑏᑦ. ᐄ’, ᕼᐋᒻᒪᓚᒃᑯᑦ ᐃᖅᑲᓇᐃᔭᖃᑎᒌᓐᓇᓂᐊᖅᑕᕗᑦ 

ᐊᑦᑕᓇᙱᑦᑑᖁᓪᓗᒍ ᐃᒥᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 1425 - 6(2): ᓄᓇᕘᑉ ᓄᓇᖁᑎᖏᓂᒃ ᐱᕙᓪᓕᐊᓇᓱᐋᕈᑎᒧᓪᓗ ᐊᖏᕈᑎᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᔅᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᒐᒃᑯ ᓯᕗᓕᖅᑎᒧᑦ ᑕᐃᒃᑯᐊ ᐊᙳᑎᓕᐊᕆᔭᐅᓯᒪᔪᑦ ᑖᓐᓇ 

ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐊᕐᕌᒎᒃ ᒪᕐᕉᓕᖅᑑᒃ, ᔮᓐᓄᐊᕆ 18, 2024-ᒥ.  

 

ᑎᑎᕋᖅᓯᒪᓂᖓ 4.3 ᐅᖃᖅᓯᒪᒻᒪᑦ:  

 

“ᓄᓇᕗᑦ ᒐᕙᒪᖓ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓕᓴᖅᓯᕗᑦ ᐊᖏᖃᑎᒌᙱᓐᓂᖏᓐᓂᒃ ᐱᔾᔪᑎᖃᖅᖢᑎᒃ 

ᐋᖅᑭᒋᐊᖅᑕᐅᔪᓂᒃ ᓄᓇᕘᒥ ᐱᖁᑎᒋᔭᐅᔪᓂᒃ ᖃᐅᔨᓴᖅᓯᓂᕐᒧᑦ ᑖᒃᓰᔭᕐᓂᕐᒧᓪᓗ ᐱᖁᔭᕐᒥ (PATA) 

ᐊᖏᖃᑎᒌᒍᑎᒥᒃ ᐊᑐᓕᖅᑎᑕᐅᓚᐅᖅᑐᒥᒃ ᒪᐃ 27, 2022−ᒥ. ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

ᐃᖅᑲᖅᑐᐃᕕᒃᑰᖅᑎᑦᑎᓚᐅᖅᐳᑦ ᐋᒡᒌᓯ 10, 2022−ᒥ, ᐊᑭᕋᖅᑐᖅᖢᑎᒃ ᓄᓇᕗᑦ ᒐᕙᒪᖓᑕ PATA 

ᐋᖅᑭᒋᐊᖅᑕᐅᓂᖓᓂᒃ. ᑕᒪᕐᒥᒃ ᓄᓇᕗᑦ ᒐᕙᒪᖓ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᓕᕆᐊᖃᓪᓚᕆᒍᒪᕗᑦ 

ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᑕᒪᑐᒥᖓ ᐊᖏᖃᑎᒌᙱᓐᓂᕆᔭᐅᔪᒥᒃ PATA−ᒧᑦ ᐊᓯᔾᔨᕆᐊᖅᓯᓂᕐᒧᑦ ᐊᕐᕌᒎᒃ 

ᒪᕐᕉᒃ ᐃᓗᐊᓂ ᐊᑎᓕᐅᖅᑕᐅᕌᓪᓚᓚᐅᖅᑎᓪᓗᒍ ᑖᓐᓇ ᐊᖏᖃᑎᒌᒍᑕᐅᓯᒪᔪᖅ.” 

 

ᐅᖃᖅᑏ, ᐊᕐᕌᒎᒃ ᒪᕐᕉᓂᐊᓕᖅᑑᒃ ᒫᓐᓇᕈᓗᒃ. ᐅᓇ ᓯᕗᓪᓕᖅᐹᖅ ᐊᐱᖅᑯᑦ, ᐊᖏᖃᑎᒌᓐᓂᖅ ᑕᐃᒪ ᒐᕙᒪᒃᑯᑦ 

ᑭᒡᒐᖅᑐᐃᔨ ᐊᒻᒪᓗ ᖃᑦᓯᐊᖅᑕᖅᖢᑎᑦ ᑖᒃᑯᐊ ᑲᑎᒪᔨᕋᓛᑯᓗᐃᑦ ᑲᑎᒪᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ 

ᐊᒻᒪᓗᑦᑕᐅᖅ ᑕᐃᒃᑯᐊ ᐊᖏᕈᑎᒋᓚᐅᖅᓯᒪᒐᑦᑎᒃᑯ ᐃᒻᒥᓂᖅᑭᔪᓐᓴᖅᓯᕙᓪᓕᐊᓂᕐᒧᑦ ᐊᖏᕈᑏᑦ.  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᐱᖅᑯᑎᒋᔭᖓ ᐱᓪᓗᒍ ᐱᕙᓪᓕᐊᓯᒪᔪᒍᑦ ᑲᑎᒪᔨᕋᓛᑯᓗᐃᑦ ᐃᖅᑲᓇᐃᔮᕆᔭᖏᑦ. ᓄᓇᕗᑦ ᒐᕙᒪᒃᑯᑦ 

ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᒫᓐᓇ ᑖᒃᑯᐊ ᐋᔩᕐᓂᖏᓐᓂ ᐃᓗᓕᑯᓘᔭᖏᑦ ᐅᖃᐅᓯᕆᔪᓐᓇᙱᒃᖢᒋᑦ, ᑭᓯᐊᓂ 

ᐅᑎᕐᕕᒋᔪᓐᓇᖅᑕᕋ ᑖᓐᓇ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓪᓗᖓ ᑖᓐᓇ ᐊᐱᖅᑯᑎᒋᖅᑲᐅᒐᒃᑯ ᖃᑦᓯᐊᑕᖅᖢᑎᑦ 

ᑲᑎᒪᖃᑦᑕᓚᐅᕐᒪᖔᑕ ᐊᒻᒪᓗ ᑭᓇᒃᑯᑦ ᑭᒡᒐᖅᑐᐃᒻᒪᖔᑕ ᓄᓇᕗᑦ ᒐᕙᒪᒃᑯᓐᓂ ᑕᒪᒃᑯᐊ ᖃᐅᔨᒪᔮᕆᔭᐅᔪᒪᓪᓗᑎ.  

 

ᐅᖃᖅᑏ, ᑕᐃᑲᓂ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᔅᓴᐅᑲᐅᑎᒋᓗᑕ ᓈᓚᓐᓂᖃᓚᐅᖅᓯᒪᒐᑦᑕ, ᓄᓇᕗᑦ ᒐᕙᒪᒃᑯᑦ 

ᐅᖃᖅᓯᒪᓪᓗᑎ ᓄᓘᔮᑦ ᑕᐃᒃᑯᐊ ᐊᒻᒪᓗ ᖁᓪᓕᒃᑯᑦ ᐊᑭᓕᔅᓴᖏᑦ $20-ᒥᓕᐊᖏᓐᓃᓚᐅᕐᒪᑕ.  

 

ᐅᖃᖅᑏ, $20-ᒥᓕᐊᖑᓇ ᐊᖏᔪᑯᑦᓲᒻᒪᑦ, ᐱᓗᐊᕐᓗᒍ ᐃᒃᐸᔅᓴᖅ ᑲᑎᒪᑐᐃᓐᓇᖅᑎᓪᓗᑕ ᑐᓴᖅᑎᑕᐅᓚᐅᕋᑦᑕ 

ᑕᐃᒃᑯᐊ ᐊᑭᓕᔅᓴᐃᑦ $130-ᒥᓕᐊᖏᓐᓃᒪᒡᒎᖅ ᑕᐃᒃᑯᓄᖓ ᐃᖏᓐᓂᐊᖅᑐᓄᑦ ᐊᑮᑦᑐᖅᑕᕆᓂᐊᖅᑐᖅ. $20-

ᒥᓕᐊᓐ ᑖᓐᓇ ᐃᑲᔫᑎᓪᓚᕆᐊᓘᒍᓐᓇᖅᐳᖅ.  

 

ᐊᐱᖅᑯᑎᒋᓕᕐᒥᔭᕋ, ᑖᒃᑯᐊ ᐊᑭᓕᒃᓴᖃᖅᑎᓪᓗᒋᑦ ᑕᐃᒪᓐᓇ ᐅᓄᖅᑎᒋᔪᓂᒃ, ᐃᕐᓂᐅᓐᓂᖏᓐᓂᖃᐃ 

ᐃᓚᓕᐅᔾᔭᐅᖃᑦᑕᖅᐸᑦ? ᐊᑭᓕᔅᓴᖃᕐᓂᕈᒪ ᕿᑐᕐᖏᐅᖅᑎᑕᐅᓇᔭᕐᒪᑦ. ᑕᐃᒃᑯᐊᖃᐃ ᐃᓚᔭᐅᓯᒪᕙᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᓐᓇ ᒐᕙᒪᒃᑯᓐᓂ ᑭᒡᒐᖅᑐᐃᔪᖅ ᐃᒃᓯᕚᖃᑦᑕᖅᑐᖅ, ᓯᑏᕝ ᒫᓐᓯᐅᓪ, ᐊᑕᐅᓯᐅᕐᓇᓂ ᑖᓐᓇ 

ᑲᑎᒪᖃᑎᖃᖃᑦᑕᖅᓯᒪᔪᖅ. ᐅᖃᐅᔾᔭᐅᓚᐅᖅᖢᖓᓗ ᑎᓴᒪᐃᖅᓱᖅᖢᑎᒎᖅ ᑲᑎᒪᖃᑦᑕᖅᓯᒪᓕᖅᑐᑦ. ᑕᐃᒪ 

ᐱᕙᓪᓕᐊᓂᖓ ᓇᓗᓇᕈᓐᓃᖅᐳᖅ.  

 

ᐅᖃᖅᑏ, ᒪᓕᒐᓕᐅᖅᑎᐅ ᐊᐱᖅᑯᑎᖓ, ᑖᓐᓇ ᐃᖅᑲᖅᑐᐃᕕᑦᑎᒎᕐᒪᑦ. ᑕᐃᒃᑯᐊᓗ ᐅᖃᐅᓯᕆᖃᑦᑕᖅᑕᕗᑦ 

ᐊᖏᖅᓯᒪᓚᐅᕋᑦᑕ ᑖᒃᑯᐊ ᐅᖃᓪᓚᖃᑎᒋᓂᐊᕐᓂᕋᖅᖢᒋᑦ.  

 

ᑕᒪᓐᓇᓗ ᐅᑎᕐᕕᒋᔪᓐᓇᕆᓪᓗᒍ ᑖᔅᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒎᒃ ᒪᕐᕉᓐᓂ ᐋᖅᑭᑦᑕᐅᓇᓱᒍᒪᓚᐅᖅᓯᒪᒻᒪᑦ ᐊᒻᒪᓗ 

ᐱᕙᓪᓕᐊᓯᒪᓂᕋᖅᖢᓂ ᑖᓐᓇ ᓯᕗᓕᖅᑎ, ᑎᓴᒪᐃᓐᓇᐅᓕᕐᒪᑕ ᑕᖅᑮᑦ ᐋᔩᕈᑎᒋᔭᐅᔪᖅ ᑖᓐᓇᓗ ᐱᔭᕇᖅᑕᐅᓗᓂ  

ᐊᖏᕈᑎᖃᓕᕐᓗᑎᒡᓗ. ᐋᔩᖃᑎᒌᓐᓂᖅ ᑲᙳᓇᖅᑑᒻᒪᑕ, ᑕᐃᒃᑯᐊ ᒥᔅᓵᓅᖓᔪᓂᒃ ᐊᐱᖅᑯᑎᖃᔾᔮᖏᒃᖢᖓ. 

 

ᑭᓯᐊᓂ ᐊᐱᕆᔪᒪᓪᓗᒍ ᑖᓐᓇ ᓯᕗᓕᖅᑎ, ᐊᖏᖃᑎᒌᒍᑎᑕᖃᙱᑉᐸᑦ ᒐᕙᒪᒃᑯᑦ ᐸᕐᓇᐅᓯᐅᖅᓯᒪᔪᒃᓴᐅᔪᑦ 

ᖃᓄᐃᓕᐅᕐᓂᐊᕐᒪᖔᖅ. ᑖᓐᓇ ᐊᖏᖃᑎᒌᒍᓐᓇᖏᒻᒪᑕ, ᐊᒻᒪᓗ ᑕᐃᒃᑯᐊ ᑖᒃᓰᔭᐅᑏᑦ ᐊᑭᓕᐅᑕᐅᓚᐅᙱᑦᑐᑦ 

ᓄᓘᔮᑉ ᐅᔭᕋᓐᓂᐊᕐᕕᖓᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ, ᑖᒃᑯᐊ ᒪᕐᕉᒃ ᐊᖏᖃᑎᒌᓐᓂᕐᒧᑦ 

ᑎᑭᐅᑎᔪᒥᓇᖅᑐᑦ, ᐃᒪᐃᓐᓂᐊᖅᑑᓚᔪᒪᓇᖓᓗ, ᐱᕙᓪᓕᐊᔾᔪᓰᑦ ᑕᒪᒃᑯᐊ ᒪᓕᒃᑲᑦᑎᒃᑯᑦ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒪᓕᒐᓕᐅᖅᑎᐅᑉ ᐊᐱᖅᑯᑖ ᐅᑎᕐᕕᒋᓗᒍ, ᑕᐃᒃᑯᐊ ᐊᑮᑦᑐᑦ ᕿᑐᕐᖏᐅᕐᓂᖏᑕ ᑕᕝᕗᖓ 

ᐃᓕᖃᓯᐅᔾᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ - ᓯᓈᓄᑦ, ᒥᔅ ᐳᕉᔅᑕ.  

 

ᐊᐱᖅᑯᑦ 1426 - 6(2): ᓄᓇᕘᒥ ᐃᒥᐋᓗᒻᒧᑦ ᓱᐴᖅᑐᓪᓗᒐᓄᓪᓗ ᑲᒥᓴᖓᓄᑦ (ᐳᕉᔅᑐ) 

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, ᓄᓇᕗᑦ 

ᐃᒥᐊᓗᓐᓄᑦ ᓱᕐᕋᓇᖅᑐᓄᓪᓗ ᒥᓂᔅᑕᕆᔭᐅᒻᒪᑦ. 

 

ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ ᑕᐃᓐᓇ ᐊᓂᒍᖅᑎᑕᐅᓚᐅᖅᓯᒪᒻᒪᑦ ᐊᕐᕌᒍᑦ ᐱᖓᓲᓕᖅᑐᑦ, ᐊᒻᒪᓗ ᑕᐃᒃᑯᐊ 

ᑮᓇᐅᔭᓕᐅᕈᑏᑦ ᐱᓕᕆᐊᙳᖅᑎᑕᐅᓯᒪᔪᓄᑦ ᐱᔨᑦᑎᕈᑎᓄᓪᓗ ᐃᓕᐅᖅᑲᖅᑕᐅᕙᓪᓕᐊᓂᐊᖅᖢᑎᒃ. ᑭᓯᐊᓂ ᑖᓐᓇ 

ᐱᖁᔭᕐᔪᐊᖅ ᐊᑐᓕᖅᑎᑕᐅᕙᓪᓕᐊᖏᒻᒪᑦ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᐃᒻᒪ ᑖᓐᓇ ᐱᖁᔭᕐᔪᐊᖅ ᐊᑐᓕᖅᑎᑕᐅᓚᐅᖅᓯᒪᙱᒻᒪᖔᖅ ᑕᐃᒪᐃᙵᓂ 

ᐊᖏᖅᑕᐅᓚᐅᖅᓯᒪᒻᒪᑦ ᒪᓕᒐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓪᓗᖅᑐᖃᕆᐊᖃᕐᖓᑦ ᐊᑕᐅᓯᐅᙱᒻᒪᕆᑦᑐᒥᒃ 

ᐱᖁᔭᕐᔪᐊᖅ ᑲᔪᓯᑎᑕᐅᓚᐅᙱᓐᓂᖓᓂ, ᐃᓚᖓ ᑮᓇᐅᔭᓕᕆᔨᒃᑯᓐᓂᑦ ᐃᓱᒫᓘᑎᒋᒐᑦᑎᒍ ᐃᓛ ᐱᔾᔪᑎᒋᒐᑦᑎᒍ 

ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᑭᔅᓴᕐᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᓇᐃᔭᖅᑎᑭᔅᓴᕐᓂᖅ ᐅᖃᐅᓯᕆᑦᑎᐊᕋᑖᕋᕕᐅᒃ. ᐊᒥᓱᓂᑦ 

ᐃᓱᒫᓗᓇᖅᑐᓂᑦ ᑲᒪᒋᔭᐅᒋᐊᓕᐅᒐᓗᐊᓂ ᐃᖅᑲᓇᐃᔭᖅᑎᑭᔅᓴᓗᐊᕐᓂᑯᒧᑦ ᑲᒪᒋᔭᐅᕙᙱᒻᒪᑕ. 

 

ᐃᖃᓗᓐᓂ ᒪᓕᒐᓕᐅᖅᑎᓕᒫᖏᑦ ᐃᓲᒫᓘᑎᖃᖃᑦᑕᖅᓯᒪᔪᑦ ᖃᑦᑖᕐᔪᓛᒥᓃᑦ 

ᐊᑐᓕᖅᑭᑦᑕᐅᖃᑦᑕᖅᑎᑕᐅᒐᓱᓐᓂᕆᔭᖏᓐᓂᒃ ᓇᒻᒥᓂᖃᐅᑎᓕᒃ ᑲᒪᔾᔮᒍᓐᓃᕐᖓᒡᒎᖅ ᖃᑦᑖᕐᔪᓛᒥᓂᓕᕆᓂᕐᒥᒃ, 

ᑕᐃᒪᓕ ᓇᒧᙵᕕᔅᓴᖃᕈᓐᓃᖅᑯᑦ ᐊᔅᓯᕕᐅᒃ ᓴᓂᐊᓄᑦ ᑭᓪᓕᖓᓄᓪᓘᓐᓃᑦ. ᐅᖃᕈᒪᔪᖓ 

ᐊᑐᓕᖅᑭᑎᑦᑎᒐᓱᐊᕐᓂᐅᖃᑦᑕᔪᔪᖅ ᐱᕕᖃᖅᑎᑦᑎᕙᓚᐅᕐᖓᑦ ᐃᖃᓗᒻᒥᐅᓂᑦ ᑮᓇᐅᔾᔭᔅᓴᒐᓛᒍᓐᓇᖅᑐᑎᒃ 

ᖃᑦᑖᕐᔪᓛᒥᓂᕐᓄᑦ. 

 

ᑕᐃᒪ ᔮᓐᓄᐊᓕ 2022-ᖑᑎᓪᓗᒍ ᒐᕙᒪᒃᑯᑦ ᐱᒐᓱᐊᕈᒪᔪᓂᑦ ᑐᔅᓯᕋᓚᐅᖅᓯᒪᒻᒪᑕ ᖃᑦᑖᕐᔪᓛᓕᕆᖃᑦᑕᕋᔭᖅᑐᓂᑦ, 

ᑕᐃᒪᓕ ᒥᓂᔅᑕ ᖃᓄᐃᓕᐅᖅᑐᖃᕆᐊᖃᖅᑲᑦ ᑕᒪᓐᓇ ᐊᐅᓚᑎᑕᐅᒃᑲᓐᓂᕐᓂᐊᕐᓗᓂ ᐊᒻᒪ 

ᐊᑭᓕᖅᑕᐅᕌᕐᔪᖃᑦᑕᕐᓗᑎᒃ ᐅᑎᖅᑎᑦᑎᒐᐃᑉᐸᑕ ᖃᑦᑖᕐᔪᓛᒥᓂᕐᓂᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᑦ ᑲᒥᓯᙵᓄ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᐃᓛᒃ ᐱᒻᒪᕆᐊᓘᔪᖅ ᐅᖃᐅᓯᐅᔪᖅ 

ᓄᓇᓕᑉᐳᑦ ᓴᓗᒪᑎᒋᐊᖃᕋᑦᑎᒍ. ᑖᓐᓇ ᐅᖃᐅᓯᐅᖃᑦᑕᖅᑐᖅ ᐊᓪᓛᑦ ᑲᖏᖅᓯᓂᕐᒥᒃ ᐃᖃᓗᓐᓂᓗ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᒥᐊᓗᓕᕆᔨᒃᑯᑦ ᕿᒥᕐᕈᐊᖅᑐᑦ ᑕᒪᔅᓱᒥᖓ, ᑕᐃᒫᒃ ᐊᑭᖃᒐᓛᑦᑎᑦᑎᖃᑦᑕᖅᑐᑦ ᖃᑦᑖᕐᔪᓛᕐᒥᓂᕐᓄᑦ 

ᐊᑭᓕᖅᑕᐅᒍᑎᔅᓴᖃᓛᕐᖓᑕ ᐊᔾᔨᒋᙱᑕᖓᓂ ᑳᓐᑐᕌᒃᑯᑦ ᐱᓕᕆᔪᔅᓴᖅᓯᐅᖅᑐᐃᑦ ᐃᖃᓗᓐᓂ 

ᖃᑦᑖᕐᔪᓛᒥᓂᓕᕆᔪᖃᕈᒪᒻᒪᖔᖅ ᐊᑐᓕᖅᑭᒐᔅᓴᐅᒐᔭᖅᑐᓂᑦ. 

 

ᐊᒻᒪᑦᑕᐅᖅ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᑦ ᐃᖃᓗᐃᑦ ᓄᓇᓕᐸᐅᔭᒃᑯᖏᑦᑕ ᑲᑎᒪᔨᖏᓐᓂᑦ 

ᑲᑎᒪᖃᑎᖃᓛᖅᑐᐃᑦ ᓄᓇᓕᐸᐅᔭᒃᑯᑦ ᐱᒋᐊᖅᑎᑦᑎᒍᒪᙱᒃᑲᓗᐊᕐᒪᖔᑕ ᐊᑐᓕᖅᑭᓂᕐᒧᑦ ᐊᐅᓚᑦᑎᕕᐅᒐᔭᖅᑐᒥᒃ 

ᐊᑐᓕᖅᑭᑦᑕᐅᒍᓐᓇᖅᑐᓂᒡᒎᖅ, ᐊᑐᓕᖅᑭᑦᑕᐅᒍᓐᓇᖅᑐᓂᒡᒎᖅ ᐃᓂᑖᖅᑎᑦᑎᓛᕐᖓᑕ. 

 

ᑕᕝᕙᓂ ᑮᓇᐅᔭᓪᓗᐊᑲᓪᓛᓗᓐᓂᖏᓛᒃ ᐃᓕᐅᖅᑲᐃᕕᐅᖃᑦᑕᕐᖓᑦ. ᖃᑦᑖᕐᔪᓛᒥᓂᕐᓂᓪᓗ ᐅᑎᖅᑎᑦᑎᒐᐃᑉᐸᑕ 

ᑮᓇᐅᔭᖅᑖᒐᓛᖃᑦᑕᓚᐅᕐᖓᑕ. ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᓚᐅᕐᓗᑎᒍ ᐊᒻᒪᓗ Hᐋᒻᒪᓚᒃᑯᖏᑦ 

ᑲᖏᖅᓯᓂᐅᑉ.ᑕᐃᒃᑯᐊ ᐊᑐᓕᖅᑭᒐᔅᓴᐅᔪᓂᑦ ᓄᐊᑦᑎᖃᑦᑕᕈᓐᓇᕋᔭᕐᒪᖔᑕ ᐃᒥᐊᓗᓕᕆᔨᒃᑯᓐᓂᑦ ᓄᐊᑦᑎᒍᔾᔨᓗᑎ.  

 

ᐅᖃᖅᑏ, ᐃᒥᐊᓗᓕᕆᔨᒃᑯᑦᑕᐅᖅ ᓱᕐᕋᓇᖅᑐᓕᕆᔨᒃᑯᑦ ᑖᒃᑯᐊ ᓇᒻᒥᓂᖅ ᐃᒥᐊᓗᓕᕆᔨᒃᑯᑦᑕᐅᖅ 

ᓱᕐᕋᓇᖅᑐᓕᕆᔨᒃᑯᓪᓗ ᑲᒪᖔᕈᓐᓇᒃᑭᓚᐅᕐᒪᖔᑕ ᖃᑦᑖᕐᔪᓛᒥᓂᓕᕆᓂᕐᒥᒃ, ᐊᒻᒪ ᐅᒥᐊᕐᔪᐊᒃᑯᑦ 

ᐅᓯᔭᐅᔾᔪᑎᒨᖅᑲᖅᑕᐅᖃᑦᑕᕐᓗᑎ ᓄᓇᓕᐸᐅᔭᒃᑯᓐᓄᑦ ᑐᖅᑯᖅᑕᐅᓯᒪᓗᑎᒃ.  

 

ᑕᑭᔪᐊᓘᒐᓗᐊᖅ ᑭᐅᔾᔪᑎᒐ ᐅᖃᐅᓯᐅᒋᐊᓕᓕᒫᑦ ᐅᖃᐅᓯᕆᒐᓱᕋᑖᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᒻᒥᔪᖓᑦᑕᐅᖅ ᑐᓴᒃᑲᓐᓂᕈᒪᒐᒪ 

ᐋᓐᓂᖅᑕᐅᔾᔪᑕᐅᒍᓐᓇᕐᓂᖏᓐᓂ ᓱᕐᕋᓇᖅᑐᐃᑦ ᒥᑭᓪᓕᕙᓪᓕᐊᑎᑦᑎᒐᓱᐊᕐᓂᕐᒥᒃ, ᖃᓄᖅ ᑕᐃᒃᑯᐊ 

ᐋᓐᓂᓇᙱᓂᖅᓴᕈᕈᓐᓇᕐᓂᕐᒧᑦ ᐱᓕᕆᔪᖃᕐᒪᖔᖅ, ᐊᒻᒪᓗᑦᑕᐅᖅ ᐊᐅᓚᑦᑎᐊᕐᒪᖔᖅ 

ᖁᐊᔨᔭᐅᔾᔪᑎᖃᕈᓐᓇᕐᒪᖔᖅ ᐆᑦᑐᖅᑕᐅᒍᑎᖃᕈᓐᓇᕐᒪᖔᖅ ᖃᓄᖅ ᐃᒥᐊᓗᒻᒧᑦ 

ᐋᓐᓂᖅᑕᐅᙱᓂᖅᓴᐅᒍᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᑦ ᑲᒥᓯᓐᑯᖏᓐᓄᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᖅᑕᐅᓗᐊᖅᑕᐃᓕᑎᑦᑎᓂᖅ 

ᐱᒻᒪᕆᐊᓘᒻᒥᒻᒪᑦᑕᐅᖅ. ᑖᒃᑯᐊ ᑲᒥᓴᓐᑯᑦ ᑐᓴᖅᑕᐅᑎᑦᑎᒍᑎᓂᒃ ᐱᕙᓪᓕᐊᔪᑎᒍᑦ ᐊᔾᔨᒌᙱᑦᑐᓂᑦ ᐊᑐᖅᑐᑎᒃ 

ᑐᓴᖅᑎᑦᑎᔾᔪᑎᓂᑦ ᑐᓴᐅᒪᓂᖅᓴᐅᑎᑦᑎᒐᓱᐊᖅᑐᑦ ᐋᓐᓂᖅᑕᐅᔪᓐᓇᕐᓂᕆᔭᖏᓐᓂᒃ ᐊᑐᑲᒻᒪᓐᓂᒃᑯᑦ ᐃᒥᐊᓗᒻᒥ 

ᓱᕐᕋᓇᖅᑐᓂᓪᓗ.  

 

ᐊᒻᒪᑦᑕᐅᖅ ᐱᔭᕇᖅᐸᓪᓕᐊᔪᓂ ᓱᕐᕋᓯᒪᙱᓪᓗᑎᒃ ᐱᔭᕇᕐᓂᖃᕈᒪᔪᐃᑦ ᑮᓇᐅᔭᓂᒃ ᑐᔅᓯᕋᖅᓯᒪᓪᓗᑎᑦ 

ᐋᖏᔮᖅᑐᖃᙱᓪᓗᓂ ᖁᕕᐊᒋᔭᖃᕈᓐᓇᓛᕐᖓᑕ ᐱᔭᕇᕐᓂᕆᔭᖏᓐᓂᒃ. ᑕᐃᒃᑯᐊ ᑐᔅᓯᕌᔅᓴᐃᑦ 

ᐱᔭᐅᒐᓱᕈᓘᔭᖅᐸᒻᒪᑕ ᖁᕕᐊᓇᖅᑐᖅ. 

 

ᑕᐃᒫᓪᓗ ᓈᒻᒪᑦᑐᓂᒃ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᑦ ᑲᔪᓰᓐᓇᖅᑎᑦᑎᖃᑦᑕᖅᑲᑕ ᑕᐃᒪᑦᑐᓂᑦ ᐃᒥᐊᓗᒻᒧᑦ 

ᐋᓐᓂᖅᑕᐅᓗᐊᖅᑕᐃᓕᒪᓂᕐᒥᑦ ᐃᓕᓴᑎᑦᑎᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ - ᒪᓂᕋᔭᒃ, ᒥᔅᑕ ᓚᐃᑦᔅᑑᓐ.  

 

ᐊᐱᖅᑯᑦ 1427 - 6(2): ᓂᕈᐊᒐᒃᓴᓕᐊᑦ ᐴᕕᓃᑦ ᐅᑎᖅᑎᑕᐅᓲᓄᑦ (ᓚᐃᑦᔅᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓈᒻᒪᓈᓪᓚᕆᒻᒪᑦ ᑮᓇᐅᔭᓕᕆᔨᒃᑯᓐᓄᑦ 

ᐊᐱᖅᑯᑎᔅᓴᖃᕋᒪᑦᑕᐅᖅ, ᒪᓕᒐᓕᐅᖅᑎᐅᖃᑎᒻᒪ ᐊᐱᖅᓱᕈᑎᒋᕋᑖᖅᑕᖏᓐᓂᒃ ᐃᓚᒋᐊᖅᓯᓂᐊᕋᒪ.  

ᐅᖃᖅᑏ, ᖁᔭᒋᔭᕋ ᒥᓂᔅᑕ ᑭᐅᕋᑖᕐᖓᑦ ᑕᐃᒫᒃ ᐊᓯᐊᒍᖔᖅ ᐱᒋᐊᓕᖅᑭᑦᑎᑕᐅᒐᓱᒻᒪᑦ ᖃᑦᑖᕐᔪᓛᒥᓂᕐᓂ 

ᓄᐊᑦᑎᓂᐅᖃᑦᑕᖅᑐᖅ. ᐅᖃᖅᑏ, ᒥᓂᔅᑕᒧᑦ ᖃᕆᓴᐅᔭᒃᑯᑦ ᑎᑎᕋᓚᐅᕐᒥᒐᒪ ᐊᐅᔭᐅᑎᓪᓗᒍ, ᐊᒻᒪ ᑭᐅᔭᐅᓚᐅᕋᒪ 

ᐅᖃᖅᓯᒪᔪᓂᑦ ᐊᓯᖔᖏᓐᓂᑦ ᐊᖅᑯᑎᔅᓴᖅᓯᐅᕐᓂᕋᖅᑐᓂ. 

 

ᐊᐱᕆᒃᑲᓐᓂᓕᖅᑲᕋᓕ ᒥᔅ ᐳᕉᔅᑕ ᐊᐱᖅᑯᑎᒋᕋᑖᖅᑕᖓ ᐃᓚᓗᒍ ᒥᓂᔅᑕ ᐱᔭᕇᕆᐊᑭᓪᓕᓕᖅᑲᖅᑲᐃ ᐃᓯᐊᓂᑦ 

ᖃᑦᑖᕐᔪᓛᒥᕐᓂᕐᓂ ᓄᐊᑦᑎᔨᔅᓴᖅᓯᐊᖅᓯᒪᓕᖅᑲᖃᐃ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᙱᑦᑐᖓ ᖃᓄᑎᒋ ᖃᓪᓕᓯᒪᓕᕐᒪᖔᑦᑕ, 

ᑭᓯᐊᓂ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓂ ᐅᖃᖃᑎᖃᖃᑦᑕᖅᑐᒍᑦ, ᓄᓇᓕᐸᐅᔭᒃᑯᓐᓂ ᑎᒍᓯᒍᒪᑉᐸᑕ 

ᖃᑦᑖᕐᔪᓛᒥᓂᕐᓂ ᓄᐊᑦᑎᖃᑦᑕᕐᓂᕐᒥᒃ ᐊᑐᓕᖅᑭᒐᔅᓴᐅᔪᓂᑦ ᐊᔅᓯᕕᒻᒥᒃ, ᐅᕝᕙᓘᓐᓃᑦ ᓯᓂᐊᓂ 

ᑕᐃᒪᒍᓐᓇᕋᔭᕐᒪᖔᑕ ᐊᐱᖅᓱᕋᑦᑎᒍᑦ ᓱᓕ. ᐄ, ᑕᐃᒃᑯᐊ ᐊᖏᖁᓇᓪᓚᕆᑦᑑᒐᓗᐊᑦ. 

 

ᑭᓯᐊᓂ ᐊᖏᙱᑉᐸᑕ, ᐸᕐᓇᐅᑎᖃᒃᑲᓐᓂᕐᒥᔪᒍᑦ ᑕᐃᒃᑯᐊ ᐃᓗᓕᖃᙱᑦᑐᖁᑎᕗᑦ ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑏᑦ 

ᐊᑕᖏᕐᓗᒋᑦ ᑕᐃᒃᑯᐊ ᐊᑐᖅᑕᐅᑎᒐᓱᓪᓗᑎᒍᑦ ᖃᑦᑖᕐᔪᓛᒥᓂᕐᓄᑦ ᐴᕆᔭᐅᑎᓪᓗᑎᒍ ᑭᓯᐊᓂ ᒫᓐᓇ ᖃᖓ 

ᐱᒋᐊᕋᔭᕐᒪᖔᑕ ᐅᖃᕈᓐᓇᖏᑦᑐᖓ, ᓇᓕᐊᑐᐃᓐᓇᖅ ᐱᒋᐊᕋᔭᖅᑐᖅ ᐅᑭᐅᒃᑯᑦ ᐃᔅᓯᕙᓂᖅ ᐱᒋᐊᓚᐅᖅᑎᓐᓇᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᕈᑎ, ᒥᔅᑕ ᓚᐃᑦᔅᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒪᑦ. ᐊᒻᒪ 

ᑕᐃᒪᐃᖁᓇᓪᓚᕆᑦᑑᒐᓗᐊᖅ ᐱᓕᕆᕕᖓ ᐊᖏᖃᑎᒌᒍᑎᓕᐅᕈᓐᓇᕐᓗᑎᒃ ᓄᓇᓖᑦ ᒐᕙᒪᒋᔭᖏᓐᓂ.  

 

ᐊᒻᒪ ᒥᓂᔅᑕᐅᑉ ᑭᐅᔾᔪᑎᖓ ᒥᔅ ᐳᕉᔅᑕ ᐊᐱᖅᑯᑎᖓᓄᑦ, ᐱᓕᕆᕕᖓᒎᖅ ᑕᐃᒃᑯᓂᖓ ᖃᑦᑖᕐᔪᓛᖁᑎᖏᓐᓂ 

ᐱᓯᒪᑦᑎᑲᐃᓐᓇᕈᓐᓇᖅᑲᑕ ᐱᐅᒐᔭᖅᑐᖅ, ᒪᑐᐃᒃᑲᓐᓂᖅᑲᑕ ᑐᓂᔭᖅᑐᕈᓐᓇᓛᕐᖓᒋᑦ, ᑭᓯᐊᓂ ᐊᒥᓱᐊᓗᓐᓂᑦ 

ᓯᖅᑭᐊᕕᐅᓲᓄᑦ ᐃᒥᐊᓗᑦᑖᕐᕕᐅᔪᓄᓪᓗ ᐃᒥᕋᓚᕝᕕᐅᔪᓄᓪᓗ ᑖᒃᑯᐊ ᐊᑐᕋᔭᙱᒻᒪᑕ.  

 

ᐅᖃᖃᑎᖃᖅᓯᒪᕚᑦ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ ᐃᒥᐊᓗᒋᐊᖅᑐᕐᕕᐅᖃᑦᑕᖅᑐᓂᑦ 

ᓄᐊᑦᑎᖁᔭᐅᓪᓗᑎᑦ ᖃᑦᑖᕐᔪᓛᒥᓂᖏᓐᓂ ᐅᑎᖅᑎᒐᔅᓴᐅᖏᑦᑐᓂ ᒫᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐅᓪᓗᒥᒧᑦ ᑐᓴᐅᒪᔭᐃᓐᓇᕆᙱᓇᒃᑭᑦ. 

ᖃᐅᔨᒋᐊᕈᓐᓇᖅᑕᕋᓗᐊᒃᑲ ᐅᖃᖃᑎᒌᔅᓯᒪᒻᒪᖔᑕ ᖃᓄᕐᓗ ᐃᒥᕋᓗᕝᕕᐅᔪᓂᑦ ᐅᖃᖃᑎᖃᖃᑦᑕᖅᓯᒪᒻᒪᖔᑕ 

ᐋᖅᑭᑦᑎᕆᒍᓐᓇᕐᒪᖔᑕ ᑕᐃᒃᑯᐊ ᐊᖏᖃᑎᒌᒍᑎᑎᒍᑦ ᖃᑦᑖᕐᔪᓛᕐᒥᓂᕐᓂᑦ ᓄᐊᑦᑎᖃᑦᑕᕐᓗᑎᑦ ᐅᕝᕙᓘᓐᓃᑦ 

ᐅᑎᖅᑎᑦᑎᖃᑦᑕᕐᓗᑎᑦ ᑮᓇᐅᔭᒐᓛᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1428 - 6(2): ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᓯᐊᒃᓴᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐃᖓᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᐱᔾᔪᑎᖃᖅᑐᑦ ᑭᕙᓪᓕᕐᒥᒃ ᓄᓇᓕᓐᓂ ᑲᑎᑎᑦᑎᔪᓂᒃ 

ᐊᑐᕆᐊᓕᐅᕋᓱᓐᓂᕐᒥᒃ.  

ᒥᓂᔅᑕ ᐃᖅᑲᐅᒪᒻᒪᑦ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯᒃ ᐅᓇ ᒪᓕᒐᓕᐅᕐᕕᒃ ᐆᒪᑎᓪᓗᒍ.  

 

ᒪᐃᖑᑎᓪᓗ ᑕᕝᕙᓂ ᐊᕐᕌᒍᒥ, ᒪᐃ, ᒥᓂᔅᑕ ᑎᑎᕋᔪᒻᒪᑦ ᐃᒪᐃᓕᖓᔪᓪᓗᑎᒃ: 

 

“ᕿᒥᕐᕈᔭᐅᒋᐊᙵᕐᓂᖓ ᑭᕙᓪᓕᕐᒥᒃ ᐊᑐᕆᐊᓕᐅᕈᓐᓇᕋᔭᕐᒪᖔᑕ ᐃᓄᖏᓐᓄᑦ ᐱᐅᒋᔭᐅᔫᔮᖅᑐᖅ. ᑭᓯᐊᓂ ᑖᓐᓇ 

ᖃᐅᔨᓴᕐᓂᕉᖅ ᐃᓗᐊᓂ ᖃᐅᔨᓴᖅᑕᐅᒃᑲᓐᓂᕆᐊᖃᕐᖓᑦ ᕿᒥᕐᕈᔭᐅᓗᓂᓗ ᖃᓄᖅ ᐱᔭᕇᖅᑕᐅᓛᕐᒪᖔᖅ 

ᐅᖃᕈᓐᓇᖅᓯᓚᐅᙱᓂᕐᓂ ᐊᑐᓕᖁᔭᓕᐅᓚᐅᙱᓂᓐᓂᓪᓗ.  

 

ᑕᐃᒪᓕ ᐱᓕᕆᕕᕗᑦ ᐃᓗᐊᓂ ᐊᓪᓚᕝᕖᑦ ᐃᓱᒪᔅᓴᖅᓯᐅᕈᑎᖃᕇᖅᑲᑕ ᓇᐃᓈᖅᓯᒪᔪᓂᑦ ᐅᓂᒃᑳᓕᐊᒥᓂᕐᓂᑦ 

ᓴᖅᑭᖅᓯᓛᕐᖓᑕ. ᐊᒻᒪᓗ ᑖᒃᑯᐊ ᓴᖅᑭᕈᒪᓪᓚᕆᓕᕐᖓᒋᒡᒎᖅ ᐅᓂᒃᑳᓕᐊᒥᓃᑦ 6-ᒋᔭᖓ ᒪᓕᒐᓕᐅᕐᕕᒃ 

ᐃᓱᓕᓚᐅᖅᑎᓐᓇᒍ.” 

 

ᐅᓪᓘᒃ ᒪᕐᕈᐃᓐᓇᐅᓕᕐᖓ, ᐅᖃᖅᑏ. ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑲ ᓇᐃᓪᓕᒋᐊᖅᓯᒪᔪᓂᑦ ᐅᓂᒃᑳᓕᐊᕐᒥᓂᕐᓂᑦ 

ᒪᓕᒐᓕᐅᕐᕕᒻᒨᖅᓯᒍᓐᓇᕐᓗᓂ ᐃᓱᓕᓚᐅᙱᓂᑦᑎᓐᓂ ᒪᓕᒐᓕᐅᖅᑎᐅᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒋᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ.  

 

ᐅᖃᖅᑏ, ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒥᒻᒪᑦ ᐱᓇᓱᐊᕈᓯᐅᓚᐅᖅᑐᒥᒃ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᔾᔪᑎᖓ 

ᐊᖏᔫᑎᓄᑦ ᐱᔭᔅᓴᐅᔪᓄᑦ “ᓲᑦᓯᐅᓪ ᑐᓚᑦᑕᕐᕕᖓ” ᑖᓐᓇ ᐱᒋᐊᖅᑎᑕᐅᓂᐅᓴᒻᒪᑦ ᑭᓯᐊᓂ “ᐱᒋᐊᓕᕋᑖᕐᓂᕐᒦᒻᒪᑦ 

ᐱᕙᓪᓕᐊᑎᑕᐅᒃᑲᓐᓂᕆᐊᖃᖅᑐᓂ” ᑕᕝᕗᖓ ᐅᖃᓕᒫᕐᓗᒋᑦ. 

 

ᑐᑭᓯᒃᑲᓐᓂᕈᑎᔅᓴᐃᑦ ᒐᕙᒪᒃᑯᓐᓄᑦ ᓴᖅᑭᖅᑕᐅᓯᒪᔪᑦ ᐅᖃᖅᓯᒪᒻᒪᑕ ᐅᓇᒎᖅ ᐱᓕᕆᓂᐅᔪᖅ ᐅᖃᓕᒫᕐᓗᒋᑦ 

“ᓄᑖᕈᕆᐊᖅᓯᒐᔭᖅᑐᖅ ᑯᔾᔪᐊᕌᓗᒃ ᑐᓚᑦᑕᕐᕕᖓᓂᒃ ᐊᖅᑯᑎᓕᐅᕐᓗᑎᓪᓗ ᐊᕐᕌᒍᓕᒫᖅ ᐊᑐᖃᑦᑕᕋᔅᓴᐅᒐᔭᖅᑐᒥᒃ, 

ᐊᒻᒪ ᓄᑖᕈᕆᐊᖅᑕᐅᓗᓂ ᓄᓇᓯᐅᑎᑯᑖᑉ ᐊᖅᑯᑎᖓ, ᐊᒻᒪᑦᑕᐅᖅ ᓯᑯᓯᐅᑎᓂ ᐊᑐᐃᓐᓇᖃᖅᑎᑦᑎᓗᑎ. ᑕᐃᒪ 

ᓇᓗᓇᐃᖅᑕᐅᓚᐅᕐᓗᓂ ᑐᓚᑦᑕᕐᕕᖓ ᓲᑦᓯᐅᓪ ᐊᕐᕌᒍᓕᒫᖅ ᐊᑐᕋᔅᓴᕈᕐᓗᓂ ᐊᖅᑯᑎᓪᓚᕆᕈᕐᓗᓂᓗ. 

ᑕᒪᐅᙵᖅᑎᑕᐅᒐᓱᑦᑐᓄᑦ ᐊᐅᓪᓚᑎᑦᑎᖃᑦᑕᕐᕕᔅᓴᕈᕐᓗᓂ ᑕᓯᐅᔭᕐᔪᐊᖅᑎᒍᑦ ᑖᕗᖓ ᐃᒪᕐᔪᐊᑉ ᐊᑭᐊᓄᑦ, 

ᐊᒻᒪᓗᑦᑕᐅᖅ ᓲᑦᓯᐅᓪ ᑲᓱᖅᑎᑕᐅᓗᓂ ᑲᓇᑕᒥᐅᑕᐅᖃᑎᖏᓐᓄᑦ.”  

 

ᒥᓂᔅᑕ ᖃᐅᔨᒪᒻᒪᑦ ᑖᓐᓇ ᑰᒡᔪᐊᕌᓗᖕᒥ ᑭᕙᓪᓕᕐᒥᐅᑦ ᖃᓂᒋᔭᑦᑎᐊᖓᓃᒻᒪᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᑖᓐᓇ ᑰᒡᔪᐊᕌᓗᖕᒥ ᐊᕐᕌᒍᓕᒫᖅ ᐊᕐᕌᒍᓕᒫᒧᑦ ᐊᑐᕋᔅᓴᐅᔪᒥᒃ ᐊᑐᕌᓕᐅᕋᓱᓐᓂᖓ ᑲᓱᖅᑕᐅᓛᕐᒪᖔᑦ ᑭᕙᓪᓕᕐᒥ 

ᐊᖅᑯᑎᓕᐊᖑᒐᓱᑦᑐᓄᑦ ᓄᓇᓕᓐᓂ ᑲᑎᑎᑦᑎᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᓪᓕ ᖃᐅᔨᓴᕐᓂᐅᑉ ᐊᖅᑯᑎᒥᑦ 

ᐊᓯᖏᓐᓂᑦ ᒐᕙᒪᖃᕐᕕᕐᒥᐅᔪᒥ ᓄᓇᕗᒻᒧ ᑲᓱᖅᑎᑦᑎᓇᓱᓐᓂᐅᙱᑦᑐᖅ. ᑕᐃᒃᑯᐊᖔᕐᓕ ᑕᓪᓕᒪᐃᑦ ᓄᓇᓖᑦ 

ᑭᕙᓪᓕᕐᒥ ᑲᓱᖅᑕᐅᒐᓱᑦᑐᑦ ᐊᑐᕆᐊᕐᒧᑦ. ᖃᐅᔨᒪᙱᓇᒃᑭᑦ ᖃᓄᒃᑲᓐᓂᖅ ᖃᐅᔨᓴᕐᓂᖅ ᖃᐅᔨᒐᓱᐊᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕋᕕᑦ. ᐊᑏᑐᖅ ᑐᑭᒧᐊᒃᑎᓛᖅᐸᐃᑦ 

ᐱᓕᕆᕝᕕᖏᑦ ᑖᓐᓇ ᑰᒡᔪᐊᕌᓘᑉ ᐱᕙᓪᓕᐊᓂᐊᕐᓂᖓᓄᑦ. ᐃᓕᑕᕆᑉᓗᒍ ᑐᑭᓯᐅᒪᑉᓗᓂᓗ ᒐᕙᒪᒃᑯᑦ 2026-2027 

ᐊᑭᑐᔫᑎᓄᑦ ᓇᓚᐅᑦᑖᖅᓯᒪᔪᑦ ᓴᖅᑭᔾᔮᙱᒻᒪᑕᒎᖅ ᑭᓯᐊᓂ 7ᖓᓐᓂ ᒪᓕᒐᓕᐅᖅᑏᑦ ᓂᕈᐊᖅᑕᐅᒍᑎᒃ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᑦᓯ %−ᖏᑦ ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᑎᓕᐅᖅᑐᖃᕋᔭᕈᓂ ᐊᑭᖃᕋᔭᕐᓂᖓ 

ᒐᕙᒪᒃᑯᓐᓄᑦ ᖃᑦᓯᓪᓗ %-ᖓ ᒐᕙᒪᑐᖃᒃᑯᓐᓄᑦ ᐊᑐᖅᑕᐅᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᓯᐅᕐᓂᕐᒧᑦ 

ᖃᐅᔨᓴᕐᓂᖅ ᑲᓇᑕᒥ ᐊᖅᑯᑎᐅᕙᑦᑐᓄᑦ ᑮᓇᐅᔭᖃᖅᑎᑕᐅᓪᓗᓂ 75% ᒐᕙᒪᑐᖃᒃᑯᓐᓂ ᐱᓪᓗᓂ. $2,000,000ᒥᒃ 

ᐊᑭᖃᓚᐅᖅᑐᖅ ᖃᐅᔨᓴᕐᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1429 - 6(2): ᐳᔫᕐᓗᒻᒥᑦ ᓄᖅᑲᖓᔾᔪᑎᒃᓴᐅᓲᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᓱᕈᒪᓪᓗᒍ ᑖᓐᓇ ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᐅᔪᓄᑦ. 

 

ᐅᖃᖅᑎᑦᑎᔨ, ᐊᐅᔭᖅ ᐊᓂᒍᓕᕐᒥᖕᒪᑦ ᐅᑭᐅᕐᓗ ᖃᒡᓕᔪᑯᓘᓪᓗᓂ. ᒥᓂᔅᑕ ᐃᖅᑲᐅᒪᔪᒃᓴᐅᔪᖅ 

ᐊᐱᖅᓱᖃᑦᑕᓚᐅᖅᓯᒪᒐᒃᑯ ᐅᐱᕐᖔᖑᓕᕌᖓᑦ ᑲᑎᒪᑎᓪᓗᑕ ᓄᓇᕗᒻᒥ ᐊᑲᐅᙱᓕᐅᕈᑎᐅᔪᒥᒃ ᐊᖅᑯᑏᑦ 

ᐳᔫᕐᓂᖏᓐᓂᑦ ᓄᓇᓕᖕᓂ. ᒫᓐᓇ ᐱᕕᖃᕐᕕᒋᔪᒪᕙᕋ ᐊᐱᕆᓗᒍ ᖃᓄᖅ ᐱᓕᕆᓯᒪᓕᕐᒪᖔᖏᓐᓂᒃ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᕝᕕᐊᓂᒃ ᑕᒪᑐᒪ ᐳᔫᖃᑦᑕᖅᑑᑦ ᐊᖅᑯᑏᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᐅᔪᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᔨᕗᑦ ᑖᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ 

ᐱᓕᕆᖃᑎᖃᖅᓱᑎᒃ ᖃᓄᐃᑦᑐᓂᒃ ᐱᐅᓛᓂᒃ ᑕᒪᒃᑯᓂᖓ ᐳᔫᔾᔭᐃᒃᑯᑎᓂᒃ ᐊᑐᐃᓐᓇᖅᑕᖃᕐᒪᑭᐊᖅ 

ᖃᐅᔨᓴᖅᓯᒪᓪᓗᑎᒃ ᐊᒻᒪᓗ ᑕᐃᒪ ᐱᖓᓲᔪᓂᒃ ᓇᓗᓇᐃᖅᓯᓯᒪᓪᓗᑎᒃ ᑖᒃᑯᐊ ᓄᓇᓖᑦ ᐊᑐᕈᓐᓇᖅᑕᖏᓐᓂᒃ. 

ᑕᐃᒪᓐᓇ ᒫᓐᓇᒧᑦ ᐱᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᐃᓚᖓ ᐊᐱᖅᑯᑎᒋᔪᒪᔭᕐᒪ ᑭᐅᒐᓗᐊᖅᑎᓪᓗᓂᐅᒃ ᑭᓯᐊᓂ (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᕆᒐᒃᑯ ᒥᓂᔅᑕᒧᑦ ᐅᐱᕐᖔᖅ ᐃᒃᓯᕙᑎᓪᓗᑕ ᒪᓕᒐᓕᐅᕐᕕᒻᒥ ᐅᖃᓚᐅᕐᒪᑦ ᐱᓕᕆᕝᕕᖓᒎᖅ 

ᐃᖅᑲᓇᐃᔭᖃᑎᖃᖅᓯᒪᓕᕐᒪᑕ ᐅᖃᓵᖅᓱᓂᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᑭᓱᓪᓚᑦᑖᓂᒃ ᑮᓇᐅᔭᓂᒃ ᑐᑦᓯᕋᖅᓯᒪᕙ ᑲᑐᔾᔨᖃᑎᒌᑦ ᒐᕙᒪᒃᑯᓐᓂᑦ 

ᐱᕙᓪᓕᐊᕈᑎᑦᓴᐅᓂᐊᖅᑐᓄᑦ ᐳᔫᓗᐊᖅᑕᐃᓕᖃᑦᑕᖅᑎᑦᑎᓂᕐᒧᑦ ᐊᖅᑯᑎᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᐅᔪᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐃᖅᑲᓇᐃᔮᖑᓯᒪᔪᖅ ᓇᓪᓕᐊᒃ 

ᐳᔫᔾᔭᐃᒃᑯᑎᐅᔪᓐᓇᖅᑐᑦ ᐱᐅᓛᖑᓇᔭᕐᒪᖔᑦ, ᐱᖓᓱᑦ ᑕᐃᒪ ᓇᓗᓇᐃᖅᑕᐅᓯᒪᕗᑦ ᓄᓇᓕᓐᓄᓪᓗ 

ᐅᖃᐅᓯᐅᖅᒪᓪᓗᓂ ᑖᒃᑯᐊ ᐊᑐᐃᓐᓇᐅᑦᑎᐊᕐᓂᖏᓐᓂᒃ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᑦᑕ ᐃᖃᓗᖕᓂᕐᒥᐅᓪᓕ ᐱᕕᖃᑦᑎᐊᕐᒪᑕ ᑕᒫᓂ ᓄᓇᓖᑦ. ᐊᖅᑯᑎᖏᑦ 

ᐅᓄᖅᑯᑦ ᕿᑯᖅᑕᐅᓯᒪᑎᓪᓗᒋᑦ. ᐳᔫᕐᓂᖓᓕ ᑕᒪᓐᓇ ᒥᑭᓐᓂᖅᓴᐅᖕᒪᑦ ᓲᕐᓗ ᓄᓇᓕᖕᓂ ᒥᑭᓐᓂᖅᓴᓂᒃ ᑕᑯᓪᓗᓂ 

ᐃᒡᓗᓕᖕᒥ ᐅᕝᕙᓘᓐᓃᑦ ᐃᒃᐱᐊᕐᔪᖕᒥ. 

 

ᐅᖃᖅᑎᑦᑎᔩ, ᐃᓱᒪᓇᖃᑦᑕᕋᓗᐊᕐᒪᑦ ᐊᖅᑯᑏᑦ ᓄᓇᓕᕋᓛᖑᓂᖅᓴᓂᑦ ᕿᑯᖅᑕᐅᖁᓪᓗᒋᑦ ᑕᒪᓐᓇ ᐳᔪᐊᓗᒃ 

ᐱᑕᖃᙱᓐᓂᖅᓴᐅᔪᓐᓇᕐᓂᐊᕐᒪᑦ. ᑭᓯᐊᓂ ᖃᐅᔨᒪᔪᖓ, ᑐᑭᓯᐅᒪᔪᖓ ᐊᑭᑐᔪᕐᔪᐊᕐᖑᖕᒪᑦ ᐊᒻᒪ 

ᑮᓇᐅᔭᖃᖅᑐᐊᓘᙱᖦᖢᓯ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐱᓕᕆᕝᕕᖓ ᖃᓄᐃᓕᐅᖅᓯᒪᕙᑦ, ᖃᓄᖅ ᐊᑭᑐᒐᔭᕐᓂᖓᓂᒃ 

ᖁᐊᖅᑎᑕᕋᓕᐅᖅᐸᓕᕈᑎᒃ ᐊᖅᑯᑎᓂᒃ ᓄᓇᓕᐅᔪᓂᒃ ᓄᓇᓕᐸᐅᔭᐅᑉ ᓯᓚᑖᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓇᓲᖑᒻᒪᑦ ᐊᓯᐅᒐᐃᒻᒪᑦ ᐅᖃᐅᓯᕆᔭᐅᑲᓪᓚᑦᑐᑦ. ᒥᓂᔅᑕ ᓄᓇᓕᖕᓄᑦ 

ᐱᔨᑦᑎᖅᑎᐅᔪᓄᑦ, ᒥᔅᑕ ᑕᐃᕕᑎ  ᐊᕿᐊᕈᖅ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᒪᒥᐊᓇᖅ, ᐅᖃᖅᑏ. ᖃᐅᔨᒪᓪᓗᒍ ᑖᓐᓇ ᐱᒻᒪᕆᐅᒻᒪᑦ 

ᑭᓯᐊᓂ ᑕᒻᒪᑦᑐᑦᓴᐅᒐᓗᐊᖅᑐᖓ ᖃᓄᑭᐊᖅ ᐃᖅᑲᓇᐃᔮᖃᖅᓯᒪᖅᑰᙱᒻᒪᑦ ᖁᐊᖅᑎᑕᕋᓕᐅᕐᓂᒻᒥᒃ ᓇᓕᐊᓐᓂᒃ 

ᓄᓇᓕᓐᓂ ᓱᓕ. 

 

ᖃᐅᔨᒪᒐᑦᑕ ᐊᑭᖓ ᐊᐳᖅᓯᒪᐅᑎᐅᖏᓐᓇᕐᒪᑦ ᑕᒪᑐᒧᖓ ᑕᐃᒪᐃᑦᑐᒧᑦ ᑐᕌᕋᔭᖅᑐᒥᒃ ᑭᓯᐊᓂ 

ᐃᓱᒪᒋᑦᓴᐃᓐᓇᕋᓗᐊᖅᑕᕗᑦ ᑭᓯᐊᓂ ᐊᑭᖓ ᐱᙲᓐᓇᕈᑕᐅᓯᕙᒻᒪᑦ ᖁᐊᖅᑎᑕᕋᓕᐊᖅᐸᓐᓂᕐᒥᒃ ᐊᓯᖏᓐᓂ 

ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1430 - 6(2): ᐃᓄᐃᓐᓇᖅᑐᓐ ᐅᖃᐅᓯᖓᓐ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᖃᐅᓯᓕᕆᓂᕐᒧᑦ ᒥᓂᔅᑕᖓᓄᑦ ᐃᓄᐃᓐᓇᖅᑐᑦ 

ᐅᖃᐅᓯᐊ ᐱᓪᓗᒍ.  

 

ᐅᖃᖅᑎ, ᒪᓕᒐᓕᐅᖅᑎᐅᓪᓗᓂ ᓂᕈᐊᖅᑎᖁᑎᒋᕝᕕᒋᔭᓐᓂ ᖁᕐᓗᖅᑐᒧᑦ ᐊᔭᐅᖅᑐᐃᖏᓐᓇᕋᒪ 

ᑲᔪᖏᖅᓴᐅᑎᑦᓴᖓᓂᒃ ᐆᒻᒪᒃᑲᓐᓂᕈᑎᑦᓴᖓᓂᒃ ᐃᓄᐃᓐᓇᖅᑐᑦ ᐅᖃᐅᓯᖓᓐᓂᒃ. ᐅᖃᖅᑎ, ᐊᐃᑉᐱᕐᒥ 

ᑲᑎᒪᓂᖃᖅᑎᓪᓗᑕ ᒥᓂᔅᑕᐅᔪᖅ ᐃᒡᓗᒧᑦ ᓵᖓᓄᐊᖅᓯᓚᐅᕐᒪᑦ ᐅᖃᐅᓯᓕᕆᓂᕐᒧᑦ ᐅᓂᒃᑳᓂᒃ 2023-2024 

ᐊᕐᕌᒍᑕᒫᖅᓯᐅᑎᑦ. 

 

ᐅᖃᖅᖢᒍ 52.9% ᓄᓇᕗᒻᒥᐅᑦ ᐅᖃᓚᐅᖅᐳᑦ ᐃᓄᒃᑐᑦ ᐅᖃᐅᓯᑐᐊᕆᒻᒪᔾᔪᒃ. 52.2 ᐃᓄᒃᑎᑐᑦ ᐊᒻᒪ 0.6 

ᐃᓄᐃᓐᓇᖅᑐᑦ. ᑕᕝᕙ ᓄᓇᕗᑦ ᐊᓯᐅᔨᕙᓪᓕᐊᒻᒪᕆᓐᓂᖓᓂᒃ ᑕᑯᑎᑦᓯᕗᖅ ᐅᖃᐅᓯᕐᒥᓂᒃ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᐃᒡᓗᒧᑦ ᖃᓄᖅ ᐱᓇᓱᓐᓂᐊᖅᓯᒪᒻᒪᖔᑕ ᐃᓄᐃᓐᓇᖅᑐᑦ ᐊᓯᐅᔨᔭᐅᕙᓪᓕᐊᓂᖓ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᓗᒍᓗ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᖏᓐᓇᕐᒪᑦ. ᐃᓄᐃᓐᓇᖅᑐᑦ ᐆᒻᒪᒃᑲᓐᓂᕈᑎᑦᓴᖓᓄᑦ. ᐅᖃᖅᑎ, ᐱᓗᐊᖅᑐᒥᖃᐃ ᖁᕐᓗᖅᑐᒥ 

ᖃᓄᐃᓕᐅᕐᓂᕗᑦ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᑐᓵᔩᑦ ᑲᑎᖃᑎᒋᔪᓐᓇᖅᓯᒪᓚᐅᕋᒃᑭᑦ ᖁᕐᓗᖅᑐᕐᒨᕌᖓᒪ. 

ᐅᖃᕈᒪᑐᐃᓐᓇᖅᓱᒍ ᐊᑲᐅᓈᖅᑎᑦᓯᐊᓚᐅᕋᒃᑭᑦ ᐱᓕᕆᕙᑦᑐᓪᓗ ᐱᒻᒪᕆᐅᔪᓂᒃ. ᑕᒪᑐᒪᙵᑑᙱᑦᑐᖅ, 

ᐆᒻᒪᒃᑲᐃᒋᐊᒃᑲᓐᓂᕐᓂᕐᒥᓪᓗ ᐅᖃᐅᓯᖓᓂᒃ.  

 

ᑕᐃᒪᐃᑦᑎᓪᓗᒍ, ᖃᓄᖅᑑᖅᐸᓪᓕᐊᕗᒍᑦ ᐆᒻᒪᑦᓯᒃᑲᓐᓂᕋᓱᓐᓂᕐᒧᑦ ᖁᕐᓗᖅᑐᒥ ᐅᖃᐅᓯᖓᓐᓂᒃ. ᑖᓐᓇ 

ᐱᓕᕆᕝᕕᑦᑎᓐᓄᑦ ᕿᒥᕐᕈᔭᐅᖏᓐᓇᖅᑐᖅ. ᒫᓐᓇᐅᔪᓪᓗ ᑕᐅᑐᒃᐸᓪᓕᐊᕗᒍᑦ ᐆᒻᒪᑦᑎᑦᓯᒋᐊᕈᑎᑦᓴᒃᑲᓐᓂᕐᒧᑦ 

ᐱᓕᕆᓂᐊᖅᑐᒥᒃ ᖁᕐᓗᖅᑐᕐᒥ ᐱᓕᕆᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᑦ ᑕᑯᑎᑦᓯᓯᒪᒋᕗᑦ ᐱᓕᕆᐊᒃᓴᓂᒃ ᐱᓇᓱᒐᑦᓴᓂᓪᓗ. 

ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓇᙵᑦ ᓄᑖᓂᒃ ᐱᓇᓲᑎᖃᓕᖁᑉᓗᒍ ᐱᓕᕆᐊᒃᓴᓂᓪᓗ ᐃᓄᐃᓐᓇᖅᑐᑦ. ᐅᖃᖅᑎ, 

ᒫᓐᓇ ᐱᕕᖃᕈᒪᕗᖓ ᐅᐱᒋᔪᒪᓪᓗᒋᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᐅᕋᓱᑦᑎᐅᙱᑦᑐᑦ ᑎᒥᐅᔪᐃᑦ, 

ᑭᒃᑯᑐᐃᓐᓇᐃᓪᓗ ᐊᔭᐅᖅᑐᐃᓚᐅᖅᑐᑦ, ᐱᐅᖅᓱᐊᕋᓱᓚᐅᖅᑐᑦ ᐃᓄᐃᓐᓇᖅᑐᓐ.  

 

ᐅᖃᖅᑏ, ᐱᓕᕆᕝᕕᖓ ᐸᕐᓇᐅᑎᒋᔮ ᐅᑉᓗᒥ 2025ᒥ ᐅᖃᖅᖢᒍ “ᐸᕐᓇᐅᑎᓕᐅᕐᓗᑎᑦ ᑐᓂᕐᕈᓯᐊᓂᒃ ᐃᑲᔫᑎᓄᑦ 

ᑐᓂᓯᕙᓪᓗᑎᒃ ᑲᑎᒪᑎᑦᓯᒍᑎᑦᓴᓄᑦ ᑭᕙᓪᓕᕐᒥ.”  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᐃᑲᔫᑎᐅᒍᓐᓇᖅᑐᓂᒃ ᑐᓂᕐᕈᓯᐊᓂᒃ ᑲᑎᒪᓂᖃᕋᔭᖁᑉᓗᒍ ᕿᑎᕐᒥᐅᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕐᓗᒍ ᐊᐱᕆᒻᒪᑦ. ᐊᒡᒍᖅᓯᒪᓂᖏᑦ 

ᐱᓯᒪᙱᑕᕋᓗᐊᒃᑲ ᓇᓪᓕᐊᒃ ᓄᓇᓖᑦ ᓇᓪᓕᐊᖑᓂᐊᓕᕐᒪᖔᑦ. ᓄᓇᓕᓐᓄᑦ ᑐᑭᓯᐅᒪᑎᑦᓯᒐᓱᑎᑦᓯᒋᐊᖅᐸᑦᓱᑕ 

ᖃᓄᖅ ᐊᑐᐃᓐᓇᐅᑎᒋᓂᖏᑕ ᑖᒃᑯᐊ ᑮᓇᐅᔭᐃᑦ. ᖃᓄᕐᓗ ᐊᑑᑎᖃᓪᓚᕆᒍᓐᓇᕐᓂᖏᑕ ᓄᓇᖃᖅᑐᓄᑦ 

ᑮᓇᐅᔭᓕᐅᕋᓱᑦᑎᐅᙱᑦᑐᓄᓪᓗ. 

 

ᐊᐱᖅᑯᑎᐊᓄᑦ ᖃᐅᔨᒋᐊᕐᓂᐊᖅᐳᖓ ᐱᓕᕆᕝᕕᓐᓂ ᖁᕐᓗᖅᑐᒨᕐᓂᐊᕈᒫᕐᓂᐊᕐᒪᖔᑕ ᕿᑎᕐᒥᐅᓄᓪᓗ ᐱᓗᐊᖅᑐᖅ 

ᐃᓄᐃᓐᓇᖅᑐᑦ ᐊᐱᖅᑯᑕᐅᑎᓪᓗᒍ ᐱᓗᐊᖅᑐᒥᒃ. ᐅᑎᕐᕕᒋᓪᓗᐊᑕᓛᖅᐸᕋ ᒪᓕᒐᓕᐅᖅᑎ ᑖᒃᑯᐊ ᐱᓯᒪᓕᕈᒃᑭᑦ 

ᑐᓴᒐᒃᓴᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᓛᖅᐸᒃᑲ ᑐᓴᒐᒃᓴᐅᓂᕋᖅᑕᑎᑦ. ᐅᖃᖅᑎ, ᐱᓕᕆᕝᕕᖓ 

ᐸᕐᓇᐅᑎᖓ ᐅᖃᖅᓯᒪᕗᖅ ᐱᓕᕆᐊᒃᓴᕆᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᑐᓵᔨᖃᖅᐸᓪᓗᑎᒃ ᓄᓇᕗᒻᒥᐅᓕᒫᓄᑦ 

ᐅᖃᐅᓯᖅᑕᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᑦ ᑯᐊᐸᕇᓴᖁᑎᖏᓐᓄᑦ ᑎᒥᖁᑎᖏᓐᓄᑦ. 

 

ᐃᓄᐃᓐᓇᖅᑐᑦ ᐱᓪᓗᒍ ᑕᒪᒃᑯᐊ ᑐᓴᐅᒪᑎᑦᓯᓂᖅ ᐊᒻᒪᓗ ᐆᒻᒪᑎᑦᓯᒋᐊᒃᑲᓐᓂᕐᓂᖅ ᐱᓇᓲᑎᐅᒍᓐᓇᖅᑐᑦ ᑕᒪᒃᑯᐊ 

ᐱᓪᓗᒋᑦ ᑐᓴᕋᑦᓴᖃᖅᐸ ᐅᓪᓗᒥᓂᓴᒃᒧᖅ ᐱᒻᒪᕆᐅᔪᒧᑦ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ ᑕᐅᑐᒃᐸᓪᓕᐊᕗᒍᑦ 

ᕿᒥᕐᕈᐃᓐᓇᖅᓱᑕ ᖃᓄᖅᑑᕈᑎᑦᓴᓂᒃ ᐆᒻᒪᑦᓴᐃᒐᓱᐊᕐᓂᖅ ᖃᓄᖅ ᐱᕙᓪᓕᐊᒍᓐᓇᕐᒪᖔᑦ ᖁᕐᓗᖅᑐᒥ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑑᑎᖃᒃᑲᓐᓂᕋᓱᓐᓂᐊᖅᐳᒍᑦ ᐆᒻᒪᑦᑎᑦᓯᒃᑲᐃᒐᓱᒃᑲᓐᓂᕐᓂᕐᒥᒃ. ᓱᒃᑲᐃᓪᓕᕚᓪᓕᕈᑎᒋᓕᕐᓗᒎᔾᔮᙱᑦᑐᒍᑦ 

ᑐᑭᒧᐊᕈᑕᐅᕙᑦᑐᓂᒃ ᐃᓄᑦᑎᑑᓕᕆᓂᐅᕙᑦᑐᓂᒃ.  ᑖᓐᓇ ᑕᐅᑐᑦᑕᐅᖏᓐᓇᓲᖅ, 

ᑕᐅᑐᐃᓐᓇᕐᓂᐊᖅᐸᓐᓂᐊᖅᓱᑎᒍᓪᓗ ᑮᓇᐅᔭᖅᑑᑎᖃᒃᑲᓐᓂᕐᓂᖅᓴᐅᖁᑉᓗᑕ. 

 

ᐃᓄᐃᓐᓇᖅᑐᓪᓗ ᐅᖃᖅᐸᑦᑐᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ ᑐᓵᔨᐅᓕᒻᒪᑦᓴᓂᕐᒥᒃ ᐃᓕᓐᓂᐊᖃᑦᑕᖁᑉᓗᒋᑦ 

ᐊᑲᓈᓪᓗᐊᕋᓗᐊᕐᒪᑦ ᐃᓕᑉᓯᓐᓄᑦ. ᐃᓚᐅᑎᑦᓯᐊᓂᕐᒥᒃ ᐆᒻᒪᑎᑦᓯᒃᑲᓐᓂᕋᓱᓐᓂᕐᒥᒃ ᐅᖃᐅᓯᑦᓯᓐᓂᒃ 

ᑐᙵᓱᑦᑎᑕᐅᑦᓯᐊᖅᓱᑎᓪᓗ ᓯᓚᑦᑐᓴᕐᕕᒃᑯᓐᓄᑦ ᐃᓕᓐᓂᐊᖅᐸᑦᑐᑦ. ᐊᖅᑯᑎᒋᓗᒋᑦ ᑖᒃᑯᐊ ᐱᓕᕆᖃᑎᒋᓪᓗᒋᓪᓗ 

ᖁᓚᖏᑦᑐᖓ ᑖᒃᑯᓄᖓ ᐃᓕᓐᓂᐊᕈᒪᔪᓂᑦᑕᐅᖅ ᖁᕕᐊᒋᔭᐅᑦᓯᐊᕐᓂᐊᕐᒥᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᓪᓗᓕᒑᕐᔪᒻᒧᓪᓗ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1431 - 6(2): ᐃᓅᔪᓐᓃᖅᑐᓄᑦ ᕿᒪᐃᔾᔪᑎᓕᐊᑦ ᑭᖑᕚᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓅᔪᓐᓃᖅᑐᑦ ᕿᒻᒪᑯᕕᓂᖏᓐᓄᑦ ᐱᖁᔭᖅ ᐱᓪᓗᒍ. 

ᐅᖃᖅᑎ, ᑎᑎᕋᕈᑕᐅᕙᑦᑐᑦ ᐃᓱᒫᓘᑎᖃᐅᓕᓚᐅᕐᒪᑦ ᑐᓗᖅᓯᒪᐅᑎᐅᕙᑦᑐᓂᒃ ᓄᓇᕗᒻᒥᐅᓂᑦ ᑲᒪᓂᐊᓕᕌᖓᒥᒃ 

ᑐᖁᖓᓕᕈᑎᒃ ᑭᒃᑯᓐᓄᑦ ᑐᓂᒐᔭᕐᓂᖏᓐᓂᒃ ᑕᒪᒃᑯᐊ ᓄᓇᖃᖅᑑᔪᓄᑦ, ᐱᓗᐊᖅᒥᓪᓗ ᒪᓕᒐᓕᕆᔨᐅᔪᓄᑦ. 

ᑎᑎᕋᖅᓯᒪᔪᖅ ᐅᖃᖅᓱᑎᒃ: 

 

“ᒫᓐᓇ ᐃᓅᔪᓐᓃᖅᑐᑦ ᕿᒻᒪᑯᕕᓂᖏᓐᓄᑦ ᐱᖁᔭᖅ ᐊᑖᓂ, ᐋᖅᑭᒋᐊᖅᑕᐅᓚᐅᖅᓯᒪᔪᖅ 2005ᒥ, 

ᐅᖃᖅᓯᒪᔪᖃᓪᓚᑦᑖᙱᒻᒪᑦ ᐃᓗᓕᖏᓐᓂᒃ ᐅᖓᓯᑦᑐᒃᑯᑦ ᐊᐱᖅᓱᖅᑕᐅᔪᓐᓇᕐᓗᑎᒃ ᑕᒪᒃᑯᐊ ᐱᓪᓗᒋᑦ. 

ᓄᕙᔾᔪᐊᕐᓇᖃᖅᑎᓪᓗᒍ, ᓄᓇᕗᒻᒥ ᑕᒪᓐᓇ ᐋᖅᑭᒍᑎᐅᑲᐃᓐᓇᓚᐅᖅᓯᒪᒻᒪᑦ ᐊᔪᙱᑲᐃᓐᓇᕈᑕᐅᓪᓗᓂ 

ᐅᖓᓯᑦᑐᒃᑯᑦ ᐊᐱᖅᓱᖅᑕᐅᔪᓐᓇᖅᖢᑎᒃ ᑕᕐᕆᔮᒃᑯᑦ ᑲᑎᒪᓂᖃᕐᓗᑎᒃ.” 

 

ᒥᓂᔅᑕ ᐅᖃᕈᓐᓇᖅᐹ ᐱᓕᕆᕝᕕᖓ ᐃᓱᒪᒃᓴᖅᓯᐅᕐᒪᖔᑕ ᐅᑎᕐᕕᒋᒃᑲᓐᓂᕐᓗᓂᔾᔪᒃ ᐅᖓᓯᑦᑐᒃᑯᑦ 

ᐊᐱᖅᓱᖅᑕᐅᔪᓐᓇᕐᓂᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᓗ ᑖᓐᓇ ᑲᑎᒪᔨ ᐊᐱᕆᕋᑖᕐᒪᑦ. 

ᖃᐅᔨᒪᔪᖓ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑖᒃᑯᓂᖓ ᕿᒥᕐᕈᓇᓕᕐᒪᑕ.  

 

ᑕᒪᑐᒪ ᒥᒃᓵᓄᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐅᖓᓯᒃᑐᒥ ᓄᓇᖃᙱᒃᑲᓗᐊᕐᓗᑎᒃ ᐊᑎᓕᐅᕈᓐᓇᕐᓂᐊᕐᒪᑕ 

ᑕᐅᑐᒃᑐᕕᓃᑦ. ᒫᓐᓇ ᕿᒥᕐᕈᓇᒃᑕᐅᔪᖅ, ᐅᑎᕐᕕᒋᓂᐊᕋᒃᑯ ᐃᓅᔪᓐᓃᖅᑐᑦ ᕿᒻᒪᑯᕕᓂᖏᑦ ᐱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐃᓕᓴᖅᓯᔪᖓ ᐱᓕᕆᕝᕕᒃ ᑖᓐᓇ ᑭᖑᓂᑦᑎᓐᓂ 

ᓴᓇᓚᐅᖅᓯᒪᖕᒪᑕ ᐊᖏᕐᕋᒥ ᑕᑕᑎᕆᐊᓕᖕᓂᒃ.  

 

ᐅᖃᖅᑎ, ᑕᐃᒃᑯᓄᖓ ᐃᓅᔪᓐᓃᖅᑐᓂᒃ ᕿᒻᒪᑯᒃᓴᓂᒃ ᐅᖃᖅᑎ, ᑎᑎᖅᑲᓂᒃ ᓴᖅᑭᑦᑎᓚᐅᕋᒪ ᑖᒃᑯᓂᖓ 

ᓄᓇᓕᖕᓂ ᐊᑎᓕᐅᕈᓐᓇᖁᓪᓗᒋᑦ ᑕᒪᒃᑯᓂᖓ ᐱᖁᔭᖅᑎᒍᑦ ᑎᑎᕋᖅᓯᒪᔪᓂᒃ ᓄᓇᓕᖕᓂ. ᐅᖃᖅᑎ, ᑖᒃᑯᐊ 

ᒪᓕᒐᓕᕆᔨᒃᑯᑦ ᐱᓕᕆᕕᖏᑦ ᐊᖏᓚᐅᕐᒪᑕ ᐱᓕᕆᐊᒃᓴᓂᒃ ᐸᕐᓇᐅᑎᖏᓐᓂᒃ ᑕᐃᒃᑯᐊᒎᖅ ᐱᖁᔭᖅᑎᒍᑦ 

ᐊᑎᓕᐅᕐᕕᖕᒧᑦ ᐱᓕᕆᕕᖓ ᑲᒪᖕᒪᑕ ᑖᒃᑯᓂᖓ ᐊᑎᓕᐅᖅᑕᐅᕙᓪᓕᐊᔪᓂᒃ ᐱᖁᔭᖅᑎᒍᑦ ᑕᒪᒃᑯᐊ 

ᐊᑎᓕᐅᖅᑕᐅᔭᕆᐊᓖᑦ ᐊᒻᒪ ᑕᐃᒃᑯᐊ ᐊᑎᓕᐅᕆᔪᓐᓇᖅᑐᑦ ᑲᒥᓯᓇᐃᑦ ᓱᓕᓂᕋᐅᑎᓄᑦ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᒃᓯ ᖃᓄᐃᓕᐅᕐᒪᖔᑕ, ᑎᓕᐅᕆᕙᖕᓂᖅᓴᐅᕙᑦ ᓄᓇᕗᒻᒥᐅᑦ ᐊᑎᓕᐅᖅᑐᓂᒃ 

ᑕᐅᑐᒡᓗᓂᒃ ᑲᒥᓯᓇᐅᓂᕋᖅᑕᐅᔪᖅ ᐊᖏᖅᑎᑦᑎᔨᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᓕ ᑖᓐᓇ ᐊᐱᕆᔪᖅ. ᕿᒥᕐᕈᓇᓕᕋᑦᑕ 

ᑕᐃᒪᓐᓇ ᕿᓂᓕᖅᑐᒍᑦ ᑕᐃᒃᑯᓂᖓ ᐃᓚᐅᔪᓐᓇᖅᑐᓂᒃ ᑕᐃᒪᓐᓇ ᑲᒥᓯᓇᙳᕈᒫᖅᑐᓂᒃ ᓱᓕᓂᕋᐅᑎᓄᑦ 

ᐊᑎᓕᐅᕈᓐᓇᕐᓗᑎᒃ ᐃᓕᓐᓂᐊᓯᓈᑦ ᑲᑎᒪᑎᑕᐅᖃᑦᑕᕐᓗᑎᒃ ᑕᐃᒃᑯᐊ ᑎᑎᕋᕐᕕᖓᓐᓄᑦ ᐃᓅᔪᓃᖅᑐᑦ 

ᕿᒻᒪᑯᖏᓐᓄᑦ. 

 

ᒥᑦᑎᒪᑕᓕᖕᒥᓪᓗ, ᐃᒃᐱᐊᕐᔪᖕᒥ ᑖᒃᑯᓂᖓ ᐱᓕᕆᐊᖃᖃᑦᑕᕐᒪᑕ ᐃᓅᔪᓐᓃᖅᑐᑦ ᕿᒻᒪᑯᕕᓂᖏᓐᓂᒃ. ᑕᐃᒪᓐᓇ 

ᐃᖅᑲᓇᐃᔭᖃᑎᒌᖕᒪᑕ ᓄᓇᕗᒻᒥᐅᑦ ᐃᑲᔪᖅᑕᐅᔪᒪᓪᓗᑎᒃ ᓄᓇᕗᒻᒥᐅᓄᑦ ᐅᖃᖅᐳᒍ ᑕᒪᒃᑯᓂᖓ 

ᐃᑲᔪᖅᑐᐃᖁᓪᓗᒋᑦ. ᑕᐃᒃᑯᐊ ᓇᓗᓇᐃᙱᑦᑎᐊᖅᑐᓂᒃ ᐃᓱᒫᓗᖕᓇᙱᑦᑐᓂᒃ ᑲᒪᒋᔭᐅᔪᓐᓇᕐᓂᐊᕐᒪᑕ 

ᐃᓅᔪᓐᓃᖅᑐᑦ ᕿᒻᒪᑯᕕᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑎᑎᕋᐅᓯᐊᕆᓚᐅᖅᑕᕋ ᑕᐃᓐᓇ ᓴᖅᑭᓚᐅᖅᑕᕋ 

ᒪᓕᒐᓕᐅᕐᕕᖕᒥ ᑐᓗᖅᑕᐅᑎᓂᒃ ᐅᓄᑲᓪᓚᒃᑐᓂᒃ ᓵᙵᒃᓯᖃᑦᑕᕐᒪᑕ ᑎᑎᕋᕋᓱᓕᕌᖓᑕ ᐃᓅᔪᓐᓃᖅᑐᖅ 

ᕿᒻᒪᑯᕕᓂᖏᓐᓂᒃ ᐊᒻᒪᓗᑦᑕᐅᖅ ᑐᓵᔨᖃᕆᐊᖃᓕᖅᐸᒃᖢᑎᒃ ᐊᒻᒪ ᐊᐅᓪᓚᐅᑎᖏᑦ ᐊᑭᖃᖅᐸᒃᖢᑎᒃ 

ᑭᖑᕙᕆᐊᕈᑕᐅᕙᒃᖢᑎᒡᓗ.  

 

ᐅᖃᖅᑎ, ᑖᒃᑯᐊ ᑎᑎᕋᐅᓯᐊᕕᓃᑦ ᐱᖃᓯᐅᔾᔨᓯᒪᖕᒥᖕᒪᑕ ᐋᖅᑭᒋᐊᕈᑎᒃᓴᕆᓂᐊᖅᑕᖏᓐᓂ ᐃᑲᔪᕈᑎᐅᓂᐊᖅᑐᓂ 

ᑕᒪᑐᒪ ᐃᓱᒫᓗᖕᓇᖅᑐᓄᑦ. ᑐᒃᓯᕋᐅᑏᑦ ᑖᓐᓇ ᐋᖅᑭᒋᐊᕈᑎ ᐃᒪᓐᓇ ᐅᖃᓚᐅᕐᒪᑕ. ᑖᒃᑯᐊ ᐋᖅᑭᒋᐊᕈᑎᖏᑦ 

ᐃᓅᔪᓐᓃᖅᑐᑦ ᕿᒻᒪᑯᕕᓂᖏᑦᑕ ᐱᖁᔭᕐᔪᐊᖏᑦ ᑕᐃᒪᓐᓇ ᑕᑯᓐᓇᖅᑐᒥᒃ ᑕᐃᒃᑯᐊ ᖃᕆᓴᐅᔭᑎᒍᑦ 

ᑕᑯᒃᓴᐅᑲᐅᑎᒋᓗᑎᒃ ᑕᐃᒪᓐᓇ ᐊᑎᓕᐅᕈᓐᓇᕐᓂᐊᕐᒪᑕ ᖃᕆᓴᐅᔭᒃᑯᑦ ᐊᑐᕐᓗᑎᒡᓗ ᑕᒪᒃᑯᓂᖓ ᐃᖅᑲᖅᑐᐃᕕᖕᒥ 

ᐊᖏᖅᑕᐅᓗᑎᒃ ᐊᒻᒪ ᐱᖃᓯᐅᔾᔨᓗᑎᒃ ᒪᓕᒐᖃᕐᓗᑎᒃ ᑕᐃᓐᓇ ᑲᒥᓯᓇᒋᔭᐅᔪᖅ ᓱᓕᓂᐊᕐᓂᕐᒧᑦ 

ᐊᑎᓕᐅᖅᑎᑦᑎᔨᐅᖃᑦᑕᖅᑐᖅ ᓇᔪᙱᒃᑲᓗᐊᕐᓗᓂ ᓱᓕᓂᐊᕐᓂᕋᖃᑦᑕᕐᓗᑎᒃ ᐊᒻᒪ ᑐᓵᔨᖃᕐᓗᑎᒃ. 

 

ᒥᓂᔅᑕ ᐊᖏᕈᓐᓇᖅᐸ ᐱᓕᕆᔪᓐᓇᕐᒪᖔᑕ ᕿᒥᕐᕈᓇᒡᓗᑎᒃ ᐋᖅᑭᒋᐊᖅᑕᐅᓗᑎᒡᓗ ᐃᓅᔪᓐᓃᖅᑐᑦ ᕿᒻᒪᑯᖏᑦᑕ 

ᐱᖁᔭᕐᔪᐊᖏᓐᓂᒃ ᑭᖑᓪᓕᕐᒥ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᑲᒪᒋᔭᐅᓂᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨ ᐊᐱᖅᓱᕐᒪᑦ. ᐄ, 

ᐱᔨᕆᕕᖓ ᒪᓕᒐᓕᕆᔨᒃᑯᑦ ᑖᒃᑯᐊ ᕿᒥᕐᕈᓇᖕᓂᐊᖅᑐᑦ ᑖᒃᑯᓂᖓ ᐃᓱᒪᓕᐅᕈᑕᐅᔪᕕᓂᕐᓂᒃ ᑲᒪᒋᔭᐅᓂᐊᖅᑐᑦ 

ᒪᓕᒐᓕᐅᕐᕕᖕᒥ ᐱᖁᔭᕐᔪᐊᓂᒃ ᐋᖅᑭᒋᐊᕈᑕᐅᓂᐊᕐᓗᑎᒃ ᑭᖑᓪᓕᕐᒥ ᓂᕈᐊᖅᑕᐅᓯᒪᔪᓄᑦ ᐃᓱᒪᒃᓴᖅᓯᐅᕈᑕᐅᓛᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1432 - 6(2): ᑰᕋᕐᕈᒃ ᐆᒻᒪᖅᑯᓯᓕᐅᕆᔾᔪᑖ ᐊᐅᓚᐅᓯᕆᕝᕕᒃ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᖁᓇᐅᑎᒋᓂᐊᖅᑕᕋ ᐅᓪᓗᒥ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ. ᐅᖃᖅᑎ, ᐊᐱᖅᓱᒃᑲᓐᓂᐅᑎᒋᔪᒪᔭᕋ ᑰᒑᕐᔪᖕᒥ ᓄᑖᖅ 

ᐊᐅᓚᐅᑎᐊᓗᖃᕐᕕᒃ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᐅᔨᒪᖕᒪᑦ ᓄᓇᓖᑦ ᒫᓐᓇ ᐊᐅᓚᐅᑎᐊᓗᖃᕐᕕᖓ ᐃᑯᒻᒪᖅᑯᓯᓯᐅᕈᑎ 50 ᐊᕐᕌᒍᑦ ᐅᖓᑖᓃᓕᕐᒪᑦ, 

ᐊᕐᕌᒍᑦ 100 ᐊᕝᕙᓪᓗᐊᖓ. ᑖᒃᑯᐊ ᑕᕝᕙ ᖁᓪᓕᒃᑯᑦ ᒫᓐᓇ ᐸᕐᓇᐅᑎᖓ ᐅᖃᖅᓯᒪᖕᒪᑕ ᓴᓇᓂᐊᕐᒪᑕᒎᖅ 

ᐃᑯᒻᒪᖅᑯᑎᓄᑦ ᐊᐅᓚᐅᑎᐊᓗᖃᕐᕕᖕᒥ ᑰᒑᕐᔪᖕᒥ ᓯᕗᓪᓕᐅᔾᔭᐅᓯᒪᓗᓂ. ᒪᓕᒐᓕᐅᕐᕕᒃ ᑲᑎᒪᑎᓪᓗᒍ ᐅᐱᕐᖔᒃᑯᑦ 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᓄᓇᒥᒃ ᓇᔪᒐᕆᓂᐊᖅᑕᖓᓂᒃ ᐃᑯᒻᒪᖅᑯᑎᓕᐅᕐᕕᐊ ᐊᐅᓚᐅᑎᐊᓗᒃ ᑰᒑᕐᔪᖕᒥ 

ᕿᓂᓕᕐᒥᔪᑦ. 

 

ᒫᓐᓇ ᐅᖃᖅᑏ, ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ ᐃᖅᑲᓇᐃᔭᖅᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᒥᒃ ᓂᐅᕕᕐᓂᖓ ᐱᓂᖓ ᒫᓐᓇ ᓱᓕ ᐱᔭᐅᓇᓱᒃᑐᖅ ᓂᕈᐊᖅᑕᐅᓇᓱᒃᑐᖅ ᒫᓐᓇ 

ᓄᓇᒥᒃ ᐱᓇᓱᒃᑐᑦ ᐃᓂᒃᓴᕆᓂᐊᖅᑕᖓᓂᒃ. ᒫᓐᓇ ᑖᒃᑯᐊ ᖃᐅᔨᓴᐃᔪᑦ ᖃᓄᖅ ᐃᓯᐊᕿᓕᖃᑦᑕᕐᓂᐊᕐᒪᖔᑦ 

ᓄᓇᕗᒻᒥᓗ ᒥᑦᑕᕐᕕᖕᒥ ᑲᒪᔨᐅᔪᓄᑦ ᑖᒃᑯᐊ ᖃᐅᔨᓴᕈᑎᖃᖅᑐᖅ. ᑖᓐᓇ ᑰᒑᕐᔪᖕᒥ ᖃᐅᒻᒪᖅᑯᑎᓕᐅᕈᑎ 

ᐊᐅᓚᐅᑎᐊᓗᖃᕐᕕᒃ ᒫᓐᓇ ᓯᕗᓂᒃᓴᑦᑎᓐᓂ ᖁᓪᓕᒃᑯᓐᓄᓪᓗ ᓯᕗᓪᓕᐅᔾᔭᐅᓯᒪᓪᓗᓂ. ᑕᕝᕙ ᑕᐃᒪᓐᓇ ᑐᓴᒐᒃᓴᑦ 

ᐱᓯᒪᔭᒃᑲ ᒫᓐᓇᓕᓴᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑭᐅᑦᑎᐊᖅᑐᐊᓘᖕᒪᑦ. ᑖᓐᓇ 

ᐃᔨᒋᓂᐊᓕᖅᑕᕗᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᖁᓪᓕᒃᑯᑦ ᑖᒃᑯᐊ ᑐᓂᓯᓚᐅᕐᒪᑕ ᐅᓄᑲᓪᓚᒃᑐᓂᒃ ᐱᔾᔪᑎᐅᔪᓂᒃ ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᕿᒥᕐᕈᓇᒃᑎᖏᓐᓄᑦ ᑲᑎᒪᔨᓄᑦ. ᐊᕐᕌᓂ ᐱᔾᔪᑎᒋᓪᓗᒍ ᓴᓇᓂᐊᕐᒪᑕ ᑰᒑᕐᔪᖕᒥ ᐃᑯᒻᒪᖁᑎᓄᑦ 

ᐊᐅᓚᐅᑎᐊᓗᖃᕐᕕᖕᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐱᓕᕆᐊᖃᕐᓂᕆᔭᖓᓂ 

ᖄᒃᑲᓐᓂᐊᒍᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓇᓱᒡᓗᑎᒃ ᑕᒪᑐᒧᖓ ᐱᓕᕆᐊᒃᓴᖅ ᓯᕗᒧᐊᖕᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᑖᒃᑯᐊ ᐱᓕᕆᔭᐅᓯᒪᔪᑦ ᐃᖅᑲᓇᐃᔭᖃᑎᖃᕐᒪᑦ ᒐᕙᑐᖃᒃᑯᓐᓂᒃ ᐱᓕᕆᐊᖃᑎᖃᐃᓐᓇᖅᑐᒍᑦ. ᑖᒃᑯᐊ ᑕᕝᕙ 

ᓯᕗᓪᓕᖅᐹᒥ ᐃᓕᓐᓂᐊᖅᑎᖦᖢᑎᒍᑦ ᒐᕙᒪᑐᖃᒃᑲᓐᓂ ᐃᖅᑲᓇᐃᔭᖅᑎᐅᔪᑦ, ᑖᒃᑯᐊ ᐃᑯᒻᒪᖅᑯᑎᓄᑦ 

ᐊᐅᓚᐅᑎᐊᓗᐃᑦ ᒥᒃᓵᓄᑦ ᓄᓇᕗᒻᒥᐅᑦ ᖃᓄᕐᓗ ᐊᑐᖅᑕᐅᕙᓚᐅᕐᒪᖔᑕ ᐊᒻᒪᓗᑦᑕᐅᖅ ᑐᓂᔭᐅᓚᐅᕐᒪᑕ 

ᐱᖁᑎᕐᔪᐊᑕ ᒐᕙᒪᑐᖃᒃᑯᓐᓂᑦ ᐱᑐᖄᓘᓕᖅᑎᓪᓗᒋᑦ ᐅᕙᑦᑎᓐᓄᑦ. 

 

ᒫᓐᓇ ᑐᐊᕕᕐᓇᖅᑐᒃᑯᑦ ᑖᒃᑯᐊ ᓴᓇᔭᐅᒃᑲᓐᓂᕆᐊᖃᕐᓂᐊᕐᒪᑕ ᐊᐅᓚᐅᑎᐊᓗᖃᕐᕖᑦ ᓄᑖᑦ ᓄᓇᕗᒻᒥ. ᒫᓐᓇ 

ᖁᕕᐊᓇᕐᓂᐊᖅᑐᖅ ᒫᓐᓇ ᑎᓴᒪᐅᓕᕐᓂᐊᖅᑐᑦ ᐊᐅᓚᐅᑎᖃᕐᕖᑦ ᓴᓇᔭᐅᔪᑦ ᓄᑖᑦ ᖃᐅᔨᒪᔪᖓ ᓲᕐᓗ ᑰᒑᕐᔪᖕᒥ 

ᖃᐅᔨᒪᒐᑦᑕ, ᐃᒡᓗᓕᒑᕐᔪᒃ, ᐊᕐᕕᐊᑦ, ᑲᖏᖅᖠᓂᕐᓗ. ᖃᐅᓱᐃᑦᑐᕐᓗ ᐅᑕᖅᑭᖕᒪᑕ ᐊᐅᓚᐅᑎᐊᓗᖃᕐᕕᒃᓴᖏᓐᓄᑦ 

ᐱᐅᓯᒋᐊᕈᑎᒃᓴᕆᓂᐊᖅᑕᖏᓐᓂᒃ ᐃᑯᒻᒪᖁᑎᖏᑦ ᐅᓄᕐᓂᖅᓴᓂᒃ ᐃᑯᒻᒪᖅᑎᑦᑎᔪᓐᓇᕐᓗᑎᒃ ᓴᙱᓂᖃᕐᓗᓂ ᐊᒻᒪ 

ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᐅᓄᑲᓪᓚᒃᑐᓂᒃ ᐃᖅᑲᓇᐃᔭᖃᑎᖃᖅᑐᒍ ᑮᓇᐅᔭᖅᑖᕋᓱᒃᖢᑕ ᒐᕙᒪᑐᖃᒃᑯᓐᓂᑦ.  

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᖁᑏᑦ (Arctic Energy Fund) - ᖑᓂᕋᖅᑕᐅᔪᖅ ᑕᐃᓐᓇ ᐅᑭᐅᖅᑕᖅᑐᒧᑦ 

ᐆᒻᒪᖅᑯᑎᓕᕆᔾᔪᑎ ᓄᖑᓕᕐᒪᑕ. ᑐᐊᕕᕐᓇᖅᑐᒃᑯᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕋᓱᖕᓂᐊᖅᑐᒍᑦ ᐆᒻᒪᖅᑯᑎᓄᑦ 

ᐃᑯᒻᒪᖁᑎᓄᑦ ᐃᓛᒃ ᐊᐅᓚᐅᑎᐊᓗᖃᕐᕕᐅᓂᐊᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂ ᒪᓕᒐᓕᐅᕐᕕᒃ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᐃᒪᓐᓇ, “ᐱᕙᓪᓕᐊᓂᕆᔭᐅᔪᖅ ᑖᒃᑯᐊ ᐊᐅᓚᐅᑎᐊᓗᖕᓂᒃ ᑭᖑᕝᕕᖅᑎᖃᑦᑕᕐᓂᖅ 

ᐱᕙᓪᓕᐊᕗᖅ ᓱᓕ ᐅᓄᑲᓪᓚᒃᑐᓂᒃ ᓄᓇᓕᖕᓂ ᑰᒐᕐᔫᒃ ᐱᖃᓱᐅᖦᖢᒍ.” 

 

ᐅᖃᖅᑏ, ᒥᓂᔅᑕ ᑐᓴᖅᑎᑦᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ ᓴᓇᔭᐅᓂᕆᔭᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒪᓐᓇᐃᓕᖓᔪᑦ G1 ᑕᐃᒃᑯᐊ ᔭᓐᓴᑦ 

ᑕᐃᒃᑯᐊ ᐊᑐᖅᑕᐅᖔᕐᓂᐊᖅᑐᑦ ᑰᕌᕐᔪᖕᒥ, 500 ᑭᓗᕚᑦᓂᒃ ᐊᐅᓚᑦᑎᔪᓐᓇᖅᑐᖅ. ᑎᑎᕋᐅᔭᖅᓯᒪᓂᖓ 

ᐃᖅᑲᓇᐃᖅᑕᐅᓯᒪᓕᖅᑐᖅ, ᐃᓕᐅᖅᑲᖅᑕᐅᓇᓱᓕᓛᖅᑐᖅ ᐋᒡᒋᓯᐅᑉ ᓄᙳᐊᓂ. ᑕᕝᕙ ᑕᐃᒪᓐᓇ ᑐᓴᒐᒃᓴᑦ 

ᐱᓯᒪᔭᒃᑲ.  

 

ᑖᒃᑯᐊ ᓴᓇᔭᐅᕙᓪᓕᐊᓂᖓ ᐱᒋᐊᖁᓇᐅᒐᓗᐊᖅ ᑭᓯᐊᓂ ᖃᐅᔨᒋᐊᕈᓐᓇᖅᑕᕋ ᖃᓄᐃᓕᖓᓕᕐᒪᖔᑦ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 1433 - 6(2): ᐃᑲᔫᓯᐊᒃᓴᑦ ᐃᓐᓇᖁᑎᑦᑎᓐᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓯᕗᓕᖅᑎᒧᑦ ᐊᐱᖅᑯᑎᒋᔭᕋ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ ᐊᒻᒪ ᓯᕗᓕᖅᑎᐅᔪᓄᑦ ᒥᓂᔅᑕ ᑲᒪᔪᒧᑦ ᐃᓐᓇᕐᓄᑦ. 

 

ᐅᖃᖅᑏ, ᑲᑎᒪᔩᑦ ᐅᓄᑲᓪᓚᒃᑐᓂᒃ ᐃᓱᒫᓘᑎᓂᒃ ᓴᖅᑭᑦᑎᖃᑦᑕᖅᓯᒪᖕᒪᑦ. ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᔪᓐᓃᕐᒪᑕ ᐃᑲᔪᖅᑐᐃᔾᔪᑏᑦ ᐃᓄᖕᓄᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ. ᐅᓪᓗᒥ ᐃᓱᒫᓘᑎ 

ᓴᖅᑲᒃᑲᓐᓂᕈᒪᔭᕋ ᑮᓇᐅᔭᐃᑦ ᐃᑲᔪᖅᑐᐃᔾᔪᑕᐅᖃᑦᑕᖅᑐᖅ ᓄᓇᕗᒻᒥ ᐃᓐᓇᕐᓄᑦ. 

 

ᐅᖃᖅᑏ, ᑲᓇᑕᒥ ᓄᖅᑲᕈᒪᓯᐊᒃᓴᖅ ᐸᕐᓇᐅᑎ ᐊᒻᒪ ᐃᓐᓇᑐᖃᐅᕐᓂᕐᒧᑦ ᑮᓇᐅᔭᖅᑖᕈᑎᐅᖃᑦᑕᖅᑐᖅ 

ᒐᕙᒪᑐᖃᒃᑲᓐᓂᙶᖅᑐᐃᓐᓇᐅᔪᖅ ᑖᒃᑯᐊ ᓄᓇᕗᒻᒥ ᐱᔪᓐᓇᖅᑕᕋᓗᐊᖏᑦ ᐃᓐᓇᑐᖃᐃᑦ. ᐃᓕᓴᖅᓯᕗᖓ ᓄᓇᕗᑦ 

ᑖᒃᑯᐊ ᓂᓪᓕᕈᓐᓇᙱᑦᑎᐊᖅᑐᑦ ᖃᓄᖅ ᐃᑲᔪᕈᑏᑦ ᐅᓄᕐᓂᖃᕆᐊᖃᕐᒪᖔᑕ ᑐᓂᐅᖅᑲᖅᑕᐅᖕᒪᖔᑕᓘᓐᓃᑦ. 

 

ᒐᕙᒪᒃᑯᑦ 2025−2026 ᑮᓇᐅᔭᖃᕐᒪᑕ ᐊᐅᓚᑦᑎᔩᑦ ᒐᕙᒪᓕᕆᔨᒃᑯᓪᓗ ᓄᑖᓂᒃ ᐃᓐᓇᒃᑯᕕᖕᒧᑦ ᐱᓕᕆᕕᐊᓄᑦ 

ᐊᐅᓚᑦᑎᓂᐊᖅᑐᓂᒃ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸ ᐱᓕᕆᖓ ᑕᐃᓐᓇ ᐃᓐᓇᓕᕆᓂᕐᒧᑦ ᓴᓇᖃᑦᑕᕐᒪᖔᑦ, 

ᐃᓱᒫᓘᑎᖏᓐᓄᑦ ᐃᓄᐃᑦ ᑲᒪᕙᖕᒪᖔᑕ ᑮᓇᐅᔭᖅᑐᕈᑎᒃᓴᖏᑦ ᓄᓇᕗᒻᒥ ᐃᓐᓇᑐᖃᐃᑦ ᑖᒃᑯᐊ ᐊᒃᑐᐊᖃᖅᑐᑦ 

ᐅᓄᕐᓂᕆᔭᖏᓪᓗ ᐊᖑᒻᒪᑎᒐᓗᐊᕐᒪᖔᑕ ᓄᓇᕗᒻᒥᐅᑦ ᐆᒻᒪᔾᔪᑎᒃᓴᖏᓐᓄᑦ ᐊᑭᖏᑦ ᐊᑭᑦᑐᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᓱᕐᒪᑦ. ᑖᒃᑯᐊ ᐱᓕᕆᕕᖓ ᑖᒃᑯᐊ ᑐᑭᒧᐊᒃᓯᒪᔪᒃᑯᑦ ᑭᐅᖃᑦᑕᖁᓪᓗᒋᑦ ᒐᕙᒪᒃᑯᓐᓂᓕᒫᓄᑦ ᐸᕐᓇᐅᑏᑦ 

ᒪᓕᒃᖢᒍ ᐅᐸᓗᖓᐃᔭᐅᑎᓕᐊᕆᔭᐅᔪᑦ ᑕᒪᒃᑯᓄᖓ ᐱᓕᕆᔾᔪᑎᒃᓴᖏᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ. 

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᓐᓇ ᐱᓕᕆᕕᒃ ᑲᒪᔾᔮᙱᑦᑐᖅ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᐱᓕᕆᔾᔪᑎᒋᔭᖏᓐᓄᑦ ᒐᕙᒪᑐᖃᒃᑯᓐᓄᑦ 

ᐊᖅᑯᑎᖃᕐᓗᑎᒃ ᑕᐃᓐᓇ ᐊᖅᑯᑕᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᖁᔭᓐᓇᒦᖅᐸᕋ. ᐅᖃᖅᑏ. ᑖᒃᑯᐊ ᑐᑭᓯᔪᖓ 

ᑮᓇᐅᔭᓕᐅᔾᔮᙱᑦᑐᑦ ᓄᓇᕗᒻᒥ ᑖᒃᑯᐊ ᐱᑎᑕᐅᔪᓐᓇᕐᒥᖕᒪᑕ ᐃᑲᔪᕈᑎᐅᔪᓂᒃ $300ᑖᖃᑦᑕᖅᖢᑎᒃ. ᒪᓕᒡᓗᒋᑦ 

ᒐᕙᒪᒃᑯᑦ ᐃᑭᐊᖅᑭᕕᖓᓐᓄᑦ ᓄᓇᕗᒻᒥ ᐊᖏᖃᑎᖃᖅᓯᒪᖕᒪᑕ ᒐᕙᒪᑐᖃᒃᑯᓐᓂᑦ ᐃᕐᖐᓐᓇᖅ. ᐃᑲᔪᕈᑏᑦ 

ᑐᓂᔭᐅᖃᑦᑕᖁᓪᓗᒋᑦ ᑕᐃᒃᑯᓄᖓ ᐃᓐᓇᕐᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᓄᑦ. 

 

ᓇᓗᓇᐃᖅᓯᔪᓐᓇᖅᐸ ᓯᕗᓕᖅᑎ $300-ᖑᖃᑦᑕᕐᒪᑕ ᓄᓇᕗᒻᒥ ᐃᓐᓇᑐᖃᐃᑦ ᐱᖃᑦᑕᖅᑕᖓ ᑕᒪᓐᓇ 

ᑕᐃᒪᐃᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕐᒪᑦ. ᑖᓐᓇ 

ᑐᓴᕋᓱᐊᕆᐊᖃᕋᒪ ᓯᕗᓪᓕᖅ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᓯᖏᓐᓂᓪᓗ. ᖃᐅᔨᒪᙱᑦᑐᖓ ᓇᓕᐊᒃ 

ᓯᕗᓕᖅᑎᐅᖕᒪᖔᑦ ᑖᒃᑯᓂᖓ ᑲᒪᔪᑦ. ᑕᐃᒪ ᑐᓴᒐᒃᓴᖅ ᐱᓴᒐᒃᓴᖅ ᐱᒍᒃᑯ ᒪᓕᒐᓕᐅᖅᑎ ᑐᓴᖅᑎᓐᓂᐊᖅᐸᕋ 

ᑕᒪᑐᒪ ᒥᔅᓵᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᐅᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᓯᕗᓕᖅᑎ. ᐅᖃᖅᑏ, ᑕᐃᒃᑯᐊ 

ᑮᓇᐅᔭᓕᐅᑦᑎᐊᖏᑦᑐᑦ ᐃᓚᖏᑦ ᕿᑐᕐᖓᖃᖅᑐᑦ ᑕᐃᒪᓐᓴ ᓂᕿᑖᔅᓴᓕᕐᒪᑕ ᕿᑐᕐᖓᖏᑦ ᓂᕆᑎᓐᓇᓱᓪᓗᒋᑦ, 

ᐅᓄᖅᑐᕐᓗ ᑮᓇᐅᔾᔭᔅᓵᖏᑦ ᐃᓐᓇᐃᑦ ᑕᒪᒃᑯᐊ ᐊᒥᒐᓗᐊᖅᖢᑎᑦ ᐊᑭᑐᔪᐊᓘᓕᕐᒪᑕ ᐅᑭᐅᖅᑕᖅᑐᒥ ᐃᓅᔭᕆᐊᒃᓴᖅ.  

 

ᓯᕗᓕᖅᑎ ᑐᓴᖅᑎᑦᑎᔪᓐᓇᖅᐹ, ᖃᓄᐃᓕᐅᕈᑎᖃᓕᕐᒪᖔᖅ ᐱᑕᖃᖅᐸ ᐅᓄᖅᓯᒋᐊᖁᓪᓗᒋᑦ ᓄᓇᕗᒻᒥ ᐃᓐᓇᕐᓄᑦ 

ᐃᑲᔪᕈᑎᐅᖃᑦᑕᖅᑐᑦ ᐊᓯᖏᓐᓂᓪᓗ ᐃᑲᔪᖅᑐᐃᖃᑦᑕᓂᐊᕐᒪᖔᑕ ᑮᓇᐅᔭᓕᐅᑦᑎᐊᙱᑦᑐᓄᑦ ᓄᓇᕗᒻᒥ 

ᐊᑐᖅᑕᐅᔪᓐᓇᖅᑐᓂ, ᐊᑭᑦᑐᖅᐸᓪᓕᐊᒻᒪᑕ ᑭᓱᑐᐃᓐᓇᐃᑦ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᑖᓐᓇ ᐊᐱᖅᓲᑎᖃᕐᒪᑦ 

ᑕᒪᑐᒪ ᒥᔅᓵᓄᑦ. ᐋᑐᕚᒦᓚᐅᕋᒪ ᐃᒃᐸᔅᓴᖅ. ᑕᐃᒪᓐᓇ ᐱᕕᖃᓚᐅᕋᒪ ᐅᖃᖃᑎᒋᔪᓐᓇᖅᖢᒋᓪᓗ ᐅᓄᑲᓪᓚᒃᑐᑦ 

ᒐᕙᒪᑐᖃᒃᑯᓐᓂ ᒥᓂᔅᑕᐅᔪᑦ, ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᑦ, ᓄᓇᒦᓯᕆᓂᕐᒧᓪᓗ ᐊᒻᒪᓗᑦᑕᐅᖅ ᒥᓂᔅᑕ 

ᐅᓇᑕᖅᑐᔅᓴᓕᕆᓂᕐᒧᑦ ᑕᐃᒪᓐᓇ ᑕᒪᒃᑯᐊ ᐅᑭᐅᖅᑕᖅᑐᒥ ᐊᑭᑐᓗᐊᙱᑦᑐᓂᑦ ᑕᒪᒃᑯᓂᖓ ᑖᒃᑯᑎᒎᓇᖅ 

ᑮᓇᐅᔭᖃᖅᑎᑦᑎᓂᕗᑦ, ᑐᓴᐅᒪᑎᑦᑎᓂᒃᑯᓪᓗ ᑮᓇᐅᔭᖃᖅᑎᑦᑎᖃᑦᑕᕐᒪᑕ.  

 

ᑖᓐᓇ ᐅᖃᖅᑏ, ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ, ᑐᓴᕐᕕᒋᓂᐊᖅᐸᕋ. ᐊᖏᖅᐸᒃᑲᓗ ᑕᐃᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᕋᓱᐊᕐᕕᒋᓂᐊᖅᐸᒃᑲ ᒫᓃᑦᑐᑦ ᑐᓴᕐᕕᒋᓚᐅᕐᓗᒋᑦ ᑖᓐᓇ ᒪᓕᒐᓕᐅᖅᑎ 

ᑐᓴᖅᑎᓐᓂᐊᖅᐸᕋ ᑐᓴᒐᒃᓴᑦ ᐱᓯᒪᓕᕈᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 1434 - 6(2): ᐃᒥᖅᑕᐅᑎᒋᔭᑦᑎᓐᓄᑦ ᐱᖁᑎᔾᔪᐋᑦ (ᖃᐃᕐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ 

ᑕᐃᒃᑯᐊ ᐃᒥᖅᑕᕐᕖᑦ ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᐃᒪ ᐊᐱᕐᖔᖅ 

ᐊᐱᖅᓱᕐᓂᖃᖅᑎᓪᓗᖓ ᑕᐱᒃᑲᓂ ᐃᒡᓗᓕᒻᒧᑦ. ᐃᒪᓐᓇᓕ ᐊᐱᕆᔪᒪᔪᖓ ᑭᖑᓪᓕᖅᐹᖑᓵᕋᒪ. ᒪᕐᕉᓐᓂᒃ 

ᓄᓇᓕᖕᓂᑦ ᑭᒡᒐᖅᑐᐃᒐᑦᑕ ᑕᕝᕙᓂ ᐊᒥᓲᙱᑦᑐᑎᒍᑦ. ᑐᓴᒪᐃᓐᓇᐅᖂᖅᑐᒍᑦ ᒪᓕᒐᓕᐅᖅᑐᐃᓐᓇᐅᔪᒍᑦ ᒥᓂᔅᑕᒥᒃ 

ᐱᑕᖃᖅᖢᓂᓗ.  

 

ᐊᑕᐅᓯᕐᒥᒃ ᐊᐱᖅᑯᑎᖃᕐᓗᖓ, ᒪᕐᕉᓐᓂᒃ ᑐᕌᖓᓗᑎ ᓄᓇᓕᖕᓄᑦ ᐃᒪᓐᓇᓂᐊᖅᑐᖅ. ᑖᓐᓇ ᐊᐱᖅᑯᑎᒋᔪᒪᓵᖅᑕᕋ 

ᑕᑉᐱᑲᓂ ᓄᓇᓖᖕᓂ ᒪᕐᕉᓂᒃ ᑭᒡᒐᑐᖅᑖᒃᑲ. ᑕᐃᒪ ᐅᐱᕐᖔᒥ ᑖᒃᑯᐊ ᐊᕕᓯᒪᓕᖅᑎᓪᓗᒋᑦ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᓂᐅᓚᐅᖅᑐᖅ ᐊᑕᐅᓯᐅᓚᐅᕋᓗᐊᖅᖢᓂ ᒪᕐᕉᓕᕐᒪᑦ ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᐊᒻᒪᓗ ᑖᒃᑯᐊ 

ᐃᖏᕐᕋᔪᓕᕆᓂᒃᑯᑦ ᐊᒻᒪ ᐊᖏᔫᑎᓄᑦ ᓄᓇᕗᒻᒥ ᑲᒪᖃᑦᑕᖅᑐᑦ ᐊᕕᒃᑕᐅᓯᒪᓕᖅᑎᓪᓗᒋᒃ.  

 

ᐆᒥᖓ ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᓄᓇᓕᖕᓂ ᐱᔨᑦᑎᕋᖅᑎᓄᑦ ᕼᐋᒻᒪᓚᓄᑦ ᑐᕌᖓᒻᒪᑦ ᑕᒪᓐᓇ ᐊᒻᒪ ᑖᒃᑯᐊ 

ᕼᐋᒻᒪᓚᒃᑯᑦ ᐱᖁᑎᒋᒻᒪᔾᔪᒃ ᐃᒥᖅᑕᓂᕐᓗ ᐊᒻᒪ ᐃᒪᓕᕆᓂᖅ.  

 

ᐊᕕᓯᒪᓕᖅᑎᓪᓗᒋ ᑕᐃᒪ ᑖᒃᑯᐊ ᓄᓇᓖᒃ ᑭᒡᒐᑐᖅᑖᒃᑲ ᒪᕐᕉᒃ ᓴᓂᕋᔭᓪᓗ ᐃᒡᓗᓕᒃ ᖃᓄᖅ ᑕᐃᒪ 

ᐸᕐᓇᒃᓯᒪᓕᖅᐱᓯᐅᒃ ᐊᑭᑐᔫᑏᑦ ᑕᐅᑐᙳᐊᕐᓗᑎᒍ ᑖᓐᓇ ᐅᖃᐅᓯᕆᕋᑖᖅᑕᕋ ᐃᒪᑦᑎᐊᕙᓕᕆᓂᖃᐃ. ᐃᒡᓗᓕᒻᒧᑦ 

ᖃᓄᐃᓕᐅᖅᓯᒪᕕᓯ ᐊᒻᒪ ᓴᓂᕋᔭᖕᒧᑦ ᖃᓄᐃᓕᐅᖅᓯᒪᕕᔅᓯ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᒪᒃᑮᒃ ᓄᓇᓖᒃ ᑭᒡᒐᑐᖅᑖᒃᑭ 

ᕼᐋᒻᒪᓚᒃᑯᓐᓄᑦ ᓇᖕᒥᓂᕆᔭᐅᒻᒪᑕ. ᑖᒃᑯᐊᓗ ᓇᖕᒥᓂᖅ ᐊᐅᓚᑦᑎᔨᒋᔭᐅᓪᓗᑎ. ᑖᒃᑯᐊ ᐱᓕᕆᔨᒋᔭᕗᑦ ᑖᒃᑯᓂᖓ 

ᐃᑲᔪᖅᑐᐃᖃᑦᑕᖅᐳᑦ ᑭᓱᓂᒃ ᐋᖅᑭᓯᔭᕆᐊᖃᕐᒪᑕᑭᐊᖅ ᐊᒻᒪᓗ ᑭᓱᓂᑦ ᖃᐅᔨᓴᖅᑕᐅᔭᕆᐊᖃᕐᒪᑕᑭᐊᖅ. 

ᑕᒪᒃᑯᓂᖓ ᐃᑲᔪᖅᑐᐃᓐᓇᖃᑦᑕᖅᑐᐃᑦ ᐊᒻᒪᓗ ᐃᑲᔪᖅᑐᐃᓐᓇᓂᐊᖅᓱᑎᑦ. ᑕᐃᒪᓐᓇ ᑖᒃᑯᐊ ᑎᑎᕋᖅᓯᒪᔭᖏᑎᒍᑦ 

ᕿᒥᕐᕈᐊᖅᓱᒍ ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇᖃᐃ ᑐᑭᓕᐅᕈᒃᑯ. ᐱᖃᑖ ᐃᒪᐃᕈᑎᕙᒃᖤᖅᐳᖅ, ᐱᖃᑖ 

ᐃᒪᖃᐃᓐᓇᕈᓐᓇᖅᖢᓂ. ᐱᖃᑖ ᐊᐅᓚᑕᐅᑎᑎᒍᑦ ᐊᐅᓚᑦᑎᒥ ᐃᒪᖓ ᓴᓗᒻᒪᓴᖅᑕᐅᔾᔪᑎᖃᑦᑕᖅᐳᖅ, ᐱᖃᑖ 

ᐃᒪᑦᑎᐊᕙᕆᑦᑐᓂ ᐊᒻᒪ ᐊᐅᓚᐅᑎᒥ ᐃᖏᕐᕋᔪᓂ ᐃᒪᑦᑎᐊᕙᐅᒻᒪᑦ ᓱᓕ ᐋᖅᑭᒋᐊᖅᑐᖃᓚᐅᖅᓯᒪᙱᒻᒪᑦ.  

 

ᑕᐃᒪᓐᓇ ᐊᐱᖅᑯᑎᒋᒪᓱᓵᖅᑕᕋ, ᖃᓄᖅ ᐃᑲᔪᖅᑎᒋᓯᒪᓕᖅᐱᓯᐅᒃ ᑖᒃᑯᐊ ᓄᓇᓖᒃ ᒪᕐᕉᒃ ᑭᒡᒐᑐᖅᑖᒃᑲ? ᐱᖃᑖ 

ᐃᓱᖅᓯᕙᑦᑐᓂ ᐃᒥᖅᑕᕐᕕᖓ, ᐱᖃᑖ ᐊᐅᓚᐅᑎᓄᑦ ᐃᖏᕐᕋᔪᓂᑦ ᐃᒪᑦᑎᐊᕙᓕᐅᕈᑎᒥᒃ 

ᖃᖓᒃᖤᑦᑎᓕᐅᓛᕐᒪᖔᖅ. ᐃᒪᓐᓇᖃᐃ ᐊᐱᕆᒍᒃᑯ ᑐᑭᓯᔪᓐᓇᕈᓂ ᒥᓂᔅᑕ ᑭᐅᔪᓐᓇᕈᓂ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓇᑦᑎᐊᖅᑐᖅ ᑖᒃᑯᐊ ᓄᓇᓖᑦ ᐊᔾᔨᒌᙱᑦᑐᓂᑦ 

ᐃᒥᖏᑦ ᐊᔾᔨᒌᙱᒃᑲᓗᐊᖅᖢᑎᑦ ᑭᓯᐊᓂ ᐊᔾᔨᐅᖏᓐᓂᖃᐅᕐᒥᒻᒪᑕ. ᑕᐃᒪᓐᓇᐃᑎᓪᓗᒍ ᑕᒪᒃᑯᐊ 

ᓴᓇᔭᐅᖃᑦᑕᖅᑐᐃᑦ ᑖᒃᑯᐊ ᐃᒪᖃᑦᑎᐊᕋᓱᖃᑦᑕᓂᕐᒧᑦ ᓄᓇᓕᖕᓄᑦ ᑖᒃᑯᐊᓗ ᑲᔪᓰᓐᓇᓂᐊᖅᓱᑎᑦ. ᑖᒃᑯᐊ 

ᒐᕙᒪᑐᖃᒃᑯᑦ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᑎᖃᑦᑕᓯᒪᓲᔭᕐᒪᑕ ᖁᔭᒋᔭᕗᑦ, ᑖᒃᑯᓂᖓ ᐊᔾᔨᒌᙱᑦᑐᓂᑦ 

ᐱᓕᕆᕙᓪᓕᐊᒍᓐᓇᕋᑦᑕ.  

 

ᓲᕐᓗ ᒫᓐᓇ ᑕᐃᓐᓇ ᐃᒡᓗᓕᒃ ᑭᒡᒐᑐᖅᑕᐃᑦ, ᐸᕐᓇᒃᑕᐅᕙᓪᓕᐊᔪᖅ ᖃᓄᖅ ᐋᖅᑭᒋᐊᕈᑎᔅᓴᑲᓐᓂᕐᓂᑦ ᐸᕐᓇᐅᑎᓂ 

ᐸᕐᓇᒃᑕᐅᕙᓪᓕᐊᔪᑦ ᑕᐃᓐᓇ ᐊᑐᖅᑕᖓ ᑕᐅᑐᒃᑕᐅᓪᓗᓂ, ᑕᐃᒪᓐᓇᐃᓕᔪᓐᓇᖅᓱᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᓴᕈᔪᒃᑕᐊᓐᓄᒋᕕᐅᒃ ᒥᓂᔅᑕ ᖁᔭᓐᓇᒦᖅᐸᒋᑦ ᐊᐱᖅᑯᑎᒋᓵᖅᑕᓐᓂ. 

ᒥᒃᓴᐅᕈᔪᒃᑲᕕᑦ. ᐅᕙᖓᑦᑕᐅᖃᐃ ᒥᒃᓴᐅᓱᒋᓇᖃ. ᑕᐃᒪᓕ ᑖᓐᓇ ᑕᑉᐱᑲᓂ ᐃᒡᓗᓕᒻᒥ ᐃᒥᖅᑕᕐᕕᖓᐃᓛᒃ 

ᓴᓇᔭᐅᑲᒻᒪᒃᓯᒪᒻᒪᑦ ᐃᒪᓐᓇᒥᐊᕈᓗᒃᑕᐅᓯᒪᖕᒪᑦ.  ᑕᐱᑯᖓᓗ ᐊᓚᐃᓇᐃᓛᒃ ᐸᕐᓇᒃᓯᒪᓕᕋᔅᓯ.  

 

ᑕᐃᒪᓕ ᑖᓐᓇ ᐅᖃᐅᓯᕆᖅᑲᐅᔭᕋ ᒪᕐᕉᓕᖅᑲᖓᓂᕋᖅᑲᐅᒐᒃᑯ ᐃᒪᑦᑎᐊᕙᓕᐅᕈᑎ. ᓴᓂᕋᔭᖕᒧᓪᓗ ᐅᖃᐅᓯᕆᓕᕈᖅ 

ᖃᓄᖅ ᑕᐃᑯᖓ ᓯᕗᓂᔅᓴᑎᓐᓂ ᖃᓄᖅ ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᓪᓕ ᐃᑲᔪᕈᓐᓇᖅᐸᑦ 

ᑕᑉᐱᑯᖓ ᓴᓂᕋᔭᖕᒧᓪᓕ. ᐅᖃᐅᓯᕆᔪᓐᓇᕈᕕᐅᒃ ᑖᔅᓱᒥᖓ ᐃᒪᑦᑎᐊᕙᓕᐅᕈᑎ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 2024-2025-ᖑᑎᓪᓗᒍ ᓴᓂᕋᔭᒃ 

ᐃᓕᓴᕆᔭᐅᓚᐅᖅᑐᖅ ᑖᓐᓇ ᐱᓕᕆᐊᕆᔭᐅᔭᕆᐊᖃᒥᑯᓪᓗᒍᑦᑕᐅᖅ. ᑕᐃᒪᓐᓇᐃᑎᓪᓗᒍ ᑖᒃᑯᐊ ᓄᓇᓖᑦ 

ᐊᔾᔨᒌᙱᑦᑐᓂᑦ ᐋᖅᑭᓱᒃᓯᒪᖅᐸᓪᓕᐊᒻᒪᑕ, ᑭᓯᐊᓂ ᐱᕙᓪᓕᐊᖏᓐᓇᖅᑐᑦ ᑕᕝᕘᓇ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂ 

ᐊᑐᐃᓐᓇᖃᖅᑎᑦᑎᖃᑦᑕᖅᓱᑎᑦ ᐊᒻᒪᓗ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖃᑦᑕᖅᓱᑕ. ᑕᒪᓐᓇ ᐃᒪᖃᑦᑎᐊᕆᐊᖃᕐᓂᖅ 

ᐱᒻᒪᕆᕐᔪᐊᕌᓘᒻᒪᑦ ᓄᓇᕗᒻᒥ ᐊᒻᒪᓗ ᑲᓇᑕᒥ. ᑕᐃᒪᓐᓇᐃᑎᓪᓗᒍ ᑖᒃᑯᐊ ᑮᓇᐅᔭᓂᑦ 

ᖃᓄᖅᑑᖅᑕᐅᖏᓐᓇᐅᔭᖃᑦᑕᓂᐊᖅᑐᑦ ᐊᒻᒪᓗ ᐋᖅᑭᒋᐊᕆᐊᖃᖅᐸᑕ ᐋᖅᑭᒋᐊᕆᐊᖃᖃᑦᑕᕐᓗᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᖁᓪᓗᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᐊᐱᕆᔪᐃᓐᓇᔪᓐᓇᕋᑖᖅᑯᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓂᓪᓗ. ᐃᓕᓴᕆᕙᕋ 

ᐃᒃᓯᕙᐅᑕᐅᖃᑕᐅᒧᖅ ᒪᓕᒐᓕᕆᓂᕐᒧᑦ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ xxx - 6(2): ᓅᑕᐅᓂᖓ ᒪᓕᒐᒃᓴᖅ 76 ᑲᑎᒪᔨᕋᓛᓄᑦ ᕿᒥᕐᕈᔭᐅᕝᕕᖓᓄᑦ 

(ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᒪᓕᒐᒃᓴᖅ 76, ᐱᖁᔭᖅ ᐋᖅᑭᒋᐊᖅᑕᐅᓂᖓᓄᑦ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᓂᒃ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ 

ᕿᒥᕐᕈᔭᐅᓯᒪᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐃᓱᒪᔅᓴᖅᓯᐅᕈᑕᐅᔪᓐᓇᓯᓪᓗᓂ ᑲᑎᒪᔨᕋᓛᓄᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 67(6) ᐊᒻᒪᓗ ᒪᓕᒐᒃᓴᖅ 76 

ᓅᑦᑕᐅᑕᐅᑎᒋᖁᓪᓗᒍ ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ ᒪᓕᒐᒃᓴᖅ 76 

ᑲᑎᒪᑐᐃᓐᓇᓂᕐᒨᑦᑕᐅᑎᒋᖁᓪᓗᒍ. ᐊᖏᖅᐱᓰ?  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ, ᐊᒻᒪᓗ ᒪᓕᒐᒃᓴᖅ ᑲᑎᒪᑐᐃᓐᓇᓂᕐᒨᖅᑕᐅᕗᖅ.  ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 452 - 6(2): 2024-2025 ᐊᕐᕌᒍᒧᑦ ᐅᓂᒃᑳᖓᑦ ᑭᒡᒐᖅᑐᐃᔨᖓᑕ ᓱᕈᓯᕐᓄᑦ 

ᒪᒃᑯᒃᑐᓄᓪᓗ (ᐊᖁᐊᖅ) 

 

ᐅᖃᖅᑎ (ᑐᓵᔨᒃᑯᑦ): ᐊᑕᐅᓯᕐᒥᒃ ᓴᖅᑭᑦᑎᔪᒪᔪᖓ. ᐅᓪᓗᒥ ᓴᖅᑭᑦᑐᒪᔭᕋ 2024-2025 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ.  

 

ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ.  

 

 

ᓴᖅᑭᑕᐅᔪᖅ ᑎᑎᖅᑲᒃ 453 - 6(2): 2024-2025 ᐊᕐᕌᒍᒧᑦ ᐅᓂᒃᑳᖓᑦ ᑎᑎᕋᖅᑎᐅᔪᑦ ᑐᓴᖅᑎᑦᑎᔨᑦ 

ᐱᔪᒪᔪᓄᑦ ᑐᑭᓯᐅᒪᔾᒧᑎᓂᒃ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᒪᓕᒐᓂᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᖅᓯᔪᓐᓇᕋᒪ 2024-2025 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑐᓴᐅᒪᔾᔪᑎᓕᕆᔾᔪᑎᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 454 - 6(2): ᐋᓐᓂᐊᕕᓕᐊᖅᐸᒃᑐᓄᑦ ᖃᖓᑦᑕᐅᑎᒧᑦ ᐊᑐᐊᒐᖓ: 

ᑐᓴᓚᐅᖅᑕᑦᑎᓐᓄᑦ ᐅᓂᒃᑳᑦ (ᒪᐃᓐ) 

ᓴᖅᑭᑕᐅᔪᖅ ᑎᑎᖅᑲᒃ 455 - 6(2): 2024-2025 ᐊᕐᕌᒍᒧᑦ ᐅᓂᒃᑳᖓᑦ ᐊᐅᓚᑕᐅᓂᖓᓄᑦ 

ᖃᓂᒻᒪᓯᖃᖅᑐᓄᑦ ᑲᒪᒋᔭᖃᕈᑎᓐ ᐸᕐᓇᐅᑎᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᒃᑐᖓ ᒪᕐᕉᖕᓂᒃ ᐅᓂᒃᑳᓂᒃ 

ᓴᖅᑭᑦᑎᔪᒪᒐᒪ, ᑖᒃᑯᐊ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓄᑦ ᐊᑐᐊᒐᓂᑦ ᕿᒥᕐᕈᓂᖅ: ᐅᓂᒃᑳᑦ 

ᑐᓴᖅᐸᕗᑦ ᐊᒻᒪᓗ 2024-2025 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ ᐊᐅᓚᑕᐅᓂᖏᓐᓄᑦ ᐋᓐᓂᐊᕕᓕᐊᖅᑐᓄᑦ ᐸᕐᓇᐅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 456 - 6(2): ᓴᓇᑐᔪᑦ: ᐊᑐᒐᓕᐋᖓᓐ ᓴᓇᔭᐅᕙᒃᑐᓄᑦ ᓄᓇᕘᒥ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 457 - 6(2): 2024 ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓐ ᐃᑲᔫᓯᐊᖏᓄᑦ ᐱᔨᑦᑎᐅᑏᓐ 

ᐃᓐᓇᕐᒧᓪᓗ ᓄᖅᑲᖓᔾᔪᑎᓄᑦ ᐸᕐᓇᐅᑎᖓᓄᑦ ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᒪᕐᕉᖕᓂᒃ ᐅᓂᒃᑳᖕᓂᑦ 

ᓴᖅᑭᖅᓯᔪᓐᓇᕋᒪ, ᓴᓇᑐᔪᑦ, ᑐᑭᒧᐊᕈᑏᑦ ᓄᓇᕗᒻᒥ ᓴᓇᔩᑦ, ᐊᒻᒪᓗ 2024 ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᓄᖅᑲᕈᒪᓯᐊᖏᑕ ᐸᕐᓇᐅᑏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 458 - 6(2): 2024-2025 ᓱᐴᖅᑐᕐᓗᒐᕐᓄᑦ ᓚᐄᓴᓐᓯᑖᖅᓯᒪᔪᓄᑦ ᐊᕐᕌᒎᑉ 

ᐅᓂᒃᑳᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 2024-2025 

ᓱᕐᕋᓇᖅᑐᑦ ᓚᐃᓴᑖᕈᑏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. ᐅᖃᖅᑏ, ᐅᒃᑐᒐᒃᓴᓂᑦ ᐱᖃᙱᑦᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 459 - 6(2): ᑎᑎᕋᖅᑕᐅᓂᑯᑦ ᑕᓗᕐᔪᐊᖅ ᐃᒡᓗᓕᕆᔨᒃᑯᑦ ᑎᒥᖁᑎᖓᓂᒃ 

(ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᓱᒃᑎᐊᖅᑐᖓ ᐅᓪᓗᒥ ᑎᑎᕋᖅᑕᐅᖃᑦᑕᓚᐅᖅᑐᑦ ᐊᔾᔨᖏᓐᓂᒃ 

ᓴᖅᑭᑦᑎᔪᓐᓇᕋᒪ ᐃᒃᓯᕙᐅᑕᕆᔭᐅᔪᖅ ᑕᓗᕐᔪᐊᒥ ᐃᒡᓗᓕᕆᔨᒃᑯᓐᓂ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᓇᖕᒥᓂᖅ ᐃᒡᓗᖃᕐᓂᖅ ᓄᓇᕗᒻᒥᐅᑦ.  

 

ᐅᖃᖅᑏ, ᐊᑏ ᒪᓕᒐᓕᐅᖅᑎᓕᒫᑦ ᑖᒃᑯᓂᖓ ᑎᑎᖅᑲᓂᒃ ᕿᒥᕐᕈᓇᒃᑎᐊᓂᐊᖅᑯᑦ ᐊᒻᒪᓗ 

ᐊᐱᖅᑯᑎᔅᓴᖃᖃᑦᑕᓂᐊᖅᑐᖓ ᑕᒪᓐᓇ ᐱᔾᔪᑎᒋᓪᓗᒍ ᑕᒪᑐᒪᓂ ᑲᑎᒪᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᖁᔨᕗᖔᓕᐅᓂᐊᓂᕐᒧᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᖁᔨᕗᖔᓕᐅᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓂᓪᓗ. ᒪᓕᒐᒃᓴᖅ 73 ᐊᒻᒪᓗ 76, ᒥᔅᑕ ᕼᐃᒃᔅ 

ᐃᒃᓯᕙᐅᑕᕆᔭᐅᓗᓂ.  

 

ᑲᑎᒪᑐᐃᓐᓇᓚᐅᙱᓂᑦᑎᓐᓂ, 20 ᒥᓂᑦᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. ᐃᖅᓱᖅᑏ.  

 

>>ᑲᑎᒪᖅᔪᐊᕐᓂᖅ ᓄᖅᑲᖅᑐᖅ 16:00 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:25 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

>>ᑲᑎᒪᓯᒋᐊᒃᑲᓂᖅᑐᑦ 16:25 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕗᑦ. ᑲᑎᒪᑐᐃᓐᓇᓂᕐᒥ 

ᐱᔭᒃᓴᖃᖅᑐᒍᑦ ᒪᓕᒐᒃᓴᖅ 73 ᐊᒻᒪᓗ 76. ᖃᓄᐃᖁᔨᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 73 ᕿᒥᕐᕈᕙᓪᓕᐊᒍᒪᓕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᒪᓕᒐᒃᓴᖅ 73 ᑲᒪᒋᖅᑳᓂᐊᕐᓗᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ, ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᓂᐊᖅᑕᖏᓐᓂ 

ᓵᑦᑎᓐᓂ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ ᐃᓕᔅᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 73 - ᐸᕐᓇᐄᔭᖃᓐᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ. ᒥᓂᔅᑕ ᐱᓕᕆᔨᑎ ᓇᓗᓇᐃᓚᐅᕐᓗᒋ ᑭᒃᑰᒻᒪᖔᑕ 

ᒪᑐᐃᖅᑎᕈᑎᓅᕆᐊᕈᓐᓇᓕᖅᑐᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᒍᓐᓇᕋᒪ ᐃᓕᔅᓯ ᓵᖓᓂ ᑲᑎᒪᔨᑐᐃᓐᓇᕐᓄᑦ 

ᑖᓐᓇ ᐅᖃᐅᓯᐅᑎᓪᓗᒍ ᒪᓕᒐᒃᓴᖅ 73, ᐸᕐᓇᐅᑎ ᐱᖁᔭᖅ. ᐅᓪᓗᒥ ᑕᒫᓃᖃᑎᒋᔭᒃᑲ, ᐅᓇ ᑕᓕᖅᐱᓃᑦᑐᖅ, ᑖᒪᔅ 

ᐃᐊᓪᕗᐊᔅ (ᑐᓵᔨᑎᒎᓕᖅᑐᖅ) ᒪᓕᒐᕐᓂᐊᖅᑎ (ᑐᓵᔨᑎᒎᕈᓐᓂᖅᑐᖅ) ᐊᒻᒪᓗ ᓴᐅᒥᓐᓃᑦᑐᖅ, ᐅᐃᓕᐊᒻ ᐹᑦᔅ, 

(ᑐᓵᔨᑎᒎᓕᖅᑐᖅ) ᐊᐅᓚᑦᑎᔨᐅᔪᖅ ᐸᕐᓇᓂᕐᒧᑦ ᓄᓇᓕᕆᓂᕐᒧᓪᓗ.  

 

ᐃᒃᓯᕙᐅᑖᖅ, ᐸᕐᓇᐃᓂᕐᒧᑦ ᐱᖁᔭᖅ ᐃᓚᒋᔭᐅᓪᓗᐊᑕᖅᐳᖅ ᓄᓇᕘᒥ ᒪᓕᒐᓕᐊᖑᔪᒪᔪᓂᒃ ᖃᐅᔨᒪᔾᔪᑎᓂᒃ 

ᐋᖅᑭᒃᓯᒪᓂᕆᓂᐊᖅᑕᖓᓂᒃ ᑎᑎᕋᖅᓯᒪᓪᓗᓂ ᓄᓇᒥᑦ ᐊᑐᖅᑕᐅᓂᐊᖅᑐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᖑᔪᓄᑦ ᓄᓇᓕᖕᓂ. ᐱᖁᔭᒃᓴᖅ 73 ᖁᔭᓈᖅᓯᕗᖅ ᒫᓐᓇ ᐸᕐᓇᐃᓂᕐᒧᑦ ᐱᖁᔭᖅ, ᓯᕗᓪᓕᕐᒥ 

ᐊᑐᓕᖅᑎᑕᐅᓚᐅᖅᓯᒪᓪᓗᓂ ᓄᓇᑦᑎᐊᒥ 1974−ᒥ, ᐃᓇᖐᓪᓗᓂᓗ ᓄᑖᒥᒃ, ᓄᓇᕗᒻᒥ ᓴᓇᔭᐅᓯᒪᔪᒥᒃ 

ᐸᕐᓇᐃᓂᕐᒧᑦ ᐱᖁᔭᕐᒥᒃ ᐃᒪᐃᑦᑐᒥᒃ: 

 

• ᒪᓕᒃᖢᓂ ᑎᑎᕋᖅᓯᒪᔪᒥᑦ 11−ᒥᑦ ᓄᓇᕗᒻᒥ ᐊᖏᕈᑎᖓᓂᑦ; 

• ᒪᓕᒃᖢᓂ ᐃᓄᐃᑦ ᐅᒃᐱᕆᔭᖏᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂ ᐊᑐᖅᑕᐅᒐᔪᒃᑐᒥᑦ; 

• ᑭᒃᑯᑐᐃᓐᓇᓂᒃ ᐃᓚᐅᑎᑦᑎᒃᑲᓐᓂᖅᐳᑦ ᓄᓇᓕᖕᓂ ᐸᕐᓇᐃᕙᓪᓕᐊᑎᓪᓗᒋᑦ; ᐊᒻᒪᓗ 

• ᐊᑐᐃᓐᓇᐅᑎᑦᑎᓪᓗᑎᒃ ᕼᐋᒻᓚᒃᑯᓐᓂ ᐊᔾᔨᒌᙱᑦᑐᓂᒃ ᐱᓕᕆᔾᔪᑎᓂᒃ ᓄᓇᒥᒃ ᐊᑐᕐᓂᐊᖅᑐᓂᒃ 

ᐸᕐᓇᐃᑎᓪᓗᒋᑦ ᑲᔪᓯᑎᑦᑎᑦᑎᐊᕐᓗᑎᒃ, ᐊᑐᐃᓐᓇᐅᓗᑎᒃ, ᑕᑯᒃᓴᐅᑦᑎᐊᕐᓗᑎᒡᓗ. 

 

ᐃᒃᓯᕙᐅᑖᖅ, ᒪᓕᒐᒃᓴᖅ 73 ᐊᒃᑐᐊᓂᖃᖅᐳᖅ ᐅᖃᐅᓯᐅᔪᓂᒃ ᐱᔭᐅᓚᐅᖅᑐᓂᒃ ᐊᑐᓂ ᒪᓕᒐᓕᐅᖅᐸᓪᓕᐊᔪᓂᑦ, 

ᐃᓚᒋᔭᐅᓪᓗᓂ ᐅᐸᒃᓯᒪᓗᑎᒃ ᖃᕆᑕᐅᔭᒃᑯᓪᓗ ᐅᖃᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂ ᐱᖓᓱᓂᒡᓗ 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᖏᓐᓂᒡᓗ, 

ᓄᓇᓕᖕᒥᐅᓂᒃ, ᐱᓕᕆᔨᒻᒪᕆᖕᓂᒃ, ᑕᒪᐃᓐᓂᒡᓗ ᐃᓐᓇᕐᓂᒃ ᒪᒃᑯᒃᑐᓂᒡᓗ. 

 

ᓴᖅᑭᑎᑕᐅᔪᑦ ᑖᒃᑯᓇᙵᑦ ᑲᑐᔾᔨᖃᑎᒌᒃᑐᓂᑦ ᐱᓕᕆᐊᖑᓇᓱᒃᑐᑦ ᓄᑖᖑᕗᖅ ᐸᕐᓇᐃᓂᕐᒧᑦ ᐱᖁᔭᖅ 

ᓴᖅᑭᔮᖅᑎᑦᑎᓪᓗᓂ ᓄᓇᕘᑉ ᓄᓇᓕᖏᑕ ᐱᔾᔪᑎᒋᔭᖏᓐᓂᒃ ᐱᔭᕆᐊᖃᖅᑕᖏᓐᓂᒡᓗ. 

 

ᒪᓕᒐᓕᐅᖅᑏᑦ ᖁᔭᓐᓇᒦᖅᐸᒃᑲ ᐱᖁᔭᒃᓴᒥᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᑕ, ᐊᒻᒪ ᑐᙵᓱᒃᑎᑉᐸᒃᑲ ᑲᑎᒪᔨᕋᓛᓂᒃ 

ᐊᐱᖁᑎᒃᓴᖃᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᒪᑐᐃᖅᓯᔾᔪᑎᔅᓴᖃᕆᕚ? ᒥᔅᑕ 

ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ, 

ᖁᕕᐊᓱᑦᑎᐊᖅᐳᖓ ᒪᑐᐃᖅᓯᔪᑎᓐᓂᒃ ᐅᖃᐅᓯᖃᕆᐊᒃᓴᖅ ᑲᑎᒪᑐᐃᓐᓇᕈᑎᖃᓕᖅᑎᓪᓗᑕ ᐱᖁᔭᒃᓴᖅ 73−ᒥᒃ, 

ᐸᕐᓇᐃᓂᕐᒧᑦ ᐱᖁᔭᕐᔪᐊᖅ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᔾᔪᑎᒋᔭᖓᓂᒃ ᒪᓕᒐᒃᓴᐅᑉ, ᒥᓂᔅᑕᐅᑉ ᓇᓗᓇᐃᕋᑖᖅᑕᖓ ᒪᑐᐃᕈᑎᖏᓐᓂᒃ 

ᐅᖃᐅᓯᖃᖅᑎᓪᓗᒍ. 

 

ᓇᓗᓇᐃᖅᓯᕗᖓ ᑎᑎᕋᖅᑕᐅᓯᒪᓂᐊᕐᒪᑦ 6−ᓂᒃ ᐱᖁᔨᕗᖔᕈᑎᖃᓚᐅᖅᑐᑦ ᐋᖅᑭᒋᐊᕈᑎᒋᓂᐊᖅᑕᖏᓐᓂᒃ 

ᐱᖁᔭᒃᓴᐅᑉ ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᑎᑎᕋᖅᓯᒪᓂᖓᖏᑕ ᓈᓴᐅᑎᖏᑎᒍᑦ 

ᐱᖁᔭᒃᓴᐅᑉ ᑲᑎᒪᔾᔪᑎᖃᖅᑎᓪᓗᒋᑦ. ᐅᑯᐊ ᐋᖅᑭᒋᐊᕈᑕᐅᓚᐅᖅᑐᑦ: 

 

• ᐃᓚᓯᓚᐅᖅᑐᑦ ᐱᖁᔭᖅᑎᒍᑦ ᒪᓕᒋᐊᖃᖅᑕᖓᓂᒃ ᒥᓂᔅᑕ ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᓐ 

ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ ᐊᐅᓚᑕᐅᓂᖓ ᐱᓪᓗᒍ ᐸᕐᓇᐃᓂᕐᒧᑦ ᐱᖁᔭᕐᔪᐊᖅ, 

ᑕᐃᒪᐃᓕᖓᑎᓪᓗᒍ ᓴᖅᑭᔮᑦᑎᐊᕐᓂᖅᓴᐅᓂᐊᕐᒪᑦ ᐊᒻᒪ ᑲᒪᒋᔭᖃᑦᑎᐊᕈᓐᓇᕐᓂᐊᕐᓂᖏᓐᓂᒃ; 

• ᐲᖅᑕᐅᓗᓂ ᒪᓕᒐᖓ ᐊᔾᔨᒌᖏᑦᑐᓄᑦ ᒪᓕᒐᕋᓛᖑᔪᑦ ᐊᖏᖅᓯᔾᔪᑎᒃᓴᖏᑦ ᑐᑭᒧᐊᒃᑎᑦᓯᔨᖓᑦᑕ 

ᐸᕐᓇᐃᓂᕐᒧᑦ ᐊᑖᒍᑦ ᑐᑭᓕᐅᖅᑕᐅᓯᒪᔪᑦ ᖃᓄᐃᓐᓂᐅᔪᓐᓇᖅᑐᑦ; 

• ᓇᓗᓇᐃᖅᑕᐅᒃᑲᓐᓂᕐᖢᑎᒃ ᐅᓄᑲᓪᓚᒃᑐᑦ ᑐᑭᓕᐊᖑᓯᒪᔪᑦ ᐊᒻᒪ ᒪᓕᒐᖏᑦ ᐱᖁᔭᐅᔪᑉ; ᐊᒻᒪᓗ 

• ᓇᓗᓇᐃᖅᑕᐅᒃᑲᓐᓂᕐᖢᓂ ᓄᒃᑎᕆᓂᕐᒧᑦ ᒪᓕᒐᖏᑦ ᐊᒃᑐᐊᓂᖃᖅᑐᑦ ᑲᑎᒪᔨᐅᖃᑕᐅᒐᔭᖅᑐᑦ 

ᓴᓇᔭᐅᒃᐸᑕ ᐊᔪᐃᓐᓇᕆᐊᕐᕕᐅᔪᑦ ᑲᑎᒪᔨᖏᑦ. 

 

ᒫᓐᓇ ᐱᕕᖃᕐᓂᓐᓂ ᖁᔭᓐᓇᒦᕈᒪᕙᕋ ᒪᐃᔭ ᓵᓚᒪᓐ ᐊᕙ, ᒪᐃᔭᐅᔪᖅ ᐃᖃᓗᖕᓄᑦ ᐊᒻᒪ ᐊᖓᔪᖅᑳᕆᔭᐅᔪᖅ 

ᓄᓇᕗᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓄᑦ, ᐃᓱᒪᒃᓴᖅᓯᐅᑎᖃᑦᑎᐊᓚᐅᖅᑐᓂ ᑐᓂᓯᓚᐅᕐᒪᑦ ᑎᑎᕋᖅᓯᒪᔪᓂᒃ 

ᐱᔾᔪᑎᒋᓪᓗᒍ ᒪᓕᒐᒃᓴᖅ ᑭᒡᒐᖅᑐᕐᓗᒋᒃ ᑖᒃᑯᐊ ᒪᕐᕉᒃ ᑎᒥᐅᔫᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᓐᓄᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᒪᑐᐃᖅᓯᔾᔪᑎᐅᕋᑖᖅᑐᓄᑦ? ᑕᑯᙱᓐᓇᒪ 

ᐃᓵᑦᑐᒥ, ᐅᕙᒍᑦ ᓵᖓᓃᑉᐳᖅ ᒪᓕᒐᒃᓴᖅ 73, ᐸᕐᓇᐃᓂᕐᒧᑦ ᐱᖁᔭᕐᔪᐊᖅ. ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3.1. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑯᐊ ᐊᑕᐅᓯᐅᙱᑦᑐᒥ ᒪᒃᐱᒐᖃᕐᖓᑕ ᐃᓚᖏᑦ. ᑎᑎᕋᖅᓯᒪᓂᖓ 13. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᑭᓯᐅᒃ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᑭᓯᐅᒃ? 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

47 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. ᐊᖏᖅᑭᓯᐅᒃ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 50. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 51. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 52. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 53. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 54. ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 55. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 56. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 57. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 73-ᒥ ᐃᓗᐃᒃᑲᐅᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 73 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᕚ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ, ᒪᑐᓯᔾᔪᑎᓂᑦ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕕᔾᔪᐊᕌᓗᒃ. ᕼᐋᒻᒪᓚᓄᑦ ᑖᓐᓇ 

ᐅᑕᖅᑭᔭᐅᒻᒪᑦ ᑲᔪᓯᑎᒍᓐᓇᕋᑦᑎᒍ ᐸᕐᓇᐃᓂᕐᒧᑦ ᐱᖁᔭᕐᔪᐊᖅ ᖁᕕᐊᓇᖅᑯ ᐊᒻᒪ ᓄᓇᕗᒻᒥ ᐊᖏᖃᑎᒌᒍᑎᖓᓂ 

ᒪᓕᑦᑎᐊᕈᓐᓇᖅᓯᓂᐊᓕᖅᑯᒍᑦ. ᖁᔭᓐᓇᒦᒃ ᑖᓐᓇ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᖅ 

ᕿᒥᕐᕈᔭᐅᑦᑎᐊᓪᓚᕆᔅᓯᒪᒻᒪᑦ.  

 

ᖁᔭᒋᔭᒃᑲ ᒥᓂᔅᑕᐅᖃᑎᒃᑲᓗᑦᑕᐅᖅ ᓴᖅᑭᖅᓯᔪᔪᐃᑦ ᑖᔅᓱᒥᖓ, ᐊᒻᒪ ᑕᕝᕗᖓ ᐊᐅᓪᓛᕈᓐᓇᔪᒐᒪ 

ᒥᓂᔅᑕᐅᒍᓐᓇᓕᔪᒐᒪ ᐊᐅᓪᓚᑦᑎᔨᐅᓗᖓ ᑖᔅᓱᒥᖓ ᐊᒻᒪ ᖁᕕᐊᓇᖅᑯ ᑲᔪᓯᕙᓪᓕᐊᒍᓐᓇᖅᓯᒪᒻᒪᑦ. 

 

ᐃᖅᑲᓇᐃᔭᖅᑎᒐᓛᓗᐃᑦᑕᐅᖅ ᐱᖃᑕᐅᓯᒪᒻᒪᑕ. ᑕᐃᒍᒪᒐᒃᑭᑦ ᐊᖓᔪᖅᑳᕗᑦ ᐸᕐᓇᓂᕐᒧᑦ ᐅᐃᓕᐊᒻ ᐹᑦᔅ ᐊᒻᒪᓗ 

ᑲᑐᕇᓇ ᑯᕈ ᒫᓃᖃᑕᐅᔪᖅ ᐱᖓᓱᓂᑦ ᐊᕐᕌᒍᓂᑦ ᐱᓕᕆᐊᖃᖅᓯᒪᓕᕐᖓᑦ ᑖᔅᓱᒥᖓ, ᖃᐅᔨᒋᐊᖃᑦᑕᓚᐅᖅᑐᓂ 

ᖃᓄᖅ ᐃᓱᒪᖃᕐᕕᐅᒻᒪᖔᖅ ᐊᒻᒪ ᐱᔭᕇᕐᕕᖓᓅᕈᓐᓇᓯᒻᒪᒍ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᙳᓱᓕᖅᑐᓂ. 

ᐃᓄᒋᐊᓄᑦ ᑖᓐᓇ ᐱᓕᕆᐊᖑᓯᒪᒻᒪᑦ ᖁᔭᒋᔭᒃᑲ ᑕᐃᒃᑯᐊ ᐱᓕᕆᓯᒪᔪᐃᑦ.  

 

ᐅᐱᒋᔭᐃᓐᓇᕆᐊᓕᕗᑦ ᑕᐃᒪᐃᑦᑐᓂᑦ ᒪᓕᒐᓕᐅᕈᓐᓇᕐᓂᐊᓕᕋᑦᑕ ᐱᖁᔭᓕᐅᕈᓐᓇᕐᓂᐊᓕᕋᑦᑕ ᕼᐋᒻᒪᓚᐃᑦ 

ᐱᓕᕆᐊᕆᕙᑦᑕᖏᓐᓄᑦ ᐊᑐᖅᑕᐅᑎᐊᓪᓚᕆᓐᓂᐊᒥᒻᒪᑦ ᐊᒻᒪ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦᑕᐅᖅ 

ᖁᔭᓐᓇᒦᕆᕙᒃᑲ, ᓄᓇᓕᐸᐅᔭᒃᑯᖏᓪᓗ ᐃᖃᓗᐃᑦ ᐱᖃᑕᐅᓪᓚᕆᔅᓯᒪᒻᒪᑕ ᐃᓕᐅᖅᑲᐃᖃᑕᐅᓪᓗᑎᑦ ᑖᔅᓱᒧᖓ, 

ᑕᕝᕗᖓ ᒪᓕᒐᒃᓴᑦᑎᐊᕚᓗᒻᒧᑦ ᑲᔪᓯᑎᕋᑖᖅᑎᓐᓄᑦ ᑎᑭᐅᑎᒍᓐᓇᖅᓯᓯᒪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᓂᔅᑕ. ᐃᓕᓴᕆᔪᒪᒻᒥᔭᒃᑲᑦᑕᐅᖅ ᐊᒥᓱᐋᓗᐃᑦ ᑕᑯᔅᓴᐅᓇᑎᑦ 

ᐱᓕᕆᖃᑦᑕᕐᖓᑕ. ᒥᓂᔅᑕ ᐱᓕᕆᔨᑎᑦ ᑕᕝᕙᙵᑦ ᐊᓂᒍᓐᓇᓯᒻᒥᔪᑦ. ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓄᑦ ᐅᓂᒃᑳᖁᔨᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᖓᑦ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᒥ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ? ᐱᖁᔨᕗᖔᕈᑎ ᓈᒻᒪᑦᑐᖅ. ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓄᑦ 

ᐅᖃᖅᑎᒧᑦ ᐅᖃᕐᓗᖓ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ ᐊᒻᒪᓗ ᑲᑎᒪᖅᔪᐊᕐᓂᖅ ᐱᒋᐊᖅᑐᖅ 16:40  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 73-ᒥᑦ, 

ᐊᒻᒪᓗ ᐅᓂᒃᑳᕈᒪᓕᖅᑐᑎ ᒪᓕᒐᒃᓴᖅ 73 ᐱᖓᔪᐊᓐᓂ ᐅᖃᓕᒫᖅᑕᐅᑦᑕᐅᑎᒋᒍᓐᓇᓯᒻᒪᑦ, ᐋᖅᑭᒋᐊᖅᑕᐅᓯᒪᓪᓗᓂ, 

ᒪᓕᓪᓗᒍ 073. ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᑦ ᓈᒻᒪᒋᔭᐅᖁᓪᓗᒋᑦ ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕚ? ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 73 - ᐸᕐᓇᐄᔭᖃᓐᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᕿᑭᖅᑖᓘᑉ ᓂᒋᐊᓄᑦ, ᒪᓕᒐᒃᓴᖅ 73, ᐸᕐᓇᐃᓂᕐᒧᑦ ᐱᖁᔭᕐᔪᐊᖅ ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ, ᐊᒻᒪᓗ 

ᒪᓕᒐᒃᓴᖅ 73 ᐱᖓᔪᐊᓐᓂ ᐅᖃᓖᒫᖅᑕᐅᓯᒪᓕᖅᑯᖅ ᐊᒻᒪ ᐱᙳᖅᑎᑕᐅᒍᓐᓇᖅᓯᕗᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎᐅᑉ ᑐᖏᓕᖓ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᕈᑎ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 10-ᒨᖅᑲᑦ ᐅᓪᓛᒃᑯᑦ 

ᑲᑎᒪᓛᕐᖓᑕ. ᑲᑎᒪᔾᔪᑎᒃᓴᐃᑦ, ᐱᖓᑦᑎᕐᒥ, ᓰᑏᕝᕙ 17, 2025−ᒥ 1:30-ᐸᑦ ᐅᓐᓄᓴᒃᑯᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᐊᐃᑉᐱᖅ ᓯᑎᐱᕆ 16, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᓇ ᑲᑎᒪᖅᔪᐊᕐᕕᒃ ᓄᖅᑲᖓᓂᐊᓕᕐᒥᔪᖅ ᐱᖓᑦᑎᕈᕋᓱᐊᕐᓂᖓᓂ, ᓰᑏᕝᕙ 17−ᖑᓕᖅᑲᑦ 

1:30-ᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:42ᒧᐊᖅᑎᓪᓗᒍ



 

 

ᐅᐃᒍᖅ ᐃ 

  



 

 

 

 

 

ᓄᓇᕗᑦ ᒪᓕᒐᓕᐅᕐᕕᐊ                     

Nunavut Maligaliurvia  

ᓄᓇᕗᑦ ᒪᓕᒐᓕᐅᕐᕕᖓ 
                                                   Assemblée 

législative du Nunavut 

 

ᐅᖃᐅᓯᒃᑯᑦ ᐊᐱᖅᑯᑎᓄᑦ ᐅᑎᕐᕕᖃᕐᓂᖅ 

 

ᐊᐱᕆᔪᖅ:   ᒪᓕᒐᓕᐅᖅᑎ ᔪᐊᔾ ᕼᐃᒃᔅ  

       

ᐊᐱᕆᔭᖅ:  ᒪᓕᒐᓕᐅᖅᑎ ᔮᓐ ᒪᐃᓐ, ᒥᓂᔅᑕ ᑲᒪᒋᔭᓕᒃ  

   ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓄᑦ   

  

ᓈᓴᐅᑖ:  ᐊᐱᖅᑯᑦ 1364–6(2) 

 

ᐅᓪᓗᖓ:   ᓯᑎᐱᕆ 10, 2025 

 

ᐱᔾᔪᑎᖓ: ᐆᒻᒪᖅᑯᑎᑦ ᐊᑭᖏᓐᓂᒃ   
 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᕈᒪᓪᓗᒍ ᑭᐅᔾᔪᑎᒋᖅᑲᐅᔭᕋ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ 1364-6(2): ᐆᒻᒪᖅᑯᑎᑦ ᐊᑭᖏᑦ ᐊᑭᑦᑐᕆᐊᖅᑕᐅᔪᑦ 

ᒪᓕᒐᓕᐅᖅᑎᒧᑦ ᕼᐃᒃᔅᒧᑦ ᓯᑎᐱᕆ 10, 2025−ᒥᑦ. ᐊᐱᖅᑯᑕᐅᓚᐅᖅᑐᖅ 

ᑐᒃᓯᕋᐅᑕᐅᓵᓚᐅᖅᑐᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ (URRC) 

ᓇᐅᑦᑎᐅᒪᔪᑦ ᐆᒻᒪᖅᑯᑎᑦ ᐊᑭᖏᓐᓂᒃ ᑐᒃᓯᕋᐅᑎᒥᒃ ᐅᕙᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (QEC). 

 

ᓇᐃᒡᓕᒋᐊᖅᓯᒪᔪᑦ ᑐᒃᓯᕋᐅᑕᐅᓯᒪᔪᑦ ᓇᐅᑦᑎᐅᒪᔪᓄᑦ ᐱᔨᑦᑎᕋᐅᑎᑦ ᐊᑭᖏᓐᓄᑦ 

ᐋᖅᑭᒃᓯᒪᓂᕆᔭᖓ 

 

ᓇᐅᑦᑎᐅᒪᓂᕐᒧᑦ ᖃᔅᓯᑐᖅᑎᑕᐅᓂᖓ ᐊᑐᙱᓚᖅ ᐃᓛᒃᑰᖅᑐᓄᑦ ᐆᒻᒪᖅᑯᒻᒧᑦ 

ᓴᖅᑭᑎᑦᑎᕙᓪᓕᐊᕙᒃᑐᓄᑦ (IPP−ᒧᑦ) ᐱᓕᕆᐊᖑᔪᒧᑦ, ᑮᓇᐅᔭᓕᐅᕋᓱᒃᐸᒃᑐᓄᑦ 

ᐃᓂᒋᔭᐅᔪᒥᓗ ᐆᒻᒪᖅᑯᓯᐅᖅᐸᒃᑐᓄᑦ (CIPP−ᖑᓂᕋᖅᑕᐅᒋᓪᓗᓂ) ᐱᓕᕆᐊᖑᕙᒃᑐᒧᑦ 

ᐊᑐᖅᑎᐅᕙᒃᑐᓄᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑎᒍᑦ ᐊᑭᓕᕐᓱᐃᔪᑦ. ᑖᓐᓇ 



 

 

ᑐᕌᖓᑎᑕᐅᑐᐃᓐᓇᖅᐳᖅ ᐊᑐᖅᑎᐅᕙᒃᑐᓄᑦ ᐊᑦᑕᑕᖅᑎᑕᐅᔪᒪᔪᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᖃᐅᑎᖓᓄᑦ ᑭᖑᕝᕕᐅᑎᓯᒪᑐᐃᓐᓇᕐᓗᓂ 

ᓇᖕᒥᓂᖅ ᐆᒻᒪᖅᑯᓯᐅᕈᓐᓇᙱᒃᑳᖓᒥᒃ. 

 

• ᐊᑭᓕᒃᓴᑎᒍᑦ ᓂᐅᕕᕐᓂᖅ 

o ᐊᑭᓕᕆᐊᖃᓪᓚᕆᒃᑐᑦ: $48/ᑭᓗᕚᑦ ᐊᑐᖅᑎᑕᐅᔪᖅ ᐊᑭᓕᕐᓱᐃᕙᒃᑑᑉ 

ᓂᕈᐊᕆᔭᖓᓄᑦ ᓇᐅᑦᑎᐅᒪᔪᒧᑦ ᐊᑐᖅᑕᒧᑦ (ᓲᕐᓗ, 100 ᑭᓗᕚᑦ = 

$4,800/ᑕᖅᑭᒧᑦ). 

o ᐆᒻᒪᖅᑯᑎᒧᑦ ᐊᑭᓕᒐᒃᓴᖅ: ᐊᔾᔨᑐᐃᓐᓇᖓ ᐆᒻᒪᖅᑯᑎᖃᖅᑎᐅᔪᓄᑦ – 

62.08¢/kWh ᒐᕙᒪᐅᙱᑦᑐᓄᑦ ᐊᑐᖅᑎᓄᑦ. ᐊᑭᓕᒐᒃᓴᙳᖅᑎᑕᐅᕙᒃᐳᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᒑᖓᑕ ᑭᖑᕝᕕᐅᑎᔪᒃᓴᒥᒃ 

ᐆᒻᒪᖅᑯᒻᒥᒃ (ᓲᕐᓗ, 15,000 kWh = $9,312). 

 

• ᐊᔾᔨᒌᙱᓐᓂᖏᑦ ᐆᒻᒪᖅᑯᑎᖃᖅᑎᐅᔪᓄᑦ 

o ᐆᒻᒪᖅᑯᑎᐅᑉ ᐊᑭᖓ (kWh): ᐊᔾᔨᖓ 62.08¢/kWh. 

o ᐱᔭᐅᔪᒪᓂᖓᑕ ᖃᔅᓯᐅᓂᖓ (ᑭᓗᐋᑦ): ᖁᑦᑎᖕᓂᖅᓴᖅ ᓇᐅᑦᑎᐅᒪᔪᓄᑦ 

($48/ᑭᓗᕚᑦ) ᓴᓂᐊᓂ ᑐᙵᕕᒋᔭᐅᔪᒧᑦ ($16/ᑭᓗᕚᑦ). 

o ᐊᔾᔨᒌᙱᓐᓂᖃᙱᑦᑐᖅ "14¢/kWh" ᓇᐅᑦᑎᐅᒪᔪᓄᑦ ᐊᒻᒪ 

ᐊᑐᖅᑕᐅᓪᓗᐊᑕᖅᑐᓄᑦ ᐊᑭᖏᓐᓄᑦ; ᐊᔾᔨᒌᙱᓐᓂᑐᐊᖓ ᖁᑦᑎᖕᓂᖅᓴᒥ 

ᐅᑕᖅᑭᓂᕐᒧᑦ ᐱᔪᒪᓂᐅᔪᒥ ᐊᑭᓕᒐᒃᓴᖅ. 

 

• ᐱᔾᔪᑕᐅᔪᖅ ᑐᒃᓯᕋᐅᑕᐅᒃᑲᓐᓂᕐᓂᖓᓄᑦ ᐊᑭᓕᒐᒃᓴᖅ 

o ᓇᐅᑦᑎᐅᒪᔪᑦ ᐊᑭᓕᖅᓱᐃᔨᑦ ᓇᖕᒥᓂᖅ ᐊᐅᓚᒐᔪᒃᐳᑦ 

(ᐊᑐᒃᑲᓐᓂᒐᒃᓴᒃᑰᒐᔪᒃᑐᑦ) ᓂᐅᕕᖅᐸᒃᖢᑎᒡᓗ ᒥᑭᑦᑐᒥᒃ ᐆᒻᒪᖅᑯᑎᒥᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

o ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᓱᓕ ᑲᔪᓯᑎᑦᑎᔭᕆᐊᖃᖅᐳᑦ 

ᓈᒻᒪᒃᑐᒥᒃ ᐆᒻᒪᖅᑯᓯᐅᕈᓐᓇᕐᓂᕆᔭᐅᔪᒥᒃ ᐊᖑᒻᒪᑎᔪᒪᓂᕐᒥᓄᑦ ᑕᒪᒃᑯᐊ 

ᐊᑐᖅᑕᐅᕙᒃᑐᑦ ᐊᔪᓕᖅᓯᒪᑎᓪᓗᒋᑦ. 

o ᐱᔭᐅᔪᒪᔪᓄᑦ ᐊᑭᓕᒐᒃᓴᖅ ᓇᓗᙱᑦᑎᐊᕈᑕᐅᕙᒃᐳᖅ ᓇᐅᑦᑎᐅᒪᔪᑦ 

ᐊᑐᖅᑎᐅᕙᒃᑐᑦ ᐃᑲᔪᖅᐸᖕᓂᖏᓐᓂᒃ ᓈᒻᒪᒃᑐᒥᒃ ᐊᑭᖏᓐᓄᑦ 

ᐅᑎᖅᑎᑦᑎᕙᓪᓕᐊᓂᕐᒧᑦ ᐊᔪᙱᓐᓂᕆᔭᐅᔪᒧᑦ ᐱᕙᒌᔭᕐᓂᕐᒧᑦ, 

ᐊᐅᓚᐅᑎᓄᑦ ᐊᓯᔾᔨᖅᓯᓂᕐᒧᑦ, ᑲᒪᒋᔭᖃᕐᓂᕐᒧᓪᓗ. 

 

• ᐊᑭᓕᖅᓱᐃᔨᓄᑦ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᖅ 

o ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᔅᓯᑐᖅᑎᑕᐅᓂᖓᒎᙱᑦᑐᖅ 

(ᑖᒃᑯᐊᓗ ᐃᑲᔪᖅᑕᐅᕙᒃᖢᑎᒃ ᑐᙵᕕᒋᔭᐅᔪᓄᑦ ᐊᑐᖅᑎᐅᕙᒃᑐᓄᑦ), 

ᑭᓯᐊᓂᓗᑦᑕᐅᖅ ᓇᖕᒥᓂᖅ−ᐆᒻᒪᖅᑯᓯᐅᕐᓂᒃᑯᑦ ᒥᑭᒡᓕᒋᐊᖅᑎᑦᑎᓗᓂᓗ 

ᑕᑎᖃᕐᓂᕆᔭᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. 



 

 

o ᐊᑭᓕᕐᓱᐃᕙᒃᑐᑦ ᐅᑎᖅᑎᑦᑎᕙᒃᐳᑦ ᐊᑭᑐᔫᑎᓄᑦ ᐊᑭᖏᓐᓂᑦ 

ᓇᖕᒥᓂᖅ−ᐆᒻᒪᖅᑯᓯᐅᖕᓂᖕᒥᑦ ᐊᑭᒃᖠᒋᐊᖅᑎᑦᑎᕙᒃᖢᑎᒃ ᐆᒻᒪᖅᑯᑎᓂᑦ 

ᓂᐅᕕᖅᐸᙱᑕᖏᓐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. 

 

• ᐊᑐᐊᒐᕐᓂᒃ ᓇᓕᒧᒌᒃᑎᑦᑎᓂᖅ 

o ᑐᒃᓯᕋᐅᑕᐅᓯᒪᔪᖅ ᓇᐅᑦᑎᐅᒪᓂᕐᒧᑦ ᖃᔅᓯᑐᖅᑎᑕᐅᓂᖓ ᐊᔾᔨᖃᖅᐳᖅ 

ᓄᓇᑦᑎᐊᒥ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑐᖅᐸᒃᑕᖓᓂᒃ: 

▪ ᖁᑦᑎᖕᓂᖅᓴᓂᒃ ᐱᔪᒪᓂᕐᒧᑦ ᐊᑭᓕᒐᒃᓴᓂᒃ, ᐊᔾᔨᑦᑎᐊᖏᓐᓂᒃ 

ᐆᒻᒪᖅᑯᑎᓄᑦ ᐊᑭᓕᒐᒃᓴᓂᒃ. 

▪ ᐊᑐᓂ ᓇᐅᑦᑎᐅᒪᔪᑦ ᐱᓇᔫᑎᑦ ᖃᐅᔨᓴᖅᑕᐅᕙᒃᐳᑦ 

ᐊᑕᐅᓯᐅᓈᖅᑎᖅᖢᒋᑦ ᐊᑦᑕᑕᖅᑎᑕᐅᔪᓐᓇᕐᒪᖔᑕ, ᑭᓯᐊᓂ ᐊᑭᖏᑦ 

ᐊᔾᔨᒌᓕᖅᑎᑕᐅᕙᒃᐳᑦ ᐊᖏᖅᑕᐅᒑᖓᒥᒃ. 

 
 

 


